
Agradesementu: Kursu formasaun ida ne'e adapta husi Organizasaun Mundiál Saúde (OMS) nia 

ezbosu kurikulu treinamentu pré no in service kona-ba violénsia hasoru feto (Janeiru 2018). 

Dezenvolve kursu formasaun ida ne’e no materiál aprendizajen nian tanba hetan fundus husi 

OMS no Subsídiu Globál husi Rotary (liu hosi kolaborasaun ho Rotary Manningham no Rotary 

Dili Lafaek). Ami agradese ba sujestaun kona-ba konteúdu husi Margaret Gibbons no Susan 

Kendall, husi PRADET. Kurríkulu ne’e traduz entre lian rua husi konsensu iha ami nia grupu 

traballu. Obrigado ba espesialista lingua nian, Katrina Langford, ba halo ona tradusaun no ajuda 

adapta ona LIVES ba iha Lian Tetum, no obrigado mos ba iha Katrina, Mayra Walsh no Michael 

Anderson ba servisu tradusaun adisionál balun. Doliili House production dezenvolve ona video 

hodi akompanya materia aprendizajen. Artista Jacinto Batista ho laran-luak fó autorizasaun hodi 

uza nia arte iha kapa, no Jose Sarmento halo dezeñu gráfiku. Ami nia agradese mos ba programa 

Nabilan nia funsionariu husi Fundasaun Ásia ne’ebe mak halo ona revizaun ba materia 

treinamentu nian.  

 

 

 

 

 

 

 

Sujere sitasaun: Wild K, Gomes L, Fernandes A, Marcal L, de Araujo G, Taft A (2020). Kursu 

formasaun pré-atendementu ba fornesedór saúde atu responde ba violénsia kontra feto no 

labarik iha Timor-Leste (versaun modulu 16): Matadalan ba fasilitador. Melbourne: 

Universidade La Trobe. 

Objetivo no idea jerál 

Violénsia doméstika, asaltu seksuál no abuzu ba labarik nu'udar asuntu signifikante ba saúde 

públika iha mundu tomak. Violénsia sira ne’e iha konsekuénsia ne'ebé grave ba saúde no moris 

di'ak husi individuál, família no komunidade. Vítima hosi violénsia dala barak izola sira nia an 

no dalaruma la hatene fatin atu husu ajuda. Fornesedór saúde nia knaar espesiál tebes atu bele 

identifika sinál no sintoma husi violénsia, responde ho empatia, aumenta seguransa no iha 

ligasaun hodi fó apoiu liután ba vítima iha futuru. Timor-Leste halo ona progresu ne'ebé di'ak ba 

atende violénsia hasoru feto, ho Lei Kontra Violénsia Doméstika ne'ebé pasa iha 2010, Planu 

Asaun Nasionál kona-ba Violénsia Bazeia ba Jéneru (tinan 2012, 2017) no sensibilizasaun entre 

setór barak. Atu fó apoiu ba responde sistema saúde iha nasaun sira, Organizasaun Mundiál 

Saúde (OMS) dezenvolve ona manuál klínika ida atu ajuda fornesedór saúde atu responde ba 

violénsia doméstika no seksuál hasoru feto (OMS 2014) no abuzu seksuál ba labarik no 

adolexente sira (OMS 2017). Ministériu Saúde (MS) iha Timor-Leste dezenvolve ona sira nia 

Matadalan Nasionál rasik kona-ba responde setór saúde nian, ba violénsia bazeia ba jéneru (MS 

2018). Atu tau OMS no Ministerio de Saude nia matadalan ba iha prátika, fó formasaun pré-

service no ba ema ne'ebé serbisu daudaun hanesan fornesedór saúde, ida ne’e mak sira nia 

rekomendasaun.  

Kursu formasaun  

Kursu ne'e dezeña atu fornese fundasaun hodi responde ba violensia domestika, asaltu seksual no 

abuzu ba labarik ba fornesedór saúde iha Timor-Leste, liu-liu ba enfermeiru, parteira no médiku. 

Dezenvolvimentu ida ne’e faz part pilotu estudu multi paiz husi kurrikulu OMS nian (2019, uza 

esbosu 2018) no, bazeia ba fonte sira seluk husi Timor-Leste no internasionál.1 Adaptasaun no 

pilotu kurríkulu ba Timor-Leste, nune'e mós dezenvolve rekursu aprendizajen ho lia-tetun ne'ebé 

bele realiza tanba hetan finansiamentu husi OMS nia Departamentu Saúde Reprodutiva no 

Peskiza, no Rotary Foundation Global Grant. Atu estabelese kursu formasaun iha universidade 

no atu adapta OMS nia materiál, estabelese ona grupu traballu ne’ebe kompostu hosi lider 

enfermeira/parteira no peskizadór sira ne'ebé iha esperiénsia iha setór saúde nia responde ba 

violénsia hasoru feto iha Timor-Leste. Sira husi Universidade La Trobe (Austrália), 

Universidade Nasionál Timor Lorosa'e (UNTL, Timor-Leste), Institutu Superiór Cristal (Timor-

Leste) no PRADET (Timor-Leste). Kursu ne’e dezenvolve tanba kolabora hamutuk no iterativa 

durante fulan neen nia laran, depois de halo pilotu no hadia dalahira kedas ho estudante no 

dosente sira iha universidade rua ne’ebe mak diferente iha Timor-Leste. Avaliasaun hatudu katak 

iha aumenta iha konesementu, atetude no konfiansa hodi responde ba violensia hasoru feto no 

labarik depois de partisipa iha kursu ne’e (Wild & Taft 2019).   

 
1 Adaptasaun kurríkulu WHO, ba Timor-Leste uza fonte barak, hanesan PRADET nia Formasaun Ezame Médiku-

Legal no Treinamentu 4R (Rekoñese, Respeitu, Responde, Refere), Ministériu Saúde (2017) Esbozu Matadalan 

kona-ba Setór Saúde nia Responde ba Violénsia Bazeia ba Jéneru, UNFPA (2015) Illa Salomão Manuál Fasilitadór 

nian kona-ba Haforsa Responde Saúde ba Violénsia Hasoru Feto no Labarik, SASA! Activists Kit (Michau 2008), 

Estudu Manuál PACTS nian (Bruton et al. 2016), dadus husi Demográfiku Saúde Nian tinan 2010 no 2017 (NSD 

2010, GSD 2018, Taft & Watson 2013), no levantamentu husi Nabilan (TAF 2016) esperiénsia no sitasaun husi 

Parteira Timor-Leste husi estudu Parteira Kontra Violénsia (Wild et al. 2016) no rezultadu preliminary husi 

sobrevivente violensia iha estudu kona-ba feto sira nia saude no seguru.  

Kursu ida ne’e dezena espesifiku ba estudante infermeirus, parteira, mediku sira, no mos ba 

saude publiku no asosiasaun servisu saude sira. Nia kontiudu pass ba professional saude sira no 

bele adapta ba grupu oi-oin liu husi troka tipu husi fornesedor saude iha role play no atividade 

sira. Kursu ne'e nia objetivu atu hanorin hanesan materia tomak ou parsiál ida iha Semestre ida 

nia laran durante aprendisazen iha universidade ho versaun módulu 9 (oras 18) ou versaun 

modulu 16 (oras 32 inklui ho exame). Konteúdu ne’ebe mak hanesan iha versaun 9 no 16, maibe 

versaun ida 16 fornese tempu barak ba orador bainaka, halo vizita ba fatin referral sira, pratika 

abelidade importante ruma no halo exame. Se ita bo’ot iha tempu ne’ebe mak menus husi oras 

18, atividade diskusaun balun bele husik liu tiha, maibe koko nafatin atu halo atividade hotu 

ne’ebe mak iha ona atu bele haforsa estudante sira nia koñesementu no abelidade ne’ebe mak sei 

foun ba sira. Formasaun ne’e bele mós habadak no hanorin intensivu durante loron 3-5 nia laran 

(ezemplu, kona-ba treinamentu in-service hanesan konteúdu ida ne’ebe adapta barak liu husi 

kurríkulu in-service OMS nian). Ou ida ne’e bele fo hanesan treinamentu in-service ho 

frekuensia kiik tau iha ajenda sesaun iha intervalu regulár durante fulan 6 nia laran ka iha tinan 

ida. 

Formasaun ne'e dezeña atu implementa iha grupu no uza esperiénsia grupu nian ba reflesaun 

kritikal no enkoraja halo diskusaun kona-ba aprendizajen nia konteúdu ne'ebé relasiona ho 

realidade lokál nian no kontestu sistema saúde iha Timor-Leste. Durante kursu ne’e nia laran 

estudante sira sei aprende kona-ba kontestu no impaktu sira husi violénsia, oinsá atu fó apoiu 

hodi implementa HaHu ReLaSAuN2 (Ha-Hatene, Hu-Husu, Re-Resaun empatiku, La-labele fo 

sala vitima, S-Segredu, Au-Aumenta seguru, N-Nafatin tau matan), no implementa aspetus xave 

husi kuidadu klinikal, dokumentasaun no kuidadu-pessoais. Kursu formasaun uza aproximasaun 

aprendizajen ne'ebé ativu ho detalle iha matadalan fasilitador nian, iha ne’ebe estudante sira sei 

hetan koñesimentu prátiku nian no abilidade liuhusi partisipa iha diskusaun, atividade halimar 

papel, estudu kazu (case studies), vídeo no materia lee.  

Materiál kursu kompostu hosi konjuntu PowerPoint slides hanorin nian ho nota, matadalan 

Fasilitador ida ne'e, matadalan aprendizajen Estudante nian (ho surat tahan informasaun), vídeo 5 

(iha lian Ingles no Tetun) no leitura sira ne’ege mak sujere ona atu lee. Materia sira ne’e hotu no 

antesedensia peskiza bele hetan iha website ne’ebe mak dezena hodi suporta sistema saude 

responde ba violensia hasoru feto no labarik iha Timor-Leste, favor bele hare iha website ne’e: 

www.latrobe.edu.au/reducing-violence. Ida ne’e sei fo benefisiu di'ak ba partisipante no 

fasilitadór sira atu iha kópia ne’ebe update hela deit kona-ba Matadalan Nasionál Timor-Leste 

nian kona-ba Responde ba Violénsia Bazeia ba Jéneru (MS 2018), no OMS (2014) Handbook 

Klinika kona-ba Kuidadu Saúde Nian ba Feto ne'ebé Sujeita ba Hahalok Violénsia Parseiru nian 

ka Violénsia Seksuál, hanesan referénsia iha durante formasaun nia laran.  

Formasaun ne'e nudar komponente ida atu responde sistema saúde komprehensivu nian ba 

violénsia hasoru feto. Jestores servisu saúde ne’ebé responsabilidade ba nivel planeamentu 

fasilidade, koordenasaun no jestaun ba tau matan, no polítika nain sira ne'ebé iha 

 
2 Hahú Relasaun adapta husi OMS nia versaun LIVES iha lia-Inglés (Listen-Rona, Inquire-Husu, Validate-Valida, 

Enhance safety-Hadi'ak Seguransa, Support-Apoia). 

http://www.latrobe.edu.au/reducing-violence

responsabilidade atu estabelese polítika, protokolu, no konsepsaun no monitorizasaun ba servisu 

sira rekomenda atu konsulta ho OMS (2017) nia Manuál Jestór Saúde nian, ne'ebé fórnesse 

matadalan komprensivu ba sistema preparativus nia laran. 

Aprendizajen ne’ebé foka liu estudante no bazeia ba kompeténsia 

Aprendizajen ne’ebé foka liu estudante, mós konhesidu ho naran partisipante–sentru edukasaun 

nian, tau liu fokus ba estudante sira hanesan partisipante ativu iha prosesu formasaun. Duké fó ba 

fasilitadór/formadór papél ne’ebe ativu liu iha transmisaun informasaun nian, aprendizajen foka 

liu ba partisipante nia ativu no involve formador iha prosesu aprendizajen. Prosesu ida ne'ebe 

maksimu liu ba reflesaun kritikal, dezenvolvimentu abilidade no transfere koñesimentu ba iha 

prátika. Aleinde métodu didáticos, formasaun ida ne'e enfaze aproximasaun ne’ebe foka liu ba 

partisipante inklui guia diskusaun, reflesaun partisipativa, no feto sira-nia anekdot emosaun ba 

envolve partisipante sira nia matenek. 

Kompeténsia ida-ne'e bazeia ba kursu ne’ebe fornese ba partisipante sira oportunidade atu ganha 

koñesimentu no abilidade atu bele fornesse kuidadus ba ema ne’ebe submete ba violénsia 

doméstika, ásaltu no abuzu ba labarik. Sesaun husi formasaun ne’e ho nia intensaun atu harii no 

refere ba ema ida ho ema seluk. Kursu ne’e enfaze ba komunikasaun ho kompaixaun no empatia, 

no fo kuidadu ne’ebe mak prioritiza feto nia hakarak no nesesidade.  

Kompeténsia hotu: 

A. Hatudu koñesimentu kona-ba violénsia doméstika, asaltu seksuál no abuzu ba labarik nu'udar 

kestaun saúde públika 

B. Identifika sinál sira ne'ebé relasiona ho abuzu no hatene bainhira no oinsá tenke husu kona-

ba violénsia ho maneira sensivel  

C. Pratika halo kuidadus ne’ebe mak prioritiza feto nia hakarak no nesesidade no bele komunika 

ho empatia 

D. Hatudu oinsá bele hasa'e feto sira nia seguransa no fó referál no apoiu kontínua 

E. Tau matan ba ita boot nia an rasik no serbisu hamutuk ho kolega sira 

 



 8 

Kompeténsia kursu no objetivu aprendizajen 

 Objetivu Aprendizajen Kompeténsia ne'ebé Relasionadu 

Módulu 
# 

Iha módulu ne’e nia rohan, estudante sira tenke hatene atu 

demonstra komprensaun kona-ba: 

A. Hatudu 
koñesimentu kona-

ba violénsia 

doméstika, asaltu 
seksuál no abuzu 

ba labarik nu'udar 
kestaun saúde 

públika 

B. Identifika 

sinál kona-ba 

abuzu no hatene 

bainhira no oinsá 

tenke husu kona-

ba violénsia ho 

maneira ida 

ne'ebé sensivel 

C. Pratika 
halo kuidadus 
ne’ebe mak 

prioritiza feto 
nia hakarak 

no nesesidade 
no bele 

komunika ho 

empatia 

D. Hatudu 

oinsá bele 

hasa'e feto nia 

seguransa no fó 

referál no apoiu 

kontínua 

E. Tau matan 
ba ita boot 
nia an rasik 

no serbisu 
hamutuk ho 

kolega sira 

1 

 

1.1 Definisaun kona-ba violénsia doméstika, asaltu seksuál no 

abuzu ba labarik 

X 
   

 

1.2 Prevalénsia violénsia ho forma oioin iha nivel globál no 
iha Timor-Leste 

X     

1.3 Siklu violénsia no sé mak vulneravel liu atu hetan abuzu X     

2 
 

2.1 Kontribuitor ba violénsia hasoru feto no labarik sira iha 
Timor-Leste  

X     

2.2 Oinsá mak atu dezafia fiar ne'ebé komún no atitude kona-

ba violénsia doméstika, ásaltu seksuál no abuzu ba labarik 

X X    

2.3 Obstákulu ba feto sira atu hetan ajuda X X    

3 
 

3.1 Papél no responsabilidade husi fornesedór kuidadu saúde 
iha sistema saúde hodi responde ba violénsia hasoru feto no 

labarik 

X 
  

X  

3.3 Lei no polítika sira hodi responde ba violénsia hasoru feto 
no labarik iha Timor-Leste   

X   X  

4 4.1 Konsekuénsia fízika no psikolójika husi violénsia 

doméstika ba tempu badak no tempu naruk 

X X    

4.2 Sinál fízika no hahalok husi violénsia iha adultu sira  X    

4.3 Sinál fízika no hahalok husi violénsia iha labarik sira  X    

5 5.1 Prinsípiu kona-ba halo kuidadus ne’ebe mak prioritiza feto 

nia hakarak no nesesidade  

  X   

5.2 Privasidade nia importansia ba feto no labarik sira nia 

seguru 

 X  X  

5.3 Impaktu husi komunikasaun noun-verbal  X X   

6 6.1 Obstákulu ba fornesedór kuidadu saúde atu husu kona-ba 

violénsia 

 
X 

6.2 Importansia kona-ba oinsa hametin relasaun no konfiansa 

hodi fasilita komunikasaun ne’ebe mak di’ak 

 X X   

6.3 Oinsá atu koalia kona-ba violensia no hatene oinsa atu 

husu kona-ba suspeita abuzu 

 X X   

7 7.1 Oinsá atu rona no komunika empatiku ho kliente sira   X   

7.2 Oinsá atu la halo aat no eveita halo vitima sira trauma fila 

fali kona-ba violénsia 

  X X  

7.3 Oinsa atu proteje pasiente ida nia konfidensialidade no 

esplika konfidensialidade nia limitasaun 

  X X  

8 Avaliasaun semester mediu 

9 9.1 Oinsá atu avalia nivel perigu ba feto ida no nia oan sira 
  

X X  

9.2 Oinsá bele halo planu seguransa   X X  

9.3 Oinsá atu responde ba autór violensia    X X 

10 10.1 Oinsá bele dokumenta informasaun kona-ba violénsia 

doméstika, asaltu seksuál no abuzu ba labarik ho kuidadu no 

konfidensiál 

   X  

10.2 Bainhira no oinsá halo referál ba ezame médiku forensik    X  

11 11.1 Nesesidade oioin husi feto no labarik ne'ebé hetan 

violénsia 

  
X X  

11.2 Servisu sosial no fontes seluk kona-ba apoiu iha 

komunidade 

   X  

11.3 Oinsa atu harii relasaun ho servisu referral sira no 

hametin redi referral nian  

   X X 

12 Estudu tour: Vizita servisu referal  

13 13.1 Oinsa atu suporta saude mental no estrategia 

enfrentamentu positivu 

  X X  

13.2 Oinsá bele liga kliente ho apoiu no fó referál    X X 

14 14.1 Oinsa atu prevene HIV liu husi profilaxia pos-expozisaun   X X  

14.2 Bainhira no oinsa ato fo kontraseptivu emerjensia    X X  

14.3 Prevensaun no tratamentu ba fekasuan hadaet liu husi 

relasaun seksual (STI)  

  X X  

15 15.1 Oinsá bele haree rasik ita boot nia saúde fízika no 

emosionál, no mós ita boot nia an no kolega sira nia seguransa 

    X 

15.2 Fatór sira iha sistema saúde ne'ebé kontribui ba prátika 
di'ak no seguransa ba kliente no funsionariu sira 

   X X 

16 Exame final 



 10 

Matadalan ba fasilitadór: Komesa 

Sé mak tenke fasilita? 

Individu sira ne’ebe mak diak tebes atu fasilita formasaun ida ne’e tenke iha kombinasaun tuir mai 

ne’e:  

• Iha esperiénsia kona-ba treinamentu ka fó palestra ho uza prinsípiu kona-ba adultu sira nia 

aprendizajen, inklui lidera diskusaun interativa.  

• Esperiénsia no/ka treinamentu kona-ba fornesse kuidadu saúde ba vítima violénsia.  

• Jéneru-sensibilidade no valór pesoál ne'ebé aliña ho prinsípiu kona-ba direitus umanus no igualdade 

jéneru 

• Hatene lei no polítika lokál ne'ebé regula sistema saúde nia resposta ba violénsia. 

 

Ami rekomenda fasilitadór prinsipál no fasilitadór ne'ebé fó apoiu.   

• Fasilitadór prinsipál fó orientasaun kona-ba konteúdu ensinu no diskusaun, no la'o bá-mai iha sala-

aula durante traballu-grupu nian hodi monitoriza no fó komentáriu. 

• Fasilitadór ne'ebé fó apoiu sei monitoriza tempu, fahe estadu kazu ka materiál eskrita, identifika 

pergunta husi grupu, fó mikrofone ba kada partisipante (karik uza mikrofone), fó perspetiva 

adisionál kona-ba pergunta ne'ebé hato'o husi grupu, no la'o bá-mai iha sala-aula durante traballu-

grupu nian hodi monitoriza no fó komentáriu. 

• Karik implementa kursu ne'e ho intensivu durante loron 3-5, ami rekomenda atu uza fasilitadór 

na'in-rua. Sira tenke troka malu hodi hala'o papél nu'udar fasilitadór prinsipál no fasilitadór ne'ebé 

fó apoiu hodi minimiza kole no hatudu estilu aprezenta oioin ba partisipante sira.  

 

Avizu esensiál ba treinamentu kona-ba tópiku violénsia hasoru feto no labarik 

Prepara an ba ema sira atu divulga informasaun 

• Ema sofre violénsia doméstika, asaltu seksuál no abuzu ba labarik iha fatin hotu-hotu.   

• Iha seksaun kona-ba orientasaun, ami rekomenda ba fasilitadór sira atu rekoñese vítima sira-nia 

prezensa, no hatudu momoos informasaun kona-ba apoiu ne'ebé disponivel. 

• Ho konsiderasaun ba natureza husi treinamentu ne'e, iha probabilidade boot katak ema sira 

sei divulga informasaun ba fasilitadór sira.     

• Uza prosesu sira ne'ebé hanesan hodi rona, apoia no fó referál ne'ebé ita-boot uza daudaun iha 

treinamentu (Hahú Relasaun) 

Haree ita-boot nia an rasik 

• Bele susar tebes hodi hanorin kona-ba violénsia husi perspetiva emosionál no fízika ba fasilitadór 

sira.  

• Garante atu rekoñese ida-ne'e no halo buat ruma ba ita-boot nia an rasik – porezemplu ezersísiu, 

atividade ne'ebé halo ita-boot sente hakmatek, ko'alia ho kolega di'ak ka pratika téknika relaksaun 

husi modulu kuidadu an rasik 

• Kontakta ema lokál sira ne'ebé halo advokasia kona-ba violénsia doméstika no ema sira seluk 

ne'ebé fó treinamentu kona-ba violénsia hasoru feto. Sira sei fó ajuda ba kursu ne'e no mós apoiu 

morál.    

• Enkoraja partisipante sira mós atu halo ida-ne'e.  

Mane sira oinsá? 

• Kestaun violénsia hasoru mane sira dala barak mosu iha diskusaun.  

• Klarifika katak treinamentu ne'e mak espesífiku ba feto no labarik tanba violénsia hasoru feto no 

labarik mak prevalente no sériu, no akontese tanba podér dezekilibradu bazeia ba jéneru.    

• Kompeténsia ne'ebé sira aprende bele util tebes mós hodi responde ba violénsia hasoru mane.   

Bainaka konvidadu sira 

Bele halo treinamentu ne'e kapás liután ho konvida bainaka adisionál, nu'udar aprezentadór, nu'udar 

fasilitadór ne'ebé fó apoiu ka bele mós nu'udar partisipante adisionál. Seksaun ida-ne'e deskreve 

konsiderasaun ba papél ida-idak. 

 

Bainaka konvidadu sira nu'udar aprezentadór no ko-fasilitadór  

• Bainaka konvidadu sira bele klarifika tópiku sira ne'ebé fasilitadór prinsipál la domina. Sira mós 

bele fó variedade bainhira hanorin estudante sira. Tempu aloka ona iha modulu 3 ba orador bainaka 

ida atu koalia kona-ba lei no politika hodi responde ba violensia domestika no seksual iha Timor-

Leste. Molok atu komesa formasaun, ita boot presiza atu identifika no konvida bainaka 

aprezentador/a ida ne'ebé mak adekuadu. Ami prepara ona ezemplu husi karta iha manual ne’e nia 

rohan, ne’ebe mak ita boot bele haruka ba organizasaun sira ne’ebe mak relevante. Bainhira 

konvida bainaka ida, tenke tuur hamutuk ho nia hodi revee alvu sira no objetivu aprendizajen ba 

módulu ida ne'ebé nia sei envolvidu. Molok bainaka sei marka prezensa, fó-hatene estudante sira 

kona-ba vizita ne'e no husu sira prepara pergunta balu.  

 

Módulu 3: Polítika no kontestu  

• Konvida Ofisial ida husi Ministériu (n.e. SEII, MSSI, Ministerio Saude, Ministerio Justisa) ka ema 

seluk ne'ebé iha koñesimentu kona-ba polítika no lei nasionál (n.e. ALFeLa, JSMP, PRADET,TAF 

nia programa Nabilan). Sira bele aprezenta kona-ba lei atuál no matadalan kona-ba responde ba 

violénsia doméstika, ásaltu no abuzu ba labarik, inklui tópiku ruma ne'ebé hamosu dezafiu ka 

tópiku sira ne'ebé hamosu polítika sira ne'ebé kontráriu.    

• Garante foku ba kuidadu saúde no oinsá ambiente polítika afeta fornesedór kuidadu saúde.    

• Sira bele ko'alia kona-ba tópiku hanesan:  

o Iha sirkunstánsia saida de'it iha obrigasaun hodi relata informasaun bazeia ba lei? Oinsá mak 

sira bele garante feto no labarik sira nia seguransa liuhusi prosesu ne’e? 

o Idade legál ba kazamentu no konsentimentu, no fornesedór saúde sira-nia obrigasaun hodi ajuda 

vítima labarik. 

 

Estudante vizita servisu referal  

• Iha modulu 12 sei haruka estudante sira ba vizita servisu referal no rekolha informasaun hodi 

aprezenta fila fali ba iha grupu iha modulu 13 (ida ne’e mos bele hanesan parte ida husi estudante 

nia asesmentu)  

• Asegura katak ita boot halo kontaktu antes ho servisu ne’ebe mak desponivel atu estudante sira atu 

vizita, husu sira nia desponibilidade no arangamentu saida mak presija atu halo. Ami inklui ona 

karta nia exemplu iha manual nia rohan, iha ne’ebe bele haruka ou manada antes ba organizasaun 

ne’ebe mak relevante.  

• Se karik laiha posibilidade atu estudante sira ba vizita kualker servisu referal entaun ita boot presija 

aranja orador bainaka ida hodi aloka ba tempu iha modulu 12. Topiku sira atu aprezenta mak inklui:  

 

1. Dalan Referál   
➢ Konvida fornesedór servisu violénsia doméstika ka advokasia atu diskuti kona-ba servisu ne'ebé mak 

disponivel ba sobrevivente violénsia doméstika no seksuál (exemplu FOKUPERS, PRADET, 

Unidade Polisia ba ema Vulneravel (VPU), Uma Mahon iha ita boot nia area). Sira tenke diskuti 

kona-ba dalan referal lokal no dalan atu hametin rede referal 

➢ Garante foku ba kuidadu saúde no oinsá ambiente servisu afeta fornesedór kuidadu saúde, 

inklui prosesu referál. 

➢ Sira bele ko'alia kona-ba tópiku hanesan:  

o Konfidensialidade hodi hetan asesu ba servisu sira no fahe informasaun 

o Natureza husi servisu sira ne'ebé fornese daudaun, nu’udar ezemplu, apoiu 

ekonómiku, alojamentu, advokasia legál, seguransa.  

o Rede referral saida mak iha fatin, iha sorumutu regulár, oinsá mak Sistema saúde 

bele involve? Saida mak Ezaminasaun médiku forensik, oinsá mak atu dokumenta, 

tanbasá mak ida ne’e importante (informasaun ida ne’e uza ba saida)? 

 

2. Risku violensia ba grupu vulneravel sira  

➢ Konvida bainaka oradór husi servisu advokasia nian ida ne'ebé reprezenta grupu sira ne'ebé 

mak vulneravel liu-liu kona-ba violénsia no abuzu nian, hanesan CODIVA Fundasaun 

ne'ebé mak defende direitus ba ema LGBTI (lesbian, gay bisexual, transgender, intersex), 

RHTO no ADTL neʼebé advokasia ba direitus ba ema ho defisiénsia, ka UNICEF ne'ebé 

espesífiku foku ba labarik 

➢ Tenke husu ita boot nia oradór bainaka kona-ba kualkér rekizitu espesiál ne’ebe nia iha atu 

asesu ba fatin aprendizajen nian (ezemplu, se sira tur iha kadeira-roda), ka aprezenta ba 

estudante sira no halo arranju atu akomoda sira.  

➢ Sira bele koalia kona-ba topiku sira hanesan:  

o Esperiénsia balun ne’ebe mak ita boot iha kona-ba violénsia iha ne ' ebé ita boot 

nia kliente iha ona (tenke kuidadu nafatin atu labele fo sai kliente sira nia naran)? 

o Tansá mak ema defisiénsia/LGBTI/labarik sira mak vulneravel liu atu hetan abuzu 

ho no saida mak ita bele halo atu ajuda prevene ida neʼe? 

o Oinsá fornesidor saúde sira servisu hamutuk ho ita nia organizasaun hodi ajuda ita 

boot nia kliente?    

 
Partisipante adisionál 

Karik kursu ne'e fornese treinamentu hanesan fahe ho material seluk, ou hanesan treianmentu in-

services, treinamentu-kruzadu ho ema sira husi violensia- setór sira ne'ebé relasiona ho violénsia 

hanesan xefi saúde, polísia ka servisu apoiu sira, ida-ne'e bele hametin ligasaun entre setór oioin, no fó 

oportunidade atu estabelese rede no kolaborasaun hodi hametin resposta ba violénsia hasoru feto no 

labarik iha komunidade sira-nia laran.  

 

Karik inklui setór adisionál iha treinamentu ne'e, importante katak treinamentu foka nafatin ba setór 

saúde nia resposta ba violénsia. Ami enkoraja fasilitadór sira hodi konsidera didi'ak espasu no tempu 

ne'ebé disponivel bainhira planeia atu simu partisipante sira ne'ebé la serbisu iha setór saúde. Ema 

ne’ebe mak atende kursu ne’e, iha klase laran tenke ema nain 20 resin, no labele liu husi ema 30.  

 

Opsaun sira:   

• Inklui loron ida ka loron ida ho balun ho foku inter-sektorál molok ka depoizde treinamentu ne'e 

hodi hametin ligasaun sira  

• Konvida partisipante adisionál ba sesaun espesífika balu ne'ebé foka ba koñesimentu jerál no 

komprensaun kona-ba kontestu violénsia hasoru feto no labarik.  Nu’udar ezemplu: 

o Módulu 1 – Introdusaun: Violensia hasoru feto no labarik hanesan asuntu saude publika 

o Módulu 2 – Violénsia no sosiedade: Fiar, atitude no barreira hodi hetan ajuda   

o Módulu 3 – Papel husi fornesedor saude: Lei no politika hodi responde ba violensia domestika 

no seksual iha Timor-Leste 

o Módulu 11-13 – Servisu referral no kontinua suporta 

o Módulu 15 – Kuidadu-an no revizaun: Tau matan ba malu no sistema fo apoiu 

Serimónia abertura no/ka enserramentu (ida-ne'e importante tebes bainhira hala'o kursu nu'udar 

treinamentu ba ema sira ne'ebé serbisu daudaun) 

• Ofisiál sira husi Ministériu no lider sira seluk husi setór saúde no edukasaun bele hala'o papél 

importante hodi afirma kompromisu ba setór saúde nia resposta sira ba violénsia hasoru feto no 

labarik, no fó inspirasaun ba estudante sira bainhira sira sai nu'udar fornesedór kuidadu saúde.  

• Ofisiál sira husi Ministériu tenke ko'alia kona-ba kontestu lokál relasiona ho prevalénsia no 

natureza husi violénsia no ninia impaktu ba saúde, liuliu ba feto no labarik.    

• Dala ruma sira bele nota papél importante husi fornesedór kuidadu saúde hodi identifika no 

responde ba violénsia, no valór husi resposta koordenada, intersetoriál (exemplu. inklui psikolojia, 

saúde mentál, enfermajen, kuidadu emerjénsia, obstetrísia, medisina, edukadór saúde, no mós 

polísia no sistema justisa). 

• Ofisiál ministériu nia prezensa iha serimónia abertura no enserramentu afirma tan importánsia husi 

kestaun ne'e no fornesedór saúde sira-nia papél. Bainhira konvida sira, tenke konsidera sira-nia 

disponibilidade ne'ebé dala ruma limitadu.  

 

Fahe sertifikadu 

Sertifikadu realizasaun bele relevante tebes karik hala'o kursu ne'e nu'udar treinamentu ba ema sira 

ne'ebé serbisu daudaun. Rekoñesimentu individuál liuhosi serimónia ida hodi fahe sertifikadu bele 

rekoñese kompeténsia foun, fó inspirasaun ba partisipante sira hodi sai promotór no afirma sira-nia 

papél importante hodi fornese kuidadu saúde ba vítima violénsia. Karik ita-boot sei fó sertifikadu 

realizasaun ba partisipante sira, fó tempu sufisiente hodi prepara no asina sertifikadu sira ne'e.  Prosesu 

atu fahe sertifikadu ba partisipante sira bele halo ho maneira oioin.  

• Fahe sertifikadu sira ne'e individualmente, diretamente, ho bolu kada partisipante atu mai ba sala-

aula nia oin ho nune'e fasilitadór bele aprezenta sertifikadu, no hasai fotu (fó minutu 20-30) 

• Bele konvida ofisiál ida husi Ministériu Saúde ka ofisiál seluk ba serimónia hodi fahe sertifikadu  

• Karik tempu limitadu, konsidera atu fahe sertifikadu iha momentu partisipante sira atu sai 

 

Sujestaun sira hodi halo treinamentu efetivu 

 

 Prepara 

• Lee no komprende Matadalan ba Fasilitadór tomak  

• Lee no komprende Matadalan Nasionál kona-ba Setór Saúde nia Resposta, WHO nia 

Manuál Klínika, no Leitura sira ne'ebé alokadu iha kada módulu nia laran.  

 

Halo planeamentu ba númeru partisipante iha ita-boot nia grupu 

Karik grupu ne'e boot, dala ruma fasilitadór sei presiza asisténsia adisionál ba lojístika ka 

hodi organiza grupu sira ne'ebé ki'ik liu ba atividade jogu simulasaun.   

 

Kumpre prazu previstu 

• Lembra atu kumpre tempu ne'ebé alokadu ba kada sesaun. 

• ita-boot tenke kontrola diskusaun no atividade hodi la'o ba oin.    

 

Haree didi'ak ita-boot nia audiénsia 

Durante introdusaun no sesaun primeira balu, haree didi'ak ita-boot nia audiénsia. 

• Foka ba linguajen korporál hodi haree partisipante sira ne'ebé la moe atu halo jogu 

simulasaun iha grupu nia oin – no identifika partisipante sira ne'ebé dala ruma moe 

no prefere fó komentáriu iha grupu ki'ik liu, ka diretamente ho fasilitadór. 

• Identifika partisipante sira ne'ebé dala ruma iha esperiénsia barak liu hodi fornese 

kuidadu saúde ba feto sira ne'ebé hetan violénsia.   

o Partisipante sira ho esperiénsia bele fó tulun hodi lidera atividade jogu simulasaun 

no fó ezemplu.   

o ita-boot bele bolu sira hodi hahú diskusaun bainhira nesesáriu. 

o Tenke kuidadu hodi labele depende beibeik ba partisipante sira ne'ebé iha 

esperiénsia no di'ak liu enkoraja ema hotu-hotu nia partisipasaun 

 

Envolve ita-boot nia audiénsia  

Envolve partisipante ho barak liu posivel, labele depende ba ema ida de'it, hodi enkoraja 

ema hotu nia partisipasaun. 

 

Maneja ita-boot nia audiénsia  

Fasilitadór iha papél hodi garante katak treinamentu ne'e kumpre prazu no la sees husi 

tópiku.    

• Estabelese espetativa sira iha faze inisiál hodi kontrola diskusaun no prevene 

partisipante sira konta istória naruk liu.   

• Fó resposta badak ba pergunta sira, no bainhira apropriadu, refere partisipante sira 

hodi haree materiál eskrita no/ka hodi hetan klarifikasaun. 

• Karik partisipante sira hato'o pergunta ne'ebé la relasiona ho tópiku, fó-hatene 

partisipante sira katak pergunta hirak-ne'e sei hetan resposta durante treinamentu, ka 

promete atu responde ba pergunta hirak-ne'e molok intervalu ida, depoizde intervalu 

ida, ka molok remata sesaun ikus iha loron ne'e. 

• Se karik ita boot nia estudante sente katak material ida ne’e defisil tebes ba sira, fo 

tempu deskansa ba sira no halo teknika relaksaun nian ne’ebe mak iha modulu kona-

ba kuidadu an rasik. 

 

La'o bá-mai! 

• La'o bá-mai iha sala-aula durante hala'o atividade grupu hodi hasa'e partisipante sira-

nia entuziasma no mantein dinamizmu. 

• Sujestaun sira hodi la'o bá-mai sei inklui iha sesaun sira.  Tetu no haree didi'ak 

audiénsia hodi determina bainhira bele inklui atividade no montante hira. 

 

Kria opsaun hodi simu pergunta anónima  

Tau xapeu ka pasta ida iha sala-aula nia laran, hodi permite partisipante sira rai pergunta 

eskrita iha laran. Responde ba pergunta foun sira molok sesaun ikus remata iha loron 

ne'e, ka iha tempu dadeer iha loron tuir mai. Ida-ne'e garante atu simu pergunta hotu- 

maski partisipante sira la brani hato'o pergunta ne'e diretamente. 

 

Halo tuir Matadalan Fasilitadór 

OMS nia Kurríkulu ne'e dezenvolve tiha ona ho kontribuisaun husi revizór peritu sira no 

halo ona pilotu haat iha nivel internasionál no Timor-Leste mos halo teste pilotu no 

hadiak dala tolu. Favór kumpre kurríkulu ne'e hodi hato'o pontu prinsipál sira no garante 

kumprimentu ho rekomendasaun sira. Karik ita-boot iha esperiénsia tinan barak hodi 

fasilita treinamentu, ami husu ita-boot kumpre kurríkulu ne'e no uza ita-boot nia 

esperiénsia hodi fó ezemplu ba partisipante sira. 

 

Sempre refere ba Matadalan Nasionál no OMS nia Manuál Klínikal 

Treinamentu ne'e, no mós Timor-Leste nia Matadalan Nasionál, bazeia ba OMS nia 

Manuál Klínika (WHO Clinical Handbook 2014) kona-ba kuidadu saúde ba feto ne'ebé 

hetan violénsia ka violénsia seksuál husi parseiru íntimu. Sempre refere ba dokumentu 

hirak-ne'e. 

Fó komentáriu ba pergunta no jogu-simulasaun/role play  

Responde ba pergunta: 

• Bainhira apropriadu, no ita-boot kobre ona materiál ne'e, hato'o pergunta ne'e ba partisipante sira 

hotu hodi rona sira-nia komentáriu. Ida-ne'e apropriadu tebes ba komentáriu kona-ba jogu-

simulasaun ka oinsá tenke lida ho situasaun difisil. 

• Fó resposta badak ba pergunta sira, no bainhira apropriadu, refere partisipante sira hodi haree 

materiál eskrita no/ka klarifikasaun. 

• Karik ita-boot sei responde ba pergunta ne'e iha sesaun oinmai, fó-hatene partisipante sira bainhira 

sei diskute tópiku ne'e. 

• Depoizde diskute pergunta ida, husu partisipante sira sekarik sira hetan ona resposta adekuada ba 

sira-nia pergunta.  Karik iha tempu limitadu, dala ruma ita-boot tenke husu partisipante durante 

intervalu karik nia presiza informasaun ka diskusaun barak liután. 

• Integra prinsípiu prinsipál sira iha ita-boot nia resposta bainhira posivel. Prinsípiu prinsipál ne'ebé 

util tebes hodi responde ba pergunta inklui fiar ba feto sira-nia desizaun kona-ba seguransa, auto-

determinasaun, kuidadu ne'ebé foka ba feto sira, rona pasiente. Nu’udar ezemplu: “Prinsípiu auto-

determinasaun orienta ita atu sempre husik pasiente determina bainhira no oinsá nia sei hatete sai 

kona-ba violénsia.”  

• Pergunta no komentáriu balu husi partisipante dala ruma sei hatudu frustrasaun ka frakeza ho 

sistema sira, ka injustisa iha sosiedade. Identifika ligasaun no rekoñese katak partisipante sira 

enfrenta no serbisu iha sistema sira ne'ebé seidauk perfeitu. Enkoraja sira foti asaun ne'ebé sira bele 

foti.   

• Pergunta balu husi partisipante dala ruma la inklui iha treinamentu nia ámbitu. Fó-hatene 

partisipante sira katak sei iha foku nafatin ba HaHu ReLaSAuN diak, referál, no primeiru sokorru 

psikolójiku.    

• Pergunta balu husi partisipante dala ruma sei hatudu sira-nia hakarak hodi komprende detalle iha 

kazu ida ka hodi hatene karik situasaun ida prienxe kritériu legál kona-ba abuzu espesífiku. Fó-

hatene partisipante sira katak iha foku ba kuidadu ne'ebé fornese daudaun, no ba kliente – no papél 

husi fornesedór kuidadu saúde la inklui investiga kazu ne'e. 

 

Jogu-simulasaun 

Jogu-simulasaun nu'udar komponente esensiál husi treinamentu ne'e no fó oportunidade ba partisipante 

sira atu pratika sira-nia kompeténsia. Uluk liu tenke pratika kompeténsia hirak-ne'e iha pár (ema na'in-

rua). Depende ba partisipante sira-nia kompeténsia, no fasilitadór nia opiniaun kona-ba partisipante 

sira-nia nivel konfortu, bele konvida partisipante sira hamriik iha oin no hala'o jogu-simulasaun no 

hetan komentáriu iha grupu nia oin. Jogu-simulasaun iha grupu nia oin fó oportunidade ba partisipante 

sira atu rona no haree demonstrasaun HaHu ReLaSAuN ho rona linguajen ne'ebé dala ruma diferente 

uitoan ho sira-nian.    

BELE husu partisipante sira halo demonstrasaun iha grupu nia oin bainhira: 

• Ita-boot haree tiha ona pár sira halo jogu-simulasaun no hatudu HaHu ReLaSAuN ho 

efetivu 

• Ita-boot observa tiha ona sira sente konfortavel atu hamriik iha grupu nia oin 

 

LABELE husu partisipante sira halo demonstrasaun iha grupu nia oin bainhira: 

• Parese katak sira sente la konfortavel 

• Ita-boot preokupa kona-ba sira-nia kompeténsia hodi hatudu HaHu ReLaSAuN ho efetivu. 



 16 

Fó komentáriu kona-ba jogu-simulasaun: 

• Lembra katak ita-boot nia partisipante sira foin aprende kona-ba HaHu ReLaSAuN no dala ruma 

seidauk toman diskute violénsia hasoru feto no labarik. Ita-boot tenke enkoraja sira no fó ezemplu 

no komentáriu hodi ajuda sira hasa'e sira-nia koñesimentu. 

• Tenke fó énfaze ba komentáriu pozitivu no subliña saida mak sira halo ho efetivu. 

• Karik partisipante sira tenke modifika buat ruma, bele uza termu “oportunidade hodi hasa'e sira-nia 

koñesimentu”. 

• Diretamente korrije buat ruma ne'ebé bele hamosu prejuizu ba kliente sira hanesan duun vítima. 

Estrutura hodi fó komentáriu kona-ba jogu-simulasaun iha grupu ki'ik sira-nia laran ka iha grupu boot: 

• Hato'o obrigadu ba aprezentadór sira ba sira-nia esforsu no korajen tanba fó aprezentasaun iha 

grupu nia oin 

• Fó komentáriu kona-ba área 1-2 ne'ebé hetan susesu (lembra atu inklui komunikasaun verbál no 

naun-verbál; liga ho prinsípiu orientadór kona-ba kuidadu ne'ebé foka ba feto sira, karik posivel) 

• Konvida partisipante sira seluk atu mensiona área adisionál ne'ebé hetan susesu 

• Husu fornesedór jogu simulasaun kona-ba área sira ne'ebé difisil 

• Konvida partisipante sira seluk atu fó opsaun adisionál kona-ba oinsá bele lida ho área sira ne'ebé 

difisil 

• Fó komentáriu ka rekomendasaun ikus liu husi fasilitadór 

• Dala ida tan hato'o obrigadu ba aprezentadór sira 

 



 17 

Lista-verifikasaun kona-ba preparasaun 

Planeamentu 

ba 

Treinamentu 

Lista-Verifikasaun 

Espasu 

 

 

• Karik posivel, buka espasu ida ne'ebé bele uza ekipamentu hanesan rekursu 

audiovisual. Ekipamentu tenke inklui:   

 

❖ Komputadór  

❖ Espiker (hodi uza ba vídeo)  

❖ Projetór   

❖ Kuadru mutin  

❖ Mikrofone (opsionál)  

• Buka espasu ida ne'ebé permite partisipante sira bele sai, karik sira sente la 

konfortavel. Iha posibilidade katak vítima violénsia sei partisipa, no dala ruma 

sira presiza sai durante treinamentu.  

 

• Organiza sala-aula hodi fasilita traballu-grupu nian   

• Verifika ekipamentu molok kada sesaun  

Oráriu    • Deside kona-ba ita boot nia oráriu treinamentu. Ami propoin ona sekuénsia ba 

konteúdu, maibé bele modifika oráriu depende ba tempu ne'ebé disponivel/la 

disponivel, no depende ba atividade suplementár hira mak planeadu  

 

• Karik ita boot presiza halo modifikasaun ba oráriu ne'ebé propoin ona, garante 

katak Ita boot fó tempu sufisiente ba diskusaun, atividade, no intervalu sira.   

 

• Módulu sira tenke halo tuir sekuénsia ida, ho formatu grupu hodi fó impaktu boot 

liu hotu.  

 

Bainaka 

konvidadu 

sira 

• Konsidera bainhira no oinsá ita boot bele inklui bainaka ka partisipante 

konvidadu sira. Haree seksaun kona-ba “bainaka konvidadu” hodi hetan 

orientasaun adisionál. 

 

• Ba treinamentu ne'ebé fó ba ema sira ne'ebé serbisu daudaun, deside karik ita-

boot sei halo serimónia abertura/enserramentu no fó sertifikadu konkluzaun, no 

sé mak tenke konvida. 

 

Fasilitadór 

nia 

preparasaun  

• Revee materiál hotu-hotu inklui Matadalan Fasilitadór, PowerPoint slides, vídeo 

sira, folletu, estadu kazu sira no leitura ba kada módulu.  

 

• Garante katak ita-boot hatene lei no polítika kona-ba violénsia hasoru feto no 

labarik, inklui Ministériu Saúde nia matadalan, no inklui informasaun foun ka 

modifikasaun ruma ba konteúdu kursu, karik nesesáriu.   

 

• Garante katak ita-boot hatene servisu apoiu sira ne'ebé disponivel ba vítima no 

informasaun kontaktu ne'ebé atualizadu (atualiza surat tahan informasaun kona-

ba referál iha módulu 1 no 8 karik nesesáriu). Vizita sira nia eskritóriu no fó-

hatene sira kona-ba kursu ne'e.  

 

• Konsidera ita-boot nia fiar/opiniaun rasik kona-ba jéneru no violénsia hasoru feto 

no labarik. Hatoman an ho mitu komún ne'ebé bele mosu iha diskusaun.  

 

• Revee sujestaun sira ba treinamentu iha matadalan fasilitadór.  

Materials • Ekipamentu hodi aprezenta PowerPoint slides no hatudu vídeo (ita-boot sei 

presiza asesu ba internet karik presiza hatudu vídeo liuhosi web link).  

 

• Sesaun barak presiza surat-tahan mutin boot (ka kuadru mutin), markadór no nota 

adezivu ba atividade grupu. Bele uza bola ida ba atividade iha módulu 2.   

 

• Fó tempu sufisiente hodi halibur, imprime no prepara materiál.    

Módulu 1 – Introdusaun: Violénsia hasoru feto no labarik nudar kestaun saude 

publiku 

Objetivu Aprendizajen  Kompeténsia Relevante   

1.1 Definisaun kona-ba violénsia 

doméstika, asaltu seksuál no abuzu ba 

labarik 

A. Hatudu koñesimentu kona-ba violénsia doméstika, 

asaltu seksuál no abuzu ba labarik nu'udar kestaun saúde 

públika 

1.2 Prevalénsia violénsia ho forma oioin 

iha nivel global no iha Timor-Leste 

A. Hatudu koñesimentu kona-ba violénsia doméstika, 

asaltu seksuál no abuzu ba labarik nu'udar kestaun saúde 

públika 

1.3 Siklu violénsia no sé mak vulneravel 

liu atu hetan abuzu 

 

A. Hatudu koñesimentu kona-ba violénsia doméstika, 

asaltu seksuál no abuzu ba labarik nu'udar kestaun saúde 

públika 

 

Konteúdu no Modalidade  

Mode Aprendizajen Rekursu sira 

Sesaun nia durasaun 

 

 Oras 2 

Didátiku 

 

 Módulu 1 PowerPoint slides 

Atividade 

 

 Kadi kakutak regulamentu báziku 

 Identifika abuzu ba labarik 

 Grupu vulneravel 

Surat tahan informasaun 

 

 Kestionáriu pré-treinamentu 

 Informasaun referál  

 Tipu husi violensia hasoru feto 

 Identifika abuzu ba labarik nia folha resposta nian 

Leitura 

 

 Nabilan nia relatóriu sínteze (p. 20-40) 

 Kapitulu 1 husi livru Violénsia Bazeia ba Jéneru no Asisténsia Saúde 

iha Timor-Leste 

Vídeo 

 

 

Materiál 

 

 Surat-tahan mutin boot 

 Markadór  

 Nota adezivu   

 Fotokopia kestionáriu pré-treinamentu 

 Bainhira ema sira tama sala-aula iha loron primeiru, konvida sira atu prienxe kestionáriu pré-

treinamentu.  

 

 Introdús fasilitadór prinsipál no fasilitadór ne'ebé fó apoiu, no deskreve lailais ita boot nia 

esperiénsia. 

 

 Atividade: Konvida estudante nain rua, buka hatene sira nia parseiru nia naran no buka hatene 

kona-ba buat diʼak ida ne ' ebé mak akontese ba sira iha fulan kotuk. Depois sira fahe ba malu ho 

grupu boot. Nota: maske estudante sira hatene malu diʼak, ezersísiu ida ne'e hanesan icebreaker ida 

atu fo oportuidade ba etudante ida-idak atu koalia iha kursu ne’e. Ida neʼe mós permite ba fasilitador 

oportunidade ida atu komprende kona-ba knaar no personalidade individual sira ne ' ebé mak iha 

sala-laran. 

 

 

 
 

 

 

 

 

 

 

 

 

 

 
 

 

 

 

 

 

 

 

 

 

 Esplika: Kompeténsia kursu nian 
Kursu ne’e hanorin modulu hamutuk 16, inklui exame. Bainhira materia 

ida ne’e remata, estudante sira bele ona: 

• Hatudu koñesimentu kona-ba violénsia doméstika, asaltu seksuál, no 

abuzu ba labarik nu’udar asuntu saúde públiku nian 

• Hatudu abilidade atu identifika sinál abuzu nian, no hatene kona-ba 

tempu no meius ne’ebé di’ak atu husu kona-ba violénsia, no oinsá ita 

bele husu ho meius ne’ebé sensitive 

• Pratika halo kuidadus ne’ebe mak prioritiza feto nia hakarak no 

nesesidade no bele komunika ho empátia 

• Oinsá bele aumenta feto sira nia seguru, no fórnesse referál, no mós 

kontinua fo suporta.  

• Halo self care (kuidadu ita-nia an rasik) no iha kolabora ho kolega 

servisu sira 
 

 Esplika: Kuidadu malu 

• Aprende kona-ba violénsia hanesan buat ida ne’e mak defisil tebes 

• Ita barak mak esperiensia ona violénsia, ka haree ho matan ema halo 

violénsia ba ema seluk, ka ema ida ne’ebé mak besik los ho ita hetan 

violénsia 

• Ita presiza kuidadu malu, no respeitu ba ita nia kolega estudante seluk.  

• Iha servisu suporta espesial ba vitima violensia no ajuda ema ne’ebe 

mak esperiensia trauma- hare surat tahan kona-ba servisu referal nian. 

Se karik ita-boot rasik ka ema ruma ne’ebe mak ita boot hatene presija 

ajuda 

• Informasaun ida ne'e ho numeru telefone ne'ebe mak foun ne'ebe 

disponivel iha site internet www.hamahon.tl favor ida haree bebeik 

sita internet ne'e hodi haree nia mudansa 

http://www.hamahon.tl/?fbclid=IwAR0bW57aMyTKVQRqpbJ61NJmL6hDYsV-LnrEqeNruOvv2yKWFyOKZanMjw8

 Atividade: Kadi kakutak kona-ba regras (Brainstorming) 

Objetivu: atu kadi kakutak kona-ba regras ida ne’ebe bele kria fatin seguru 

hodi aprende hamutuk no garantia ema hotu trata ho respeitu iha klase 

laran. 

 

Tempu: 5 menutus 

 

Husu ba estudante sira atu fo sujestaun kona-ba regras balun kona-ba 

partisipa iha klase:  

1. Respeitu konfidensialidade – se ema fahe sira nia istória rasik, labele 

hato’o ninia istória ne’e ba ema seluk 

2. La bele interrompe/ hapara ema seluk bainhira sira sei ko’alia 

3. Respeitu opiniaun ne’ebe mak diferente 

4. Fó tempu ba ema hotu atu bele partisipa 

5. Fó atensaun tomak- sasan elektroniku, hanesan telemovel ka laptop so 

uza iha tempu emerjensia deit. 

6.  Explika ba estudante sira katak regras sira ne’e mak sei uza to kursu 

ida ne’e remata no ita bele aumenta tan lista regras nee wainhira kursu 

ne’e lao hela.  

 

Husu ba estudante sira katak: dalan saida mak sira bele uza hodi kuidadu 

sira nia an rasik no kuidadu sira nia kolega estudante sira seluk iha klase 

laran? 

1. Materiál balun bele hamosu trauma tanba ema balun iha ona 

esperiensia violénsia ou hatene vitima violénsia sira.  

2. Ita boot sira bele sai husi sala laran bainhira de’it se buat ne’ebé ita 

ko’alia halo imi sente la di’ak 

3. Ita boot sira bele mai ko’alia ho dosente bainhira klase remata, hodi 

husu kona-ba pergunta ruma, ka hato’o preokupasaun ruma, ka se 

hakarak atu ko’alia deit.  

4. Ko’alia ba malu, ka ko’alia ba ema ruma ne’ebé mak ita boot konfia.  

5. Pratika self care (kuidadu ita-nia an rasik) – halo buat di’ak ba ita-nia 

an, la’o pasiar ka halo desportu ruma. Ita sei aprende liu tan kona-ba 

exersisu dada iis, ne’ebé bele ajuda ita rileks.  

6. Iha Servisu ne’ebe fo suporta espesiál ba vitima violénsia, no ajuda 

ema ne’ebé mak esperiensia trauma – hatudu handout/surat tahan 

ne’ebé iha informasaun kona-ba assistensia servisu sira. 

 

 Esplika: Modulu 1: Objetivu aprendizajen 

Sesaun ida ne'e remata estudante sira bele ona komprende kona-ba: 

• Definisaun husi violénsia doméstika, asaltu seksuál, no abuzu ba 

labarik 

• Prevalénsia husi tipu violénsia oioin iha mundu no iha Timor-Leste 

• Siklu violénsia no sé mak vulneravel liu atu hetan abuzu 

 Esplika: Saida mak violénsia doméstika? 

• Violénsia doméstika inklui ameasa, no violénsia fíziku, seksuál ka 

emosionál, ka abuzu husi membru família ida hasoru membru família 

seluk, ka ema ne’ebé hela hamutuk iha uma ida nia laran.  

• Violénsia akontese bainhira ema ida, baibain ema ne’e mak adultu 

mane, abuza ninia podér ka kontrola ninia membru família seluk, 

baibain ema ne’e mak feto no/ka labarik sira.  

• Maioria vítima ba violénsia doméstika mak feto no labarik sira. No 

dala barak liu, mane sira mak halo abuzu ne’e.  

• Feto sira iha posibilidade boot liu atu hetan violénsia husi sira nia 

la'en ida agora, ka eis laen ka namoradu, ida ne’e mak hanaran: 

violénsia hasoru parseiru intimu. 

 Esplika: Tipu husi violénsia hasoru feto 

mak saida? 

• Haree surat tahan/handout kona-ba tipu 

violénsia kontra feto. 

• Abuzu emosionál/psikolójiku – bolu nia naran 

ka dehan nia oin aat ka beik ten. Ameasa atu 

hakanek nia feto ne’e no nia oan sira, ameasa 

atu harahun sasán ne’ebé mak nia kuidadu los, 

kritika hela deit nia, halo nia moe ka hatún nia 

iha publiku.  

• Violénsia fíziku – baku, tebe, buti kakorok, 

sunu, basa, hakanek ho buat kro’at, dudu, doko 

maka’as. 

• Hahalok kontrolu ekonómiku nian – lao husik 

hela feto no la fó osan ba nia atu sustenta uma 

laran, la’en tenke hatene hela deit nia feen ne’e 

agora iha ne’ebé, la’en la fó nia feen sai husi 

uma (ezemplu atu servisu ka atu vizita 

família), la fó nia feen hetan asisténsia saúde, 

tenke husu uluk lisensa ba nia, deskunfia hela 

deit nia feen selingkuh.  

• Violénsia seksuál – obriga ema ida atu halo 

seksu ka halo asaun seksuál ne’ebé sira lakohi 

atu halo. Halo sira sente moras durante hala’o 

asaun seksuál, obriga ema halo asaun seksuál 

sein uza protesaun husi isin rua ka infesaun.  

• Iha tipu oi-oin kona-ba violensia, no dala barak 

akontese iha tempu ne’ebe hanesan, iha 

relasaun nia laran.  

 Esplika: Feto sira ne’ebe esperiénsia 

violénsia hosi parseiru intimu 

• Survei nasionál hala’o tiha ona iha Timor-

Leste, ne’ebé uza metodolojia OMS nian 

o 2010 Demographic Health Survey (DHS) 

o 2016 Survei Nabilan  

o 2016 DHS 

• Haree fali ba powerpoint slide hodi hatudu 

komparasaun Timor ho nasaun seluk. Timor 

nia nivel aas kompara ho nasaun Vietnam ka 

Kamboja, maibé nivel ne’e mós depende ba 

feto sira, se sira sente konfortavel atu hatete 

sai saida mak akontese ba sira (Feto balun 

dalaruma hetan violénsia maibé lakohi hateten 

sai iha peskiza ne’e) 

 Esplika: Porsentu feto ne’ebé esperiénsia 

violénsia iha distritu 

• Feto sira relata kona-ba violénsia husi parseiru 

intimu varia tebes husi distritu ne’ebe aas liu 

mak 65% iha Oecusse no kik liu mak 25% iha 

Baucau.  

• Ne'e dalaruma tamba relatoriu ne'ebe mak 

lahanesan. Oinsa ita boot sira nia hanoin? 

 

 Esplika: Tipu oin-oin kona-ba violénsia 

husi parseiru intimu no prevalénsia iha 

Timor-Leste 

• Slide ida ne’e hato’o informasaun ne’ebé feto 

Timor sira hato’o ba peskizadór sira iha survei 

ida ne'ebé foin hala’o, naran Nabilan. Liña iha 

parte liman karuk hatudu porsentu feto sira 

ne’ebé esperiénsia violénsia, no liña iha kraik 

hatudu tipu violénsia ne'ebé sira esperiénsia.  

• Iha Timor, besik 50% husi feto hotu ne’ebé 

nia tinan entre 15-49 dehan katak sira hetan 

ona esperiénsia tipu violénsia oioin, inklui 

violénsia fízika, violénsia seksuál, violénsia 

ekonómiku, no violénsia emosionál. Feto 

barak mak esperiénsia tipu violénsia rua ba 

leten iha fulan 12 nia laran (fulan 12 ne’ebé 

foin liu- haree ida ne’ebé kór kinur). Barak 

mós iha esperiénsia violénsia iha sira-nia 

moris (haree iha kór roxu). 

 Esplika: Saida mak asaltu seksuál? 

• Husu ba estudante sira ‘asaun saida mak ita boot sira hanoin iklui 

hanesan asaltu sexual?’ 

• Obriga ema atu halo relasaun sexual ka partisipa iha asaun seksuál 

bainhira ema ne’e lakohi atu laho.  

• Asaltu seksuál bele inklui: 

o Fo presaun ba ema atu halo relasaun seksuál liu husi ameasa ou 

hatauk ema ne’e.   

o Kaer ema seluk nia area jenital (vajina/penis) 

o Haruka ema seluk atu kaer sira nia jenital.  

o Fo presaun ba ema atu hatudu parte husi sira nia isin lolon ba ema 

seluk 

o Fo presaun ba ema atu halo asaun seksuál no ema seluk bele haree 

o Obriga ema atu nonton filme porno 

 Esplika: Asaltu seksuál 

• Husu ba estudante sira atu hare ba graph iha 

slide, no husu ba sira konaba informasaun 

saida mak dehan iha ne’eba? 

• Asaltu sexual ne’e hanesan krimi ida ne’ebe 

dalabarak halo husi feto sira nia laen ida 

agora ou eis laen/namoradu, parseiru ka 

relativu, duke ema ne’ebe sira lakonhese  

• Ema barak hanoin katak feto sira hetan 

asaltu seksuál husi ema ne’ebé feto sira la 

koñese. Ida ne’e hanesan mitos deit.  

 Esplika: Abuzu ba labarik iha Timor-Leste 

• Dadus hirak ne’e mai husi survei Nabilan, 

ne’ebé hala’o iha 2016 hamutuk ho feto sira 

husi distritu hotu iha Timor-Leste, no mós 

hamutuk ho mane sira iha Dili no Manufahi 

• Rezultadu husi peskiza hatudu katak labarik 

feto no labarik mane barak mak hetan abuzu no 

trauma, inklui mós ema barak ne’ebé hetan 

abuzu seksuál bainhira sira sei labarik. 

• No mos hatudu katak numeru husi abuzu 

sexual iha survei ida ne’e hatudu katak labarik 

mane hetan abuzu sexual aas liu duke labarik 

feto.  

• Wainhira ema hateten katak abuzu sexual ne’e 

akontese ba labarik feto deit, ida ne lalos 

(mitos deit) 

 Esplika: Saida mak abuzu ba labarik? 

• Abuzu ba labarik mak hanesan abuzu fíziku, emosionál, psikolójiku 

ou sexual ba labarik  

• La tau matan ka abandona mós hanesan tipu ida husi abuzu ba labarik 

• Abuzu fíziku inklui baku, basa, tebe, hata’uk, sunu no rasta makas 

• Baibain abuzu seksuál ba labarik sira la halo ho obrigasaun fíziku, 

maibé halo ho manipulasaun (ezemplu psikolójiku, emosionál, ka fó 

sasán) 

• Dala barak abuzu seksuál akontese husi membru família (insestu) 

• Foin sae sira mós bele hetan abuzu seksuál husi nia kolega sira, inklui 

husi nia namoradu ou relasaun intimu 

• Tipu oioin konaba abuzu bele akontese iha tempu ne’ebe hanesan 

• Hare ho matan violensia iha uma laran ka iha komunidade bele fó 

impaktu negativu ba labarik sira, maske sira la hetan baku ruma. Hare 

ho matan violénsia bele halo labarik sira tauk tebes, sira bele preukupa 

ho sira nia seguransa no bele afeta ba sira nia abilidade atu 

konsentrasaun iha eskola. Labarik sira mos bele halo tuir lalaok 

violentu sira ne’e ba iha sira nia maluk ka maun alin sira no wainhira 

sira boot, sira sei repete fila fali violensia hirak ne'e ba iha sira-nia 

relasaun hanesan ema adultu 

 Atividade: Identifika abuzu ba labarik 

Objetivu: atu diskute diferénsia entre abuzu ba labarik, disiplina ka 

neglijénsia ba labarik. 

 

Tempu: 15 menutus (10 menutus halo diskusaun iha grupu, 5 menutus fo 

nia resposta) 

 

Instrusaun sira: 

1. Fahe ba grupu 6 (kada grupu iha ema nain 2-4) 

2. Husu partisipante atu lee skenáriu iha surat tahan ne’ebé sira hetan, no 

deside ida ne'ebé mak abuzu ba labarik, ida ne’ebé mak disiplina 

(hanorin), ou ida ne’ebé mak neglijénsia ba labarik  

3. Husu sira halo diskusaun kona-ba efeitu posivel ne’ebé bele akontese 

ba labarik 

4. Husu saida mak loloos ne’e sira tenke halo iha situasaun sira hanesan 

ne’e?  

5. Kada grupu tenke aprezenta sira nia resposta ba skenariu ida  

6. Iha pontu balun iha handout fasilitador nia laran atu ajuda ita boot 

hodi halo diskusaun ba resposta sira. 

 Esplika: Frekuénsia violénsia husi la'en / namoradu 

• Iha Timor-Leste feto pursentu 81% hetan violénsia no sira dehan 

violénsia ne’e akontese dala barak.  

• Violénsia normalmete akontese fila fali, no violénsia nudar padraun 

progresivu atu aumenta hahalok abuzu. 

• Ida ne’e hanesan mitos deit katak maioria feto sira esperiensia 

violénsia dala ida de’it. 

 Esplika: Ciclo violencia 

• Ba ema barak, violénsia no abuzu akontese iha siklu. 

• Labarik sira ne’ebé sei ki’ik to’o sira boot haree violénsia iha sira nia 

uma laran rasik mak posibilidade boot liu sei halo violénsia, ka sai 

vítima ba violénsia bainhira sira adultu. 

• Baibain, violénsia iha uma laran tuir siklu ne’ebé neineik-neineik 

nivel tensaun/hirus aumenta aas no ameasa aumenta to’o mane uza tan 

violénsia. 

• Depoiz de ida ne’e, mane baibain sente arrepende no promete katak 

ida ne’e sei la akontese tan- to’o buat ne’e akontese tan fali. 

• Baibain nivel violénsia aumenta tuir tempu. 

• Se mane ne’ebe hemu tua barak, baibain halo feto hetan kanek todan 

barak.  

• Feto ka labarik nia moris bele iha risku nia laran. 

• Ida neʼe imprtante tebes atu ko'alia kona-ba siklu violénsia ho feto ida, 

atu ajuda nia atu haree ba forma sira ne'ebé aumenta no atu ajuda nia 

atu komprende risku ba nia no oan nia sira nia seguransa no fó 

informasaun atu ajuda. 

 Atividade: Grupu sira ne’ebé mak vulneravel 

Objetivu: Atu komprende se mak vulneravel liu atu sai vitima ba 

violensia iha ita nia komunidade 

 

Tempu: 15 menutus (10 menutus halo diskusaun, 5 menutus fo nia 

feedback) 
 

Instrusaun:  

1. Husu ba grupu atu buka ema nain rua atu servisu hamutuk  

2. Sira tenke hakerek iha sira nia surat tahan tuir sira nia hanoin, grupu ne’ebe mak vulneravel liu 

ba violensia iha sira nia komunidade, no iha sira nia suku no tanbasá?  

3. Bainhira estudante hotu hakerek ona sira nia lista, lao ba iha kada grupo no husu ba sira: tuir 

sira-nia hanoin grupu/ema sé de’it mak vulneravel liu ba violénsia, no tanbasá grupu/ema ne’e 

iha risku boot liu ba violénsia? 

4. Hakerek kada grupu/ema ne’ebé vulneravel iha surat tahan boot – se informasaun ruma hakerek 

tiha ona, estudante seluk labele hakerek informasaun ne’ebé hanesan iha surat tahan ne’e (labele 

hakerek repete dala rua) 

5. Tuirmai mak ezemplu husi grupu ne’ebé vulneravel, maibé partisipante sira dalaruma iha 

informasaun seluk atu aumenta ba lista ne’e: 

o Feto foin sa’e sira, labarik sira 

o Feto ho defisiénte 

o Feto sira ne’ebé kaben bainhira tinan sei ki’ik 

o Feto sira ne’ebé hetan abandona ka husik malu ho sira nia laen 

o Feto ne’ebé isin rua, ka isin rua ne’ebé la ho hakarak 

o Labarik sira ne’ebé ema seluk hakiak ou oan hakiak 

o Labarik sira ne’ebé hela dook husi sira nia uma (ezemplu labarik sira ne’ebé hela iha Dili 

tanba eskola) 

o Gay, lesbian no transgender sira (stigma no violénsia ne'ebé mak sira hetan iha família no 

komunidade, ida ne’e bele mós akontese iha sira nia relasaun hanesan seksu ne’ebe mak 

hanesan hola malu. Feto ho feto hola malu ou mane ho mane hola malu).  
 

 Esplika: Sé mak vulneravel liu ba violénsia doméstika no asaltu 

seksuál iha Timor-Leste? 

• Feto - Maizumenus 50% feto esperiénsia tiha ona violénsia fíziku 

no/ka violénsia seksuál husi sira-nia la'en ka namoradu 

• Labarik sira - Liuhosi 70% labarik mane no feto esperiénsia violénsia 

fíziku no/ka violénsia seksuál bainhira sira sei labarik 

• Feto ho defisiénsia mak dala rua mais provavel atu esperiénsia 

violénsia 

• Feto ne’ebé uluk kaben ona (depois sira nia laen abandona, husik 

malu ka sira nia la'en mate) mak posibilidade boot liu atu esperiénsia 

violénsia fíziku dala barak 

• Feto isin rua- 14% feto ne’ebé isin rua mak esperiénsia violénsia 

bainhira sira isin rua 

• Lesbian, gay no transgender – 87% mak esperiénsia ona assédiu no 

violénsia iha sira nia moris (relatóriu hosi Rede Feto iha tinan 2017)   

• Husu ba estudante sira ‘ema ruma bele explika tanbasá mak ema sira 

ne’e vulneravel tebes ba violensia?’  

 Esplika: Mensajen importante 

• Iha forma ne'ebé oi-oin kona-ba violénsia hasoru feto no labarik, 

inklui violénsia emosional, fiziku no sexual.  

• Violénsia husi laʼen/namoradu no violensia seksual mak komún tebes 

iha Timor-Leste 

• Ema balun hanesan feto ne’ebe mak difisiensia, sira ne’ebe mak 

separadu ka abandona, ka labarik sira hela ho ema dala barak tebes 

hetan abuzu. Fornesedor saude sira tenke hatene ona kona-ba risku 

adisional no prontu nafatin atu ajuda.  

• Violénsia aumenta durante emerjénsia, se karik ema ne’e hetan abuzu, 

violensia sei aumenta hela deit, exeptu halo buat ruma hodi hapara 

siklu husi abuzu. 

• Halo favór kompleta lee ba modulu 1 iha uma – relatóriu sumáriu 

Nabilan nian (pájina 20-40) ne'ebé hetan iha ita boot sira nia lista 

leitura. 

• Lee Kapitulu 1 husi livru Violénsia Bazeia ba Jéneru no Asisténsia 

Saúde iha Timor-Leste 

 Esplika: Violénsia doméstika durante krizi nia laran 

• Violénsia doméstika, ásaltu seksual no abuzu ba labarik bele aumenta 

depois de emerjénsia hanesan dezastre naturál, epidemia saúde 

hanesan COVID-19 no konflitu polítiku 

• Ida ne’e tamba: 

o Família sira halibur hamutuk iha uma durante periodu naruk 

(exemplu, durante estadu emerjénsia) 

o Hamenus sira nia abelidade atu halo movimentu ba mai, ka asesu 

ba servisu sira no apoiu husi komunidade exemplu hanesan eskola. 

Ida ne'e signifika katak  difisil tebes ba feto no labarik sira atu atu 

halai sai husi situasaun  violentu. 

o Aumenta konsumu alkohol hosi mane sira ne'ebé mak uza 

violénsia, bele halo violénsia sai aat liu tan. 

o Aumenta stress hanesan la iha servisu, ai-han ka osan la sufisiente. 

Maibé, importante atu hanoin-hetan katak sira neʼe laʼós sai razaun 

atu justifika violénsia doméstika. 

• Nu'udar fornesedór saúde, ita presiza atu hatene kona-ba risku ne'ebé 

aumenta ba violensia domestika no seksual durante emerjénsia sira, 

liu-liu ba ema vulneravel sira ne'ebé sei izoladu liu kompara ho antes.  

Módulu 1 Surat tahan informasaun 

 

Surat tahan informasaun 

 

 Kestionáriu pré-treinamentu (haree intrumentu avaliasaun nian iha 

dokumentu ida ne'e nia rohan) 

 Informasaun referál  

 Tipu violénsia hasoru feto 

 Identifika abuzu ba labarik nia folha resposta nian 

Módulu 2 – Violénsia no sosiedade: Fiar, atitude no barreira hodi hetan ajuda 

Objetivu Aprendizajen  Kompeténsia Relevante  

2.1 kontributor ba violénsia hasoru 

feto no labarik iha Timor-Leste 

A. Hatudu koñesimentu kona-ba violénsia doméstika, asaltu 

seksuál no abuzu ba labarik nu'udar kestaun saúde públika 

2.2 Oinsá mak atu dezafia fiar ne'ebé 

komún no atitude kona-ba violénsia 

doméstika, ásaltu seksuál no abuzu 

ba labarik 

A. Hatudu koñesimentu kona-ba violénsia doméstika, asaltu 

seksuál no abuzu ba labarik nu'udar kestaun saúde públika 

B. Identifika sinál kona-ba abuzu no hatene bainhira no oinsá 

tenke husu kona-ba violénsia ho maneira ida ne'ebé sensivel 

2.3 Obstákulu ba feto sira atu hetan 

ajuda 

A. Hatudu koñesimentu kona-ba violénsia doméstika, asaltu 

seksuál no abuzu ba labarik nu'udar kestaun saúde públika 

B. Identifika sinál kona-ba abuzu no hatene bainhira no oinsá 

tenke husu kona-ba violénsia ho maneira ida ne'ebé sensivel 

 

Konteúdu no Modalidade  

Mode Aprendizajen Rekursu sira 

Sesaun nia durasaun 

 

 Oras 2  

Didátiku 

 

 Módulu 2 PowerPoint slides 

Atividade 

 

 Seksu no jéneru 

 Jéneru iha ita nia komunidade 

 Podér nia signifikadu 

 Parteira sira halo diskusaun kona-ba dezigualidade jeneru 

 Fiar no atitude 

 Obstákulu ba feto sira atu hetan ajuda 

 

Surat tahan informasaun 

 

 Fiar no atitude komún 

 Folla resposta ba fiar no atitude komún 

Leitura 

 

 Kapítulu 2 husi livru Violénsia Bazeia ba Jéneru no Asisténsia Saúde 

iha Timor-Leste - Violénsia no sosiedade: Ema nia fiar, atitude no 

barreira ba ema atu hetan ajuda 

 Mane ho feto kompleta malu: Relasaun jéneru iha Timor-Leste 

kontemporaniu 

 

Vídeo  

 

 Feto sira nia istoria 

Materiál  

 

 Print kona-ba senariu Fiar no atitude komún 

 White board no Surat-tahan mutin boot 

 Lapeijeira markadór  

 Fita kola ka Blu Tack 

 Bola  

 Esplika: Modulu 2 Objetivu Aprendizajen 

Iha sesaun ne’e nia rohan, estudante sira tenke hatene atu demonstra 

koñesimentu kona-ba: 

• Kontributór ba violénsia hasoru feto no labarik iha Timor-Leste 

• Oinsá mak atu dezafia fiar ne'ebé komún no atitude kona-ba 

violénsia doméstika, ásaltu seksuál no abuzu ba labarik 

• Obstaklu ba feto sira atu hetan ajuda 

 Atividade: Seksu no jéneru  

Objetivu: Atu komprende kona-ba direferensa entre seksu no jéneru, no 

papél jéneru no estereotipu kona-ba disempower feto sira.  

 

Tempu: Fo menutu 10 ba atividade ida ne’e 

 

Instrusaun:  

1. Esplika katak seksu – sai mane ka feto ida, ne'e diferente husi jéneru 

– sai hanesan máskulinu ka femininu.  

2. Seksu mak biolójiku, diferénsia fíziku entre feto no mane sira nia 

isin-lolon  

3. Husu ba estudante sira “ita boot sira bele fo exemplu balun kona-ba 

diferénsia seksu entre mane no feto?”  

4. Hakerek sira nia resposta iha tabela Powerpoint slide ou iha 

whiteboard (exemplu, mane: penis, ain aas, hasan rahun, lian boot, 

isin forte. Feto: vajina, susun, menstruasaun, isin rua no partus).  

5. Esplika jéneru nudar konstrusaun sosiál husi papél mane no feto nian 

no ita nia kultura no familia hanorin ita katak ita tenke komporta tuir 

dalan 'femeninu' no 'maskulinu’  

6. Husu ba estudante sira ‘agora ita boot sira bele dehan mai hau 

liafuan ruma ne’ebe mak ita boot hanoin kona-ba femeninu no 

maskulinu?  

7. Hakerek sira nia resposta iha tabela Powerpoint slide, ou iha 

whiteboard (exemplu, maskulinu: forsa, agressivu, ativu, forte. 

femeninu: pasiensia, obediente, atraktivu, kuidadu, maternu).  

8. Husu ba estudante 'Wainhira ita boot sira sei ki’ik, saida deit mak ita 

boot sira la bele halo, tanba ita boot nia jéneru?' (Exemplu, labarik 

feto sira labele saʼe ai, halimar joga bola, kaer karreta, mane sira 

labele tein, halimar boneka, uza kor de roza (pink))  

9. Husu ba estudante 'rezultadu husi jéneru esteriotipo ba feto sira mak 

saida?' (Exemplu, feto sira iha liberdade ne’ebe menus, osan menus, 

oportunidade uitoan deit, poder menus). 

10. Tanba papél jéneru kria husi sosiedade, sira bele no halo mudansa 

tuir tempu. Nu'udar fornesedór saúde, ita presiza kuidadu atu la 

reforsa papél jéneru ne'ebé lakapasita feto sira. 

 Atividade: Jéneru iha ita nia komunidade 

Objetivu: atividade ida ne’e ajuda estudante sira atu kompriende oinsá 

dezigualdade jéneru eziste iha ita nia komunidade 

 

Tempu: Fo tempu 15 menutus ba iha atividade ida ne’e 

 

Instrusaun: 

1. Husu ba estudante sira hotu atu tuur. Informa ba estudante sira katak 

ita boot sei lee deklarasaun balun, se karik deklarasaun ne’e loos ba 

sira, entaun sira tenke hamriik.  

2. Husu ba estudante sira atu kompleta atividade ne’e ho silénsiu, no 

nota oinsá sira nia sentimentu durante atividade ne’e.  

3. Hafoin lee tiha deklarasaun ida no ema balun hamriik, husu ema hotu 

hodi tuur fali no lee deklarasaun tuir mai 

 

Deklarasaun 

Halo favór hamriik, se karik: 

• Ita boot nia avó mane hatene lee maibé avó feto lahatene lee 

• Ita boot nia aman iha asesu barak liu ba rai duké ita boot nia inan  

• Ita boot nia aman eskola boot liu duké ita boot nia inan  

• Labarik mane iha ita boot nia família iha asesu liu ba eskola duké 

labarik feto  

• Labarik mane no mane sira iha ita boot nia família hetan korajen atu 

serbisu barak liu duké feto no labarik feto sira   

• Iha Ita boot nia serbisu fatin ida uluk ou agora, mane mak sai  xefi 

barak liu duké feto 

• Ita boot haree ka rona ona kona-ba violénsia hasoru feto iha ita boot 

nia komunidade  

• Ita boot haree ka rona ona kona-ba violénsia seksuál (pemerkosaan) 

iha ita boot nia komunidade  

• Ita boot sente laseguru wainhira la’o iha tempu kalan 

• Ita boot rona ona mane ko’alia at kona-ba feto  

• Iha ita boot nia família, feto halo serbisu hamoos uma-laran, te’in, 

haree labarik no fase bikan/roupa barak liu duké mane  

 

Reflesaun: 

• Depois de atividade ne’e husu ba estudante sira hodi forma grupu ema 

tolu-tolu no diskute kona-ba sira nia sentimentu no hanoin sira ne'ebé 

mak sira iha durante atividade ne’e. 

• Halo rezumu hatudu katak feto sira dalabarak iha poder oituan deit iha 

familia, no mos iha sosiedade, ida ne’e halo feto sira ladun seguru.  

 Esplika: Istória kona-ba podér 

• Iha tempu ita sei ki’ik, ita aprende katak mane mak iha podér liu duké 

feto 

• Iha tempu ita sei ki’ik, ita aprende katak feto tenke obedese ba mane 

• Iha tempu ita sei ki’ik, ita aprende katak mane tenke uza sira nia podér 

ba feto hodi hanorin sira uza violénsia 

• Tan ne’e, ita barak mak tolera violénsia kontra feto no mantein 

silensiu bainhira violénsia ne’e akontese 

• Mantein silensiu kona-ba violénsia ne’e ajuda ita ka halo ita moras? 
 

 Atividade: Podér nia signifikadu 

Objetivu: atu esplora kona-ba poder nia signifika saida iha ita nia 

sosiedade no oinsá mak ida neʼe kontinua hamoris iha jerasaun sira. Nota 

atividade ida ne’e bele halo ho bola ka la uza bola. Se karik ita boot hare 

estudante sira sente kolen ona, diak liu halo atividade ida ne’e uza bola 

hodi fó enerjia foun ba estudante sira Ka ita boot bele hatudu de'it ba kada 

estudante no husu sira dehan sai liafuan ida ne'ebé mak relasiona ho 

podér.   

 

Tempu: Tempu ba halo atividade ida ne’e mak 15 menutus.  

 

Instrusaun: 

1. Husu ba estudante sira hamriik hadulas (halo kabuar) 

2. Husu sira saida mak iha sira nia hanoin bainhira sira rona liafuan 

‘podér’ 

3. Soe bola ba estudante ida no husu nia dehan sai liafuan ida relasiona 

ho podér, no tuir mai husu sira pasa bola ba estudante sira seluk. 

Kontinua soe bola to’o ema hotu hetan oportunidade.  

4. Bainhira partisipante sira pasa bola ba malu, hakerek liafuan ne'ebé 

mak sira dehan sai ona iha surat tahan boot 

5. Depois de estudante sira hotu fahe ona sira nia idea, fó hanoin fila-fali 

ba estudante sira liafuan sira ne'ebé mak hakerek ona iha surat tahan 

boot. Hatudu liafuan sira ne'ebé mak atu hanesan no ko’alia uitoan 

kona-ba idea komún sira ne'ebé mak mósu.  

 

Reflesaun: 

Lidera diskusaun ho grupu no husu perguntas tuir mai ne’e: 

• Saida mak ita boot nota kona-ba ema iha podér? Ema sira ne’e mane 

ka feto? Edukadu ka la edukadu? Ema idade ka foin-sa’e? 

• Sé mak iha podér iha ita boot nia komunidade? Sira ne’e mane ka 

feto? Tanbasá tenke hanesan ne’e? 

• Sé mak iha podér iha uma-laran? Mane ka feto? Se mak fó podér ne’e 

ba sira?  

• Se mak halo kultura? Se mak kontinua kultura? Entaun se mak bele 

muda kultura? 

 Esplika: Kontributór ba violénsia 

• Violénsia akontese tanba iha abuzu podér ba ema 

seluk 

• Feto no labarik baibain iha podér ne'ebé menus 

tanba kultura no sosiedade mak forma hanesan ne’e, 

hodi rezulta iha dezigualdade jéneru no la respeita 

ba ema balun nia direitu umanus (ezemplu, feto, 

labarik no hirak ne'ebé ho defisiénsia)  

• Kontributor ba violénsia iha parte ai nia abut labele 

sai konfuzaun ba buat ne'ebé iha ona indivídu nia 

momoria ka razaun hodi halo violénsia (kaixa ida 

iha klaran ‘abuzu-podér’) 

 Atividade: Parteira sira koalia kona-ba oinsá 

dezigualdade jéneru kontribui ba violénsia 

Objetivu: Atu haree oinsá parteira sira observa 

dezigualdade jéneru no oinsá dezigualdade jéneru 

kontribui ba violénsia  

 

Tempu: Minutu 10 

 

Instrusaun:  

1. Dehan ba estudante sira atu uza minutu 1 ka 2 atu 

lee sitasaun (kutipan) husi parteira sira ne’ebé 

partisipa iha peskiza Parteira Kontra Violénsia.  

• Razaun komún ne’ebé ema uza ba violénsia inklui problema ekonómiku, menus komunikasaun no 

konfiansa iha relasaun ida, bosok, uza alkohol no/ka droga, ko’alia sai kona-ba mane ida nia 

hahalok ne'ebé la di’ak 

• Buat hirak ne’ebe mak ema dehan hamósu violénsia labele uza hanesan razaun ida ba violénsia ka 

atu halakon suspeitu hosi responsabilidade ba nia asaun ne’ebe nia halo. 

• Bainhira ita kompriende kauza no kontributór sira ba violénsia, ita la fó sala ba vítima  

• Ita bele ko’alia sai kontra violénsia no abuzu ba podér  

2. Husu ba estudante sira 'Saida deit mak kauza husi violénsia ne ' ebé mak parteira sira identifika ona?' 

3. Tema balu atu halo diskusaun kona-ba: esplorasaun Seksuál ba feto, poder mane ba feto, 

normalisation violénsia iha família, barlaki hanesan razaun hodi halo violénsia, feto nia knaar jéneru 

no lian ne’ebe mak menus, mudansa iha Lei, oinsá mak ita bele troka ita nia atitude atu halo mundu 

bele sai di'ak liu.  

 

Taka diskusaun ho pontu sira tuir mai ne’e:  

• Parteira sira deskreve oinsá dezigualdade jéneru, abuzu podér no larespeitu direitus umanus kontribui 

ba violénsia kontra feto iha Timor-Leste 

• Kultura no tradisaun labele kedas atu uza hanesan razaun ba violénsia 

• Nunka atu aseita kona-ba violénsia, violénsia kontra lei. 

• Hanesan profisionál saúde ita bele kontra atitude sira neʼe iha ita nia serbisu fatin no iha ita nia 

família.  

 Atividade: Fiar no atitude sira  

Objetivu: atividade ida ne’e permite ita atu konsidera fiar komún kona-ba 

violénsia doméstiku, asaltu seksuál no abuzu ba labarik iha ita nia 

komunidade 

 

Tempu: Menutu 15 ba atividade ne’e  

 

 

 Esplika: Lia loos kona-ba podér 

• Podér mak abilidade atu hanoin, sente no halo saida mak ita deside 

loos ba ita nia an 

• Ema hotu iha direitu ba sira nia podér rasik  

• Laiha ema ida mak atu uza sira nia podér hodi hanehan ema seluk  

• Uza podér ho meius negativu hodi kontrola ema seluk mak hanesan 

injustisa ida 

• Uza podér hodi halo at ema seluk ne’e nudar krime ida 

Instrusaun: 

1. Tesi handout/surat tahan kona-ba ‘fiar no atitude’ no fo deklarasaun ida ou rua ba partisipante 

ida-idak, fo mos ba sira goma ou fitakola atu nune sira bele taka sira nia surat tahan iha kuadru.  

2. Dezena kolom rua iha kuadru, no kolom ida hakerek ‘sim/Loos no kolom ida seluk hakerek 

‘nao/falsu  

3. Husu ba partisipante sira atu hanoin kona-ba deklarasaun ne’ebe mak hakerek iha sira nia surat 

tahan laran no deside ida ne’e sira aseita ‘sim/loos’ ou laaseita ‘nao/falsu’, no razaun tanbasá.  

4. Husu ba kada partisipante atu hamriik no fó resposta no razaun tanbasá mak sira hanoin ida ne'e.  

5. Se karik partisipante fó resposta‘Lae/Falsu' no fo esplikasaun di'ak, kongratula sira no husu sira 

atu ba temple surat tahan iha koluna ‘La'os/False’ iha kuadru 

6. Se ema ruma hatán ‘Sim/Loos’ ka la fó esplikasaun kompletu, uza resposta iha Fiar no Attitude 

nia surat tahan Resposta nian, atu esplika tanbasá mak nia resposta Lae/Falsu.  

7. Husu partisipante atu tempel surat tahan iha koluna ‘Lae/Falsu’ nia okos.  

8. Atividade ida ne'e remata hatudu nia resposta ba razaun sira ne'e hotu ‘Lae/Falsu’ tanba 

violénsia kontra feto no labarik nunka mais atu aseitavel/ nunka atu simu. 

9. Dehan ba partisipante sira bele lee hotu resposta iha handout to partisipante sira komprende 

razaun tamba sa mak resposta hotu falsu.  

 

Halo rezumu ba atividade ida ne’e hodi fo hanoin ba partisipante sira katak:  

• Violensia laos vitima nia sala 

• Importante tebes atu komprende kona-ba ita nia atitude rasik no injustisa sira kona-ba papél 

jéneru.  

• Nu'udar fornesedór saúde ita tenke fó empatia no informasaun liu husi dalan lahalo julgamentu 

ba vitima sira.  

• Ita nunka husik ita nia atitude rasik atu hapara ita hodi fornese kuidadus ho respeitu.  

• Ita tenke fó hanoin ba ita nia an rasik no ema seluk katak feto no labarik sira la merese atu hetan 

abuzu fíziku, emosional ou sexual iha kualker situasaun.  

 Video: Feto sira nia istoria 

• Esplika katak vídeo ida ne'e bazeia ba istória realidade husi entrevista 

ho feto 28 ne'ebé iha esperiénsia ona violénsia domestika no seksual 

iha Timor-Leste  

• Husik sira hanoin kona-ba perguntas sira tuir mai ne’e:  

• Tamba sa mak defisil tebes ba feto sira ne’e atu hetan ajuda 

wainhira sira hetan violensia? 

• Dezafiu addisional ba feto sira ho defisiensia mak saida? 

• Saida mak fornesedor saude sira halo hodi ajuda feto sira hodi 

koalia sai kona-ba problema sira ne’ebe mak sira hasoru hela? 

• Avizu ba estudante sira katak video ne’e emosional/triste tebes ba 

ema balun no estudante sira bele sai husi klase laran se sira lakohi atu 

hare video ne’e.  

• Video kompletu disponivel iha: https://youtu.be/AALC9kqrho0 

 

 Esplika: Feto sira buka ajuda iha ne'ebé? 

• Dadus ida ne’e foti hosi survei Nabilan kona-

ba feto iha Timor-Leste 

• Peskiza ne’e hatudu katak bainhira feto 

esperiénsia violénsia, Maioria (66%) feto la fó 

hatene ba ema ruma kona-ba sira nia la’en ka 

namoradu nia hahalok violentu  

• Bainhira sira fó hatene ba ema ruma, maioria 

sira fo hatene ba sira nia kolega no família 

• Feto uitoan de'it mak buka ajuda hosi servisu 

formál sira 

• Tuir ita boot nia hanoin, tanbasá mak ida ne’e 

akontese? 

 Atividade: Obstaklu ba feto sira atu hetan ajuda 

Objetivu: atu komprende liu tan kona-ba efeitu husi violénsia no trauma, 

saida mak hapara feto sira husi hetan ajuda, no saida mak enkoraja sira 

atu sira bele koalia sai kona-ba sira nia problema no hetan apoiu. 

 

Tempu: minutu 20 (minutu 10 ba video, minutu 10 ba halo diskusaun) 

 

Instrusaun: 

1. Depois loke video ne’e, husu ba estudante sira kona-ba pergunta sira 

mak tuir mai ne'e: 

a. Tanbasá mak susar tebes ba feto sira atu hetan ajuda bainhira sira 

hetan violénsia? 

o Moe 

o Falta konfidensialidade se familia servisu iha sentru saúde 

ka ema seluk haree sira iha ne’eba 

o Sente moe los no la konfortavel kuandu ema seluk haree 

ba sira, no hatene katak sira mak vítima ba violénsia 

o Hela iha foho, ou laiha osan ka laiha transporte atu lori 

ba fasilidade saude. 

o Ameasa ka ema ne’ebe mak halo abuzu dehan labele sai 

husi uma, tauk sei halo nia nervozu liu tan.  

o Nia violantu iha tempu kalan no laiha transporte no 

servisu loke iha tempu kalan.  

o Iha bebe kik ka labarik moras halo nia labele husik hela 

uma 

b. Dezafiu saida mak feto ho defisiénsia hasoru? 

o Depende ba ema seluk ba sira nia kuidadu 

o Fizikamente labele ba iha ne’eba se laiha asistensia 

o Dalaruma lahatene saida mak abuzu ka labele koalia 

kona-ba ne’e.  

o Mais izoladu ho menus hetan suporta sosial  

c. Saida mak fornesidor saúde sira bele halo hodi tulun feto sira 

ne'ebé mak koalia sai kona-ba sira nia problema ne’ebe sira hasoru 

hela? 

o Labele hirus 

o Hatudu oin midar, koalia didiak no koalia ‘husi ita boot 

nia fuan’ 

o Fo atendementu lalais ba sira 

o Fornese fatin privadu ida, seguru no kalma hodi fo 

konsulta ba sira 

o Husu kona-ba violensia, barak liu dala ida (Se karik ita 

boot lahusu, feto sira sente katak sira labele hateten ba 

ita boot) 

o Hateten ba nia katak ida ne’e laos nia sala. 



 42 

 

 

 

 Esplika: Mensajen importante 

• Tanba maneira forma mane no feto sira nia knaar jéneru konstrui ona 

iha ita nia kultura, mane sira iha poder barak liu duké feto sira. Ida 

ne'e hanaran dezigualdade jéneru.  

• Violénsia akontese wainhira iha abuzu poder, no sira neʼebé iha poder 

kiʼik mak afetadu liu. 

• Nu'udar fornesedór saúde ita iha responsabilidade atu examina ita nia 

fiar no atitude rasik atu nune’e ita la duun vítima sira kona-ba 

violénsia ne ' ebé sira hetan.  

• Feto sira nia istória iha vídeo hatudu trauma ne'ebé sira esperiénsia no 

dezafiu ne’ebe sira hasoru hodi hetan seguru.  

• Tanba difikuldade barak atu hetan ajuda, ita tenke koʼalia sai hasoru 

violénsia no tulun feto sira atu sente seguru no koalia kona-ba sira nia 

problema.  

• Parte tuir mai husi kursu ne'e sei fó ba ita boot sira kona-ba 

instrumentu no abilidade atu bele responde ho diak ba feto no labarik 

sira ne'ebé mak submete ba violénsia.  

• Favór ida kompleta lee modul 2 iha uma – "Mane ho feto kompleta 

malu" (haree iha ita boot sira nia lista leitura). Wainhira ita boot sira 

lee dadauk hanoin mos kona-ba oinsá ita bele asegura katak ita la 

reforsa dezigualdade jéneru ka disempower feto sira wainhira ita 

fornese asisténsia. 

• Lee Kapítulu 2 husi livru Violénsia Bazeia ba Jéneru no Asisténsia 

Saúde iha Timor-Leste - Violénsia no sosiedade: Ema nia fiar, atitude 

no barreira ba ema atu hetan ajuda 

•  

Módule 2 Surat tahan informasaun 

 

Surat tahan informasaun 

 

 Fiar no atitude komún 

 Folla resposta ba fiar no atitude komún 

Módulu 3 – Papel fornesedor saude: Lei no polítika hodi responde ba violensia 

domestika no seksual iha Timor-Leste 

Objetivu Aprendizajen  Kompeténsia Relevante  

3.1 Papél no responsabilidade husi 

fornesedór kuidadu saúde iha sistema 

saúde hodi responde ba violénsia hasoru 

feto no labarik 

A. Hatudu koñesimentu kona-ba violénsia doméstika, 

asaltu seksuál no abuzu ba labarik nu'udar kestaun saúde 

públika 

 

3.2 Lei no polítika sira hodi responde ba 

violénsia hasoru feto no labarik iha Timor-

Leste   

 

A. Hatudu koñesimentu kona-ba violénsia doméstika, 

asaltu seksuál no abuzu ba labarik nu'udar kestaun saúde 

públika 

D. Hatudu oinsá bele hasa'e feto sira nia seguransa no fó 

referál no apoiu kontínua 

 

Konteúdu no Modalidade  

Mode Aprendizajen Rekursu sira 

Sesaun nia durasaun 

 

 Oras 2  

Didátiku 

 

 Módulu 3 PowerPoint slides 

Atividade 

 

 Bainaka orador (guest speaker) 

 

Surat tahan informasaun 

 

 Lei kontra violensia domestika  

Leitura 

 

 Kapítulu 3 husi livru Violénsia Bazeia ba Jéneru no Asisténsia Saúde 

iha Timor-Leste - Fornesedór saúde nia papél: Prinsípiu, lei no polítika 

sira atu responde ba violénsia hasoru feto no labarik sira iha Timor-

Leste 

 

Vídeo 

 

 Parteira kontra violensia video 

Materiál  

 Esplika: Módulu 3 Objetivu Aprendizajen 

Iha sesaun ida ne’e nia rohan, estudante sira tenke iha koñesimentu kona-

ba: 

• Papél no responsabilidade forneseor kuidadu saúde iha sistema saúde 

nia laran hodi responde ba violénsia hasoru feto no labarik. 

• Lei no polítika hodi responde ba violensia hasoru feto no labarik iha 

Timor-Leste 

 

 Esplika: Professional saúde nia papél mak saida? 

• Atu responde ba vitima husi abuzu ka violénsia nudar parte ida husi 

lei, no ida ne’e importante ba ema nia saúde 

• Investigasaun kona-ba kauza fundamentál pasiente ida nia kanek mak 

parte sira kona-ba kuidadu médiku ne’ebe diak 

Pesoál saúde nia papél: 

• Fornesse responde linã-premeiru ho empatia, kuidadu mediku, 

seguransa no referral ba vitima hotu-hotu violensia nian. 

LA’OS pesoál saúde nia responsabilidade atu: 

• Ita boot nia responsabilidade laos atu “resolve” vitima sira nia kazu, 

exemplu, ita boot labele koalia ho vitima hamutuk ho ema ne’ebe mak 

halo violensia ba nia.  

• Ita boot laos atu responsabiliza atu determina kona-ba aspektu legál 

kona-ba violénsia ka asaltu, ezemplu, ita NUNKA atu husu ba família 

ka ema ne’ebe mak halo violensia se istória neʼebé mak vitima sira fo 

sai ne loos ka lae.  

 Video: Parteira Kontra Violénsia 
1. Haree vídeo sira ne'ebé entrevista ho parteira sira nu'udar parte hosi 

estudu Parteira Kontra violensia. Peskiza ida ne'e halo ho parteira sira, 

maibé ida ne'e mós aplika ba doutór, enfermeiru sira no ema seluk 

ne’ebé servisu iha setór saúde nian iha Timor-Leste  

2. Halo sira hanoin kona-ba perguntas sira tuir mai ne’e:  

a. Ita boot hatene katak lei kontra violensia domestika iha Timor-

Leste?  Ita boot nia hanoin Lei ne’e nia signifika saida? 

b. Tamba sa mak parteira sira sente katak ida ne’e sira nia 

responsabilidade atu ajuda feto sira ne’ebe mak vitima ba 

violensia?  

c. Aspeitu importante husi tratamentu saida mak parteira sira dehan 

sira presija atu fornese ba vitima sira? 

3. Video ne’e bele loke diretamente husi internet liuhosi Weblink ida-

ne’e: 

https://www.youtube.com/watch?time_continue=9&v=vw5nN0eePcY 

 

https://www.youtube.com/watch?time_continue=9&v=vw5nN0eePcY

 Atividade: Perguntas hodi halo diskusaun kona-ba video 

Objetivu: Atu rona parteira sira ko'alia kona-ba Lei Kontra Violénsia 

Doméstika, tansá mak ida ne’e hanesan sira nia responsabilidade atu tulun 

vítima hosi violénsia, no aspetu importante saida kona-ba kuidadu.       

 

Tempu: Minutu 15 (minute 10 haree video, minutu 5 halo diskusaun) 

 

Instrusaun: 

1. Halo diskusaun kona-ba pergunta iha kraik: 

a. Ita boot hatene katak Timor-Leste iha ona Lei Kontra 

Violénsia Doméstika? Tuir ita boot nia hanoin lei ida ne’e nia 

signifika saida? (exemplu, violénsia doméstika nudar krime ida, 

ida ne’e la apropriadu ba família sira atu uza violénsia, ema hotu-

hotu iha Timor-Leste iha direitu, fornesidor saúde sira iha 

responsabilidade atu ajuda feto no labarik sira ne'ebé mak hetan 

violensia)  

b. Tanbasá mak parteira sira sente katak ida ne’e nudar sira nia 

responsabilidade atu ajuda feto sira? (exemplu, violénsia efeitu 

ba saúde feto nian, fo impaktu ba bebé, hamenus mortalidade 

materna no infantil, atu hamenus trauma, susar ba feto sira atu 

koʼalia kona-ba sira nia problema, sira la hatene atu bá iha nebe, 

no la iha transporte, entaun fornesedór saúde tenke ajuda sira)  

c. Aspetu importante kona-ba kuidadus saida mak parteira sira 

presiza atu fó ba vitima sira? (exemplu, fo atendementu lalais, 

fó tratamentu médiku, iha fatin privadu ida, kria konfiansa atu 

ajuda feto sira ko'alia sai kona-ba sira nia problema, mantein sira 

nia informasaun konfidensiál, kria fatin ida ne'ebé hakmatek no 

seguru ba sira, fó korajen ba sira no fó informasaun atu hetan tan 

ajuda) 

 Esplika: Profesional saúde mak importante ba suporta primeira 

liña 

• Sira bele atende nesesidade emosionál no psikolójiku feto nian ho 

imediata 

• Fórnese tratamentu no rezolve problema saúde fíziku  

• Kontinua fo suporta kona-ba nesesidade seguransa 

• Fornese informasaun no fó referál ba organizasaun no rekursu seluk 

• Ajuda feto sira sente katak sira bele kontrola sira nia an rasik, no 

kontinua fo suporta, liuliu suporta sira nia nesesidade saúde mental 

nian 

 Esplika: Sé mak responsabilidade? 

• Ema hotu iha ita nia sosiedade iha responsabilidade atu proteje feto no 

labarik sira husi violénsia – pesoál saúde, família, komunidade, 

organizasaun naun-govermental sira hanesan PRADET, Fatin 

Hakmatek sira no Uma Mahon, polísia, igreja, no papél importante liu 

mak husi lider tradisionál sira, departamentu governu sira, no sistema 

saúde.  

• Sira hetan suporta husi Timor-Leste nia konstituisaun no lei 

internasionál ne’ebé relasiona ho direitu umanu, no direitu feto no 

labarik sira. Timor-Leste asina ona lei ida ne’e, no iha komitmentu atu 

implementa lei ne’e.  

• Entaun profisionál saúde sira la mesak atu ajuda vítima husi violénsia, 

no iha organizasaun barak iha komunidade no governu atu ajuda sira, 

iha sira nia dever atu kuidadu.  

 

 Esplika: Kontestu polítika iha Timor-Leste 

• Timor-Leste nia governu asina ona polítika barak ne’ebé halo 

komitmentu atu hadi’a feto no labarik sira nia moris. Polítika balun 

ne’ebe refere mak: 

o Konvensaun ba Eliminasaun Deskriminasaun Kontra Feto 

(CEDAW – hetan ratifikasaun iha 2002) 

o Konvensaun Kona-ba Labarik Sira Nia Direitu (2002) 

o Lei Kontra Violénsia Doméstika (2010) 

o Planu Asaun Nasionál Kona-ba Violénsia Bazeia ba Jéneru (2012 

& 2017) 

• Sira mós dezenvolve matadalan ba pesoál saúde Timor-Leste nian, 

matadalan ne’e barak mak bazeia ba OMS nia manuál klinikál (2013) 

o Protokolu Médiku-Forénzik (2004)  

o Ezbosu Matadalan Nasional Kona-ba Resposta Seitor Saúde Nian 

ba Violénsia Bazeia ba Jéneru iha Timor-Leste (2017) 

o Kuríkulu ida-ne’e (2018) 

o Buat hirak ne’e mak guia, no ajuda pesoál saúde atu responde ba 

sira nia kliente nia nesesidade, bainhira sira-nia kliente 

esperiénsia violénsia no abuzu 

 Esplika: Lei iha Timor-Leste 

• Lei no. 17/2009 – Kódigu Penál 

o Abuzu ba kaben ne’e krime (Artigu 154) no abuzu ba labarik 

(Artigu 155) 

• Lei no. 7/2010 – Lei Kontra violénsia doméstika  

o Rekoñese katak violénsia doméstika mak krime tuir Timor-Leste 

nia konstituisaun 

o Fornese estrutura lei nian atu bele lori kazu ba tribunal, prevene 

violénsia doméstika, no fornese asisténsia ba vítima sira 

o Artigu 22 (Asisténsia iha ospitál sira) no Artigu 40 (segredu / 

konfidensialidade profesionál) mak relevante diretamente ba 

pesoál saúde (haree iha handout) 

• Idade halo konsente mak 14 

o Ema ne ' ebé ho idade 14 ba leten, sira bele halo konsente ba 

prosedimentu médiku, inklui desizaun sira ne'ebé iha 

kontráseptivu 

o Labarik ho idade 14 ba kraik laiha kapasidade atu halo konsente 

ba aktividade sexual ou prosedementu mediku  

o Involve iha aktividade sexual ho adolesente entre idade 14-16 ida 

ne’e bele mos hanesan krimi ida se enkuantu adultu aproveita 

tamba ema ne’e laiha esperiensia  

o Ema ne’ebe mak nia idade liu 16 la permite atu partisipa iha 

aktividade sexual ho ema ne’ebe mak ho idade 14 ba kraik. 

Maske labarik ho idade 14 hakarak halo relasaun sexual. 

o Labarik ho idade menuz husi 16 la iha responsabilidade ba 

penal/kriminal ruma 

• Tinan ne’ebé bele kaben (tuir lei) mak 17 

o Ema ne’ebé tinan 17 ba leten de’it mak bele kaben.  

o Ema ne’ebe mak ho idade 16 bele kaben maibe tenke hetan lisensa 

husi sira nia inan aman.  

o Kaben ho ema ne’ebé  mak idade 16 ba kraik, ida ne’e kontra lei 

• Hatudu ba surat (handout) ne’ebé esplika kona-ba lei sira ne’ebé 

hatudu katak violénsia doméstika ne’e nudar krime iha Timor-Leste 

 Esplika: Mensajen importante 

• Fornesidor saúde iha papél importante ida hodi fó kuidadu, tratamentu 

no halo referal ba servisu apoiu adisionál sira.  

• Tau iha hanoin katak – responde efetivamente ba violénsia bele 

hamosu kura importante ba vitima sira.  

• Fornesidor saúde hotu-hotu tenke hatene kona-ba lei no polítika iha 

Timor-Leste ne'ebé proteje direitu vítima no koalia kona-ba 

responsabilidade fornesidor saúde nian iha lei nia okos 

• Husu ba estudante sira atu hanoin no hakerek perguntas saida deit mak 

sira iha hodi husu ba orador bainaka. 

• Kapítulu 3 husi livru Violénsia Bazeia ba Jéneru no Asisténsia Saúde 

iha Timor-Leste - Fornesedór saúde nia papél: Prinsípiu, lei no polítika 

sira atu responde ba violénsia hasoru feto no labarik sira iha Timor-

Leste. 

•  

 Atividade: Bainaka oradór  

Objetivu: Atu hasae’e estudante sira nia komprensaun kona-ba lei no 

polítika atu responde ba violénsia hasoru feto no labarik sira iha Timor-

Leste  

 

Tempu: Minutu 45 (Minutu 30 fo ba bainaka orador halo aprezentasaun, 

minute 15 ba perguntas) 

 

Instrusaun: 

1. Konvida ofisiál ba Ministériu ida (Exemplu, SEM, MSS, Ministériu 

de Saude, Ministériu de Justisa) ka ema seluk ne'ebé mak iha 

konyesementu diak kona-ba polítika nasionál, subnasional no 

institusionál (Exemplu, ALFeLa, JSMP, TAF Programa Nabilan) atu 

aprezenta kona-ba ambiente polítika lokál nian, inklui áreadezafiu 

ruma ka área sira kona-ba polítika ne ' ebé kontrariu.  

2. Garante katak sei fokus nafatin kona-ba kuidadu saúde no saida mak 

polítika enviromentu nia signifika ba fornesedor saúde.  

3. Sira bele koalia kona-ba tópiku hanesan:  

o Saida mak Lei Kontra Violénsia Doméstika no signifika saida ba 

fornesidor saúde sira?  

o Iha sirkunstánsia saida de’it tenke halo relatóriu obrigatóriu iha lei 

nia okos?  

o Idade hira mak legál atu kaben no konsentimentu, no obrigasaun 

kona-ba fornesidor saúde atu tulun ba labarik vítima sira?  

o Ezemplu espesífiku ida kona-ba kazu ida, servisu diak saida mak 

sira halo ona, no dezafiu iha kolaborasaun ho fornesidor saúde?  

Módulu 3 Surat tahan informasaun 

 

Surat tahan informasaun 

 

 Lei kontra violensia domestika 

Módulu 4 – Impaktu ba saude no moris diak: komprende kona-ba konsekuensi 

husi violensia no identifika sinal husi abuzu  

Objetivu Aprendizajen  Kompeténsia Relevante   

4.1 Konsekuénsia fízika no psikolójika 

husi violénsia doméstika ba tempu badak 

no tempu naruk 

A. Hatudu koñesimentu kona-ba violénsia doméstika, 

asaltu seksuál no abuzu ba labarik nu'udar kestaun saúde 

públika 

B. Identifika sinál kona-ba abuzu no hatene bainhira no 

oinsá tenke husu kona-ba violénsia ho maneira ida ne'ebé 

sensivel 

4.2 Sinál fízika no hahalok husi violénsia 

iha adultu sira 

B. Identifika sinál kona-ba abuzu no hatene bainhira no 

oinsá tenke husu kona-ba violénsia ho maneira ida ne'ebé 

sensivel 

4.3 Sinál fízika no hahalok husi violénsia 

iha labarik sira 

B. Identifika sinál kona-ba abuzu no hatene bainhira no 

oinsá tenke husu kona-ba violénsia ho maneira ida ne'ebé 

sensivel 

 

Konteúdu no Modalidade  

Mode Aprendizajen Rekursu sira 

Sesaun nia durasaun 

 

 Oras 2 

Didátiku 

 

 Módulu 4 PowerPoint slides 

Atividade 

 

 Impaktu iha saude no moris di'ak 

 Identifika sinal sira husi violensia 

Surat tahan informasaun 

 

 Efeitu ba saude husi violénsia parseiru intimu 

 Identifika sinal sira husi violensia 

Leitura 

 

 Kapítulu 4 husi livru Violénsia Bazeia ba Jéneru no Asisténsia Saúde 

iha Timor-Leste – Identifikasaun (4.1-4.2, pj. 69-78) 

Vídeo 

 

 Feto koalia kona-ba trauma 

Materiál 

 

 Surat-tahan mutin boot 

 Markadór  

 Esplika: Efeitu sira husi violénsia domestika 

• Dezeñu ne’e inklui balun deit maibé la’ós hotu konaba impaktu 

ne’ebe komun kona-ba violénsia doméstika. Efeitu hirak ne’e 

akontese ba feto iha nasaun barak iha mundu, la'ós iha Timor de’it.  

• Feto ne’ebé mak hetan asaltu seksuál, ka hetan esperiensia sexual 

ne’ebé laho hakarak dalabark labele uza kontrasepsaun entaun 

dalabarak sira hetan isin rua ne’ebe laho hakarak. Sira mos dalabarak 

hetan infeksaun hadaet sexual barak liu, inklui mós HIV, abortu 

derepenti, bebé moris ho todan menus, bebé prematur no bebé moris 

mai mate (stillbirths).  

• Se feto sira hetan esperiensia sira ne’e no tipu violénsia seluk, sira 

hetan stress barak liu, depresaun, hetan kanek oin-oin – no sira bele 

hetan oho husi sira nia laen ou parseiru.  

• Buat sira ne’e hotu bele akontese tamba ita iha esperiensia no hare ho 

matan durante funu iha ita nia nasaun iha tempu pasadu no trauma 

ne’ebe mak sei kontinua iha hela.  

• Feto mós bele komesa halai ba hemu tua ka droga, inklui mós fuma. 

Ida ne’e mós bele afeita ba sira nia bebe nia saúde. Estres no 

depresaun hotu ne’e bele halo feto sira susar atu tau matan ba sira nia 

oan sira ho di'ak 

 Esplika: Ajuda memoria (memory aid) adapta on aba iha lian 

Tetum 

• Asisténsia servisu ida atu ajuda ita boot atu hanoin-hetan responde 

di'ak ba feto sira ne’ebe mak hetan violénsia 

• Ida ne'e bazeia ba servisu asisténsia ida ne'ebé kria husi Organizasaun 

Saúde Mundiál – LIVES iha lian Inglés, maibé adapta ona hodi bele 

iha sentidu iha lian Tetum  

• Ohin loron ita sei aprende kona-ba pasu Ha – hatene sinál husi 

violensia hodi komprende liután kona-ba impaktu ba feto no labarik 
 

 Esplika: Modulu 4 Objetivu aprendizajen 

Sesaun ida ne'e remata estudante sira bele ona komprende kona-ba: 

• Konsekuensia husi violénsia doméstika ba tempu badak no tempu 

naruk  

• Sinal fíziku no hahalok husi violénsia doméstika iha adultu sira. 

• Sinal fíziku no hahalok husi violénsia doméstika iha labarik sira. 

 Video: Feto sira koalia kona-ba trauma 

• Esplika katak vídeo ida ne'e bazeia ba istória realidade husi entrevista 

ho feto 28 ne'ebé iha esperiénsia ona violénsia domestika no seksual 

iha Timor-Leste. 

• Wainhira sira nonton video ne’e husu ba estudante sira atu hanoin 

kona-ba impaktu husi violensia domestika, tau atensaun ba: 

a. Impaktu fiziku, emosional, sosio-ekonomika ba feto no 

labarik 

b. Impaktu ba tempu badak no tempu naruk 

• Avizu ba estudante sira katak video ne’e emosional/triste tebes ba 

ema balun no estudante sira bele sai husi klase laran se sira lakohi atu 

hare video ne’e. 
 

 Esplika: Violénsia husi parseiru fó impaktu ba saude 

• Rezultadu husi Survei Demográfiku Saúde iha tinan 2010 no Nabilan 

nia estudu iha 2016 hatudu katak impaktu barak ba saúde kona-ba 

violénsia ba feto no labarik iha Timor-Leste: 

• Saúde mental – Feto sira ne'ebé mak esperiénsia ona violénsia iha sira 

nia vida tomak mak barak liu dalan 2 atu hetan depresaun, barak liu 

dala 5 iha hanoin kona-ba atu oho an, no barak liu dala 8 koko ona 

oho an, kompara ho feto sira ne'ebé mak nunka hetan violénsia. 

• Defisensia – Feto sira ne'ebé mak esperiénsia ona violénsia iha sira 

nia vida tomak mak barak liu dala 2 atu hetan defisiénsia. 

• Saúde reprodutivu – Feto sira ne'ebé mak esperiénsia ona violénsia iha 

sira nia vida tomak mak barak liu dala 3 atu hetan STI, barak liu dala 

2 hetan isin rua la ho hakarak, no menus kuidadus pré-natais. No sira 

mós barak liu iha parseiru ne’ebe mak hapara sira atu uza 

kontrásepsaun (KB), no menus liu atu foti desizaun hamutuk kona-ba 

oan nain hira-espásu oan.  

• Labarik nia saúde – Wainhira feto sira ne'ebe mak esperiensia 

violensi, sira nia oan sira iha menus vasinasaun, no barak liu dala 2 

hetan problema emosional no hahalok, exemplu, mehi at, mi bokon 

kama, moe, agresivu ka sai husi eskola. Sira mos barak liu dala 1.5 iha 

labarik ida mate. 

 Atividade: Impaktu ba saúde no moris diak 

Objetivu: Atu komprende kona-ba impaktu ne'ebé barak husi violénsia no 

trauma kona-ba feto sira nia saúde no ben-estar 

 

Tempu: Total 15 menutus – Haree video (5 menutus), ema nain rua halo 

diskusaun ba malu (5 menutus), fo feedback ba grupu (5 menutus) 

 

Instrusaun: 

1. Haree video, ne’ebe mak bazeia ba intervista ho feto ne’ebe mak sai 

vitima ona ba violensia 

2. Fahe ba grupu, ema nain rua iha grupu ida 

3. Halo diskusaun no hakerek impaktu husi violénsia doméstika 

a. Impaktu fiziku, emosional, sosio-ekonomika ba feto no 

labarik 

b. Impaktu ba tempu badak no tempu naruk 

4. Husu grupu ida-idak atu fahe sira nia rezultadu no razaun ba klase 

5. Efeitu atu diskuti ho klase 

o Atina: Kanek/la sadar, han ladiak, laran hirus/triste, mate. 

o Maia: Moras STI, abandona, laiha hahan, moras mental, 

labarik moras.  

o Joana: Isin rua laho hakarak, tauk, izola an, bebe mate.  

 

 

 Esplika: Hatene sinál husi violénsia 

• Sintoma no sinál fíziku hosi violénsia ba feto 

• Sintoma no sinál hahalok hosi violénsia ba feto 

• Sintoma no sinál violénsia ba labarik  

• Sintoma no sinál abuzu seksuál ba labarik  

• Nota mós katak feto no labarik barak ne'ebé esperiénsia violénsia iha 

uma sei laiha sintoma ka sinál ruma.   

 

 Esplika: Sintoma no sinál fíziku hosi violénsia  

• Ulun moras ne’ebe króniku ka moras los 

• Sente moras iha are Kabun  

• Infesaun ne'ebé transmite hosi atividade seksuál ka disfunsaun seksuál  

• Isin-rua ne'ebé la hakarak, bebe monu hela de’it ka abortu ne'ebé 

repete hela de’it   

• Kanek durante isin-rua  

• Kanek – hanesan bubu metan, ulun kanek, nehan oin monu, fuuk 

monu, tilun ka liman-fuan kotu, ruin tohar, kanek, kanek ne'ebé hetan 

hosi sona, ahi han, kanek tanba hetan tata, tilun laran ne'ebé kanek, 

kanek iha oin, kakorok, hirus-matan, susun, ka orgaun jenitál  

• Kanek oi-oin ka modelu kanek ne'ebé mak hanesan hela de’it  

 Esplika: Sintoma no sinál fíziku hosi violénsia ba labarik 

• Kanek – bubu metan, ahi-han, naksalak, dislokasaun, tata, kanek husi 

koa, kanek laran  

• Ruin tohar – espesialmente ba bebe ki’ik, tanba baibain bebe ki’ik la 

bele halo nia ruin rasik tohar 

• Veneno   

 Esplika: Típiku kanek 

• Foto hirak ne'e hatudu isin kanek-metan iha parte isin lolon nu'udar 

rezultadu kanek sira husi violénsia. 

 Esplika: Sintoma no sinál hahalok hosi violénsia 

• Ema ne’ebe mak hetan ona violensia bele:  

o Hare hanesan ta’uk, moe no evasive 

o Sofre laran la metin, pániku ka hetan estres maka’as   

o Problema saúde mentál, depresaun 

o Koko oho an 

o Deskreve ninia la’en ka namoradu hanesan gosta kontrola ka 

hirus hela de’it  

o Nia la’en / namoradu hemu tua, fuma ka problema ho droga  

o Toba ladiak ka han mos la di’ak  

•  

 Esplika: Sintoma no sinál hahalok hosi violénsia 

• Mai iha klínika ho nia parseiru ka família no sira mak ko’alia barak 

liu  

• La konfortavel ka laran la metin bainhira nia la’en marka prezensa  

• Nia istória kona-ba kanek la hanesan ho ezame fíziku  

• Tarde mai hetan atensaun médiku, ka lakohi atu halo tuir konselhu 

médiku  

 

 Esplika: Típiku kanek 

• Imajen sira neʼe hatudu tipu balun husi kanek fíziku ne’ebe mak 

dalaruma ita bele haree no kanek sira ne’e tamba violensia, inklui 

nehan monu, nehan tata fatin, liman kukun fatin. 

 Esplika: Síndroma doko bebé 

• Bebé iha kakorok ne’ebe mak mamar no nia ulun fatuk todan, bainhira 

bebe ne’e ita doko makas bele halo nia kakutak rahun no halai ba mai 

iha ulun-ruin laran   

• Doko kauza bubu metan, bubu no ran iha ulun nia laran, ne ' ebé bele 

halo estragu kakutak ka mate   

• Kanek sira ne’e mak ita presija tau intensaun mak inklui ran iha 

kakutak, ran sai iha matan, estragu iha ruin kotuk laran no kakorok, no 

hetan tohar iha ruin kostelas no ruin  

• Sintoma ne’ebe mak presiza observa, inklui irritabilidade (hirus 

lalais), letarjia (energia laiha), han ladi'ak, problema ho dada iis  

 Esplika: Sintoma no sinál hahalok hosi violénsia ba labarik 

• La fiar ema adultu sira  

• Tauk inan-aman ka ta’uk atu fila ba uma  

• Laran la metin, sente tauk los bainhira labarik seluk tanis ka hakilar 

makas 

• Diak loos ho ema ne’ebé nia la koñese 

• Hadok an, pásivu, no tanis hela de’it  

• La fiar-an  

• Ko’alia tarde  

• Halo asaun ruma hanesan labarik ne'ebé sei ki’ik  

• Hatais faru liman naruk hodi subar bubu ka kanek sira seluk 

 Esplika: Sintoma no sinál hosi abuzu seksuál ba labarik 

• Hateten ba ema ruma katak akontese ona abuzu seksuál (labarik sira 

susar tebes atu inventa istória sira hanesan ne’e) 

• Ulun moras ka kabun moras  

• Infesaun ne'ebé hadaet hosi atividade seksuál  

• Isin-rua 

• Problema ho traballu eskola  

• Koñesimentu no hahalok seksuál la hanesan ho labarik nia idade 

• Hahalok ne'ebé la’ós baibain hanesan isin ba oin-kotuk hela de’it, 

supa ka tata  

• Susar atu toba  

• Difikuldade atu halo komunikasaun ho adultu no ema ne'ebé mak 

idade hanesan ho nia  

 Esplika: Mensajen importante 

• Impaktu husi violensia ba saúde iha tempu badak no tempu naruk 

naruk nia laran. Laos deit kanek maibe feto no labarik sira kontinua 

nafatin estress no trauma.  

• Fornesedor saude bele identifika sinal husi violensia liu husi tau 

intensaun ba fisiziku no hahalok, importante liu ba feto, labarik no 

ema vulneravel sira.  

• Lee Kapítulu 4 husi livru Violénsia Bazeia ba Jéneru no Asisténsia Saúde 

iha Timor-Leste – Identifikasaun (4.1-4.2, pj. 69-78). 

 Atividade: Identifika sinal sira husi violensia  
Objetivu: atu identifika sinal no sintomas ne’ebe mak bain-bain feto sira 

aprezenta  

 

Tempu: 20 Minutu (Minutu 10 hodi le sitasaun no hakerek nota, monutu 

10 hodi halo diskusaun) 

 

Instrusaun:  

1. Lee istoria rua ne’ebe mak parteira sira fo sai iha estudu parteira 

kontra violensia 

2. Hanoin no halo nota kona-ba sinal sira ne’ebe mak feto sira iha 

dalaruma signifika sira esperiensia hela violensia ka abuzu 

3. Fahe ita boot nia lista iha grupu boot  

 

Rezumu: 

• Feto barak ne’ebe mak ba iha sentru saude ho kanek dalaruma hetan 

esperiensia violensia iha uma  

• Maibe laos feto hotu ne’ebe mak hetan abuzu nia kanek ita bele hare 

ho matan  

• Iha mos sintomas psikolojia ne’ebe mak kumun  ne’ebe ita presija mos 

hare.  
 



 64 

Módulu 4 Surat tahan informasaun 

 

Surat tahan informasaun 

 

 Efeitu ba saude husi violénsia parseiru intimu 

 Identifika sinal sira husi violensia 

Module 5 – Matadalan prinsipiu: Tratamentu ne’ebe foka ba feto, privasidade no 

komunikasaun naun-verbal 

Objetivu Aprendizajen  Kompeténsia Relevante  

5.1 Prinsípiu kona-ba halo kuidadus 

ne’ebe mak prioritiza feto nia hakarak no 

nesesidade  

B. Identifika sinál sira ne'ebé relasiona ho abuzu no 

hatene bainhira no oinsá tenke husu kona-ba violénsia ho 

maneira sensivel 

C. Pratika halo kuidadus ne’ebe mak prioritiza feto nia 

hakarak no nesesidade no bele komunika ho empatia 

5.2 Privasidade nia importansia ba feto no 

labarik sira nia seguransa 

B. Identifika sinál sira ne'ebé relasiona ho abuzu no 

hatene bainhira no oinsá tenke husu kona-ba violénsia ho 

maneira sensivel 

D. Hatudu oinsá bele hasa'e feto nia seguransa no fó 

referál no apoiu kontínua 

5.3 Impaktu husi komunikasaun naun-

verbal 

B. Identifika sinál sira ne'ebé relasiona ho abuzu no 

hatene bainhira no oinsá tenke husu kona-ba violénsia ho 

maneira sensivel 

C. Pratika halo kuidadus ne’ebe mak prioritiza feto nia 

hakarak no nesesidade no bele komunika ho empatia 

 

Konteúdu no Modalidade  

Mode Aprendizajen Rekursu sira 

Sesaun nia durasaun 

 

 Oras 2 

Didátiku 

 

 Módulu 5 PowerPoint slides 

Atividade 

 

 Kria privasidade 

 Komunikasaun naun-verbal 

Surat tahan informasaun 

 

 Estudu kazu: kria privasidade 

 Senariu rola play – komunikasaun naun-verbal 

Leitura 

 

 Kapítulu 4 husi livru Violénsia Bazeia ba Jéneru no Asisténsia Saúde 

iha Timor-Leste – Identifikasaun (4.3, pj. 79-82) 

 

Vídeo  

 

 

Materiál  

 

 Fotokopia senáriu husi role play nian - komunikasaun naun-verbal 

 Esplika: Saida mak kuidadus ne’ebe mak prioritiza feto nia 

hakarak ho nesesidade? 

• Halo tuir feto nia hakarak no fornese kuidadu ne’ebe mak nia hakrak  

• Evita hamosu sofrementu ruma. Hanoin hetan nafatin prinsipiu LA 

HALO AT/ESTRAGA  

• Orienta hosi prinsípiu fundamentál rua: 

1. Respeitu ba feto no labarik sira nia Direitu Umanus 

2. Promove Igualdade Jéneru  

 Esplika: Aprosimasaun direitu umanus 

• Direitu atu hetan kuidadus ho dignu no respeitu  

• Respeitu feto sira nia direitu atu hili no deside ba ninia an rasik asaun 

saida mak nia atu halo, se karik iha, nia sei halo.  

• Respeita labarik ka adolexente sira nia direitu atu halo parte iha 

desizaun ne ' ebé afeta ba sira, tau iha konsiderasaun sira nia idade no 

faze dezenvolvimentu nian.   

• Ema hotu iha titlu ba direitu umanus – feto, mane, labarik, ema ho 

defisiénsia, kaben na’in ka ema ne'ebé seidauk kaben, foin-sa’e no 

ema idade  

• Ida ne’e importante liu ba violénsia hasoru feto – ne’e ajuda feto sira 

ne’ebé hetan violénsia atu reklama sira nia podér ne'ebé mak lakon 

tamba rezulta hosi abuzu    

 Esplika: Halo revizaun ba HaHu ReLaSAuN di’ak 

• Iha modulu 4 ita aprende kona-ba Ha – hatene sinal husi violensia  

• Ohin ita sei aprende kona-ba buat importante ne’ebe mak ita presija 

atu hanoin hetan molok ita husu ba feto sira kona-ba problema ne’ebe 

mak sira hasoru  

• Reviu fali etapa Hahu Relasaun diak 

 Esplika: Modulu 5 Objetivu aprendizajen 

Sesaun ida ne'e remata estudante sira bele ona komprende kona-ba: 

• Prinsípiu kona-ba halo kuidadus ne’ebe mak prioritiza feto nia 

hakarak no nesesidade  

• Privasidade nia importansia ba feto no labarik sira nia segururansa  

• Impaktu husi komunikasaun noun-verbal 

 Esplika: Igualdade jéneru 

• Professional saúde tenke rekoñese katak feto no labarik feto sira 

hasoru dezigualdade oioin ne'ebé mak afeita ba sira nia saúde no asesu 

ba kuidadus saúde durante iha sira nia vida tomak  

o Diskriminasaun – tratamentu ne'ebé la justu ba grupu balun: 

preferénsia ba labarik mane, suru hahan ba mane mak uluk, 

labarik feto menus asesu ba edukasaun, kuidadus saúde no servisu 

ne’ebe mak hetan selu 

o Subordinasaun – distribuisaun podér ne'ebé la justu entre mane no 

feto: kaben sedu, barlake, moris ho la’en nia família, obrigasaun 

reprodutiva, desizaun kona-ba kontrasepsaun no númeru oan nain 

hira/ espasu oan, dependénsia ekonómiku  

o Violénsia – violénsia doméstiku, asediu seksuál, violasaun 

seksuál, abuzu, tráfiku umanu, violasaun ba direitu umanus 

• Liu hosi halo ezaminasaun ba tradisaun no mitos komún iha Timor-

Leste, ita bele hatene di’ak liu tan kona-ba oinsá família, komunidade 

no sistema fó podér ba mane no tau feto iha mane nia ain okos, no 

oinsá ida ne’e bele kria kondisaun violénsia no injustisa ba feto 

• Tanba forma distribuisaun podér ne'ebé diferente entre mane no feto, 

feto hasoru obstaklu barak atu hetan ajuda  

 Esplika: Exemplu kazu: Aprosimasaun direitu umanus  

• Lee sai exemplu kazu tuir mai ne'e no resposta perguntas iha kraik:  

 

Maia, nia laʼen ema ida ne’ebe mak violentu tebes no gosta kontrola. Nia 

hetan difikuldade wainhira partus nia oan ba dala 3 no nia oan fatin 

nakfera. Doutor dehan ba nia katak nia tenke labele isin rua fali durante 

tinan 3 nia laran para kanek sira ne’e bele diak fali. Maia nia laen dehan 

‘Labele, tinan-tinan o tenke fo hau oan”. Maia hatene ona katak ida ne’e 

sei perigu ba nia se lakleur tan nia isin rua, no nia laen bainbain obriga 

nia atu halo relasaun sexual wainhira nia lakohi atu halo. Nia ba iha 

sentru saude atu tuir KB maibe parteira dehan ba Maia katak nia presija 

nia laen nia lisensa no parteira ne’e lakohi fornese KB no haruka nia atu 

mai fali ho nia laen.   

 

a. Husu ‘problema saida ho maneira ne'ebé mak parteira ne’e 

responde ba Maia nia pedidu?’ (exemplu, parteira la trata Maia ho 

dignidade no respeitu, nia la respeita Maia nia direitu atu hili saida 

mak di‟ak liu ba nia an rasik, nia foti tiha Maia nia poder no viola ona 

nia direitus umanus)  

b. Husu 'saida mak parteira ne’e tenke halo hodi hatudu katak nia 

respeitu duni Maia nia direitu?’ (exemplu, husu kona-ba Maia nia 

istória, fornese ba nia informasaun kona-ba métodu kontrasepsaun 

ne’ebe diferente, koalia kona-ba Maia no nia oan nia seguransa, no 

servisu saida mak bele ajuda nia iha situasaun ida ne’e)  



 70 

 

 

 

 

 

 

 

 

 

 

 

 

 

 

 

  

 

 

 

 

 

 Esplika: Promosaun igualdade jéneru iha pratika 

• Iha buat barak ne'ebé professional saúde bele halo hodi garante katak 

sira la reforsa dezigualdade jéneru iha sira nia serbisu fatin 

• Hatene dinámika podér no normas sosiál ne'ebé mak hamosu nafatin 

violénsia hasoru feto iha Timor-Leste 

• Reforsa feto nia valór hanesan ema ida   

• Respeita feto nia dignidade   

• Rona feto nia istória, fiar nia no rona saida mak nia ko’alia ho sériu  

• Labele fó sala ka julga nia   

• Fornese informasaun la’ós konselhu ba nia 

• Suporta nia hodi foti nia desizaun rasik   

 Esplika: Garante privasidade 

• Husu ba estudante sira, tanbasá mak privasidade ne’e importante? 

• Privasidade mak elementu ne’ebé importante liu ba feto ou labarik nia 

seguransa – se karik nia la’en hatene katak nia hatete sai kona-ba 

violénsia uma laran, nia la’en bele halo tan violénsia ba nia, no nia 

direitu atu asesu ba asisténsia bele lakon.  

• Fatin privadu ida – funsionariu ka pasiente sira seluk la bele rona buat 

ne’ebé ita ko’alia ho vitima sira 

• Husu bainhira nia mesak de’it – nunka husu iha nia la’en nia oin, ka se 

iha labarik ne’ebé nia tinan 2 ba leten ka iha membru família sira 

seluk nia oin 

• Labarik no adolexente tenke husu ba sira rasik, bazeia ba sira nia 

idade no faze dezenvolvimentu. Se sira idade kik liu atu ko'alia, ita 

tenke husu ema ne’ebe mak hare sira no lahalo krimi ruma hasoru sira.  

• Minimiza vitima halo movimentu husi sala ida ba sala ida seluk– 

pasiente sira seluk bele haree, ka dalaruma iha ema seluk ne'ebé 

koñese nia bele husu perguntas   

• Labele obriga nia atu repete nia istória ba pesoál saúde seluk, liu-liu se 

ema seluk ne’e la envolve diretamente iha nia tratamentu – Se nia 

repete nia istória, ne’e bele todan no emosionál liu ba nia, no bele halo 

nia trauma fila-fali. 

 Esplika: Komunikasaun naun-verbál 

• Linguajen isin nian (body language) – hateke oin ba pasiente, liman 

nakloke, kaer nia ho seguru, tuur iha nivel ne'ebé hanesan  

• Espresaun oin – halo oin midar, halo kontaktu matan, fó atensaun ba 

pasiente  

• Lian maka’as ka neineik– ko’alia ho kalma, mamar no neineik   

• Kuaze 90% hosi komunikasaun mak naun-verbal 

 

 Atividade: Kria privasidade 

Objetivu: atu hanoin kona-ba dalan fornesidor saúde bele garante pasiente 

sira nia privasidade no sempre husu pergunta kona-ba violénsia wainhira 

vitima sira mesak 

 

Tempu: Minutu 15 (Minutu 10 ba halo diskusaun, minute 5 fo feedback) 

 

Instrusaun: 

1. Fahe ba grupu 2 ou 3 

2. Le estudu kazu kona-ba Laura  

3. Halo diskusaun oinsa mak ita boot bele koalia mesak ho Laura, 

wainhira nia familia lahamutuk ho nia.  

 

Sujestaun resposta: 

• Buka oportunidade atu pasa tempu ho Laura mesak deʼit atu nune ita 

boot bele komesa konversa exemplu, iha tempu kalan wainhira nia 

família fila ona ba uma, ka husu ba nia se nia hakarak laʼo halimar bá 

jardín ho ita boot 

• Hanoin kona-ba razaun ruma hodi lori nia ba sala privadu – atu koko 

nia todan/as ka atu foti nia detalles kontaktu nian, ka atu esplika oinsá 

koko nia urina, ka atu hasai ran 

• Evita husu perguntas durante halo ezaminasaun, tanba feto bele sente 

vulneravel liu bainhira sira lahatais roupa, ka professional saúde kaer 

hela sira 

 

Sujere estratejia seluk ba situasaun ne'ebé diferente, hanesan konsultasaun 

rutina: 

• Sujere ba feto katak ita boot hahú konsultasaun ko’alia mesak de’it ho 

nia 

• Ida ne’e bele fó ba ita boot oportunidade hodi husu karik nia hakarak 

atu nia la’en, maluk ka membru família marka prezensa durante 

prosesu konsultasaun 

• Se karik labarik ho idade tinan rua ba leten marka prezensa, husu ba 

kolega servisu ruma atu tau-matan ba labarik bainhira ita ko’alia ho 

feto ne’e  

 Atividade: Komunikasaun naun-verbal 

Objetivu: kompriende impaktu hosi tonisidade, ritmu, volume, nada no 

komunikasaun naun-verbal 

 

Tempu: Minutu 40 (Minutu 10 hodi le eskenariu, minute 20 hodi halo 

pratika, Minutu 10 hodi hatudu iha grupu boot nia oin) 

 

Instrusaun: 

1. Husu ba estudante sira atu fahe ba iha grupu 3. Se karik ita boot iha 

ema ida ou rua mak ekstra sir abele sai ahnesan observador no husu 

perguntas. 

2. Estudante ida sai hanesan pasiente, ida hanesan fornesedor saude A 

no ida seluk hanesan fornesedor saude B 

3. Fahe skenáriu ba kada ema iha grupu ne'ebé mak koresponde ho sira 

nia papél  

4. Husu sira atu lee ho nonook no labele fahe sira nia skenáriu ho 

membru seluk iha grupu  

5. Fornesedor saude sei la hatene razaun hosi pasiente nia kanek – sira 

haree de’it katak nia hetan kanek  

6. Pasiente ne’e dehan katak nia sei aprezenta ho kanek iha sala 

ezaminasaun rua ne'ebé diferente, uluk liu ho fornesedor saude A no 

ikus ho fornesedor saude B 

7. Depois de sira halo pratika iha sira nia grupo rasik, hili grupu ida ka 

rua atu ba hatudu iha oin para ema hotu bele hare.  

 

Hafoin sira prátika sira nia papél, husu pergunta tuir mai ne’e: 

a. Observador tenke husu ba pasiente, oinsá sira nia sentimentu 

durante halo konsultasaun ho fornesedor saude A no B?  

b. Husu ba pasiente oinsá ho maneira komunikasaun fornesedor 

saude A nian, ne’ebe halo sira sente konfortavel liu ka ladún 

konfortavel? 

c. Husu ba pasiente oinsá ho maneira komunikasaun fornesedor 

saude B nian ne’ebe halo sira sente konfortavel liu ka ladún 

konfortavel? 

d. Husu ba pasiente se karik sira tenke mai fali ospitál iha futuru, no 

se iha opsaun hodi hili se mak sei tau matan ba sira, se mak sira 

sei hili? Tanbasá? 

e. Aumenta komentariu adisional ka observasaun ne’ebe mak ita 

boot halo ona. 

 Esplika: Mensajen importante 

• Ita nia responde ba vítima hosi violénsia nia baze mak iha direitus 

umanus no igualdade jéneru. Ida ne'e signifika ita fo prioridade ba 

feto sira ka labarik sira nia nesesidade. Kuandu ita hatudu respeitu ba 

sira nia direitu no fo opsaun hodi responde ba violénsia, ita kapasita 

sobrevivente sira atu reklama fali sira nia dignidade ne'ebé mak monu 

ona iha kazu abuzu. 

• Importante tebes katak sira hala'o konsulta hotu-hotu iha privadu. 

Nunka husu kona-ba abuzu iha ema seluk nia oin. Ida ne'e tulun atu 

proteje pasiente sira nia seguransa no evita atu halo trauma liu tan. 

• Fó atensaun ba ita nia komunikasaun naun-verbal – ita boot nia lian 

isin-lolon (body language), espresaun oin – ton lian ne’ebe mak sai – 

koalia ho kalma no koalia ho diak  

• Preparasaun ba modulu  tuir mai iha uma haree video kompletu kona-

ba video role play Hahu Relasaun (video ne’e disponivel iha 

https://youtu.be/D5Pgnsw-xXs)  

• Kapítulu 4 husi livru Violénsia Bazeia ba Jéneru no Asisténsia Saúde 

iha Timor-Leste – Identifikasaun (4.3, pj. 79-82). 
 

 

https://youtu.be/D5Pgnsw-xXs

Módulu 5 Surat tahan informasaun 

 

Surat tahan informasaun 

 

 Estudu kazu: Kria privasidade 

 Senariu rola play – komunikasaun naun-verbal 

Modulu 6 – Husu kona-ba problema: Hametin konfiansa no tipu perguntas hodi 

husu  

Objetivu Aprendizajen  Kompeténsia Relevante  

6.1 Obstákulu ba fornesedór kuidadu 

saúde atu husu kona-ba violénsia 

B. Identifika sinál sira ne'ebé relasiona ho abuzu no 

hatene bainhira no oinsá tenke husu kona-ba violénsia ho 

maneira sensivel 

 

6.2 Importansia husi relasaun no konfiansa 

iha fasilita komunikasaun ne’ebe mak 

di’ak 

B. Identifika sinál sira ne'ebé relasiona ho abuzu no 

hatene bainhira no oinsá tenke husu kona-ba violénsia ho 

maneira sensivel 

C. Pratika halo kuidadus ne’ebe mak prioritiza feto nia 

hakarak no nesesidade no bele komunika ho empatia 

6.3 Oinsá atu koalia kona-ba violensia no 

hatene oinsa atu husu kona-ba suspeita 

abuzu 

B. Identifika sinál sira ne'ebé relasiona ho abuzu no 

hatene bainhira no oinsá tenke husu kona-ba violénsia ho 

maneira sensivel 

C. Pratika halo kuidadus ne’ebe mak prioritiza feto nia 

hakarak no nesesidade no bele komunika ho empatia 

 

Konteúdu no Modalidade  

Mode Aprendizajen Rekursu sira 

Sesaun nia durasaun 

 

 Oras 2 

Didátiku 

 

 Módulu 6 PowerPoint slides 

Atividade 

 

 Husu kona-ba violensia 

Surat tahan informasaun 

 

 Husu kona-ba problema 

 Senariu rola play – husu kona-ba violensia domestika 

Leitura 

 

 Kapítulu 4 husi livru Violénsia Bazeia ba Jéneru no Asisténsia Saúde 

iha Timor-Leste – Identifikasaun (4.4, pj. 83-86) 

 

Vídeo  

 

 Video role play (haree iha sena 1-3) 

Materiál  

 

 Fotokopia senáriu husi role play nian – husu kona-ba violensia 

domestika 

 Esplika: Semana 6 Objetivu Aprendizajen 

Iha sesaun ida-ne’e nia rohan, estudante tenke hatene koñesimentu kona-

ba: 

• Obstákulu ba fornesedór kuidadu saúde atu husu kona-ba violénsia 

• Importansia husi relasaun no konfiansa iha fasilita komunikasaun 

ne’ebe mak di’ak  

• Oinsá atu koalia kona-ba violensia no hatene oinsa atu husu kona-ba 

suspeita abuzu 

 Esplika: Revizaun Hahu Relasaun diak 

• Iha modul 4 ita aprende ona kona-ba Ha – Hatene sinál husi violénsia 

• Ohin loron ita sei aprende kona-ba Hu – Husu kona-ba problema 

• Halo revizaun ba etapa Hahu Relasaun diak nian 

 Atividade: Obstaklu ba profisionál saúde sira 

Objetivu: atu dekuti kona-ba kualker obstaklu ou preukupasaun ba 

estudante sira atu bele responde ba husu feto no labarik sira kona-ba 

violensia 

  

Tempu: Minutu 10 

 

Instrusaun: 

1. Husu ba estudante sira “Ita boot sira iha preukupasaun ruma kona-ba husu feto sira kona-ba 

violensia?” 

2. Diskuti kona-ba oinsá mak sira nia preokupasaun bele lakon liu husi formasaun ne’ebe diak no 

apoiu  

3. Exemplu balun ne’ebe mak bele ajuda ita boot hodi responde ba preukupasaun sira ne’e mak:  

o Ta’uk ba sira nia seguransa rasik – durante iha kursu ida ne’e, ita boot sira sei aprende 

kona-ba estratejia seguransa ne'ebé importante ba ita boot nia an no mós ba kliente sira. Ita 

boot nia xefi no polísia iha papél importante hodi proteje seguransa iha klínika no iha 

komunidade.   

o Sira lakohi fo apoiu ba vítima tanba sira iha relasaun ho suspeitu – pesoal saúde iha 

devér profisionál ba kuidadus. Se karik iha konflitu interese, sira tenke organiza kuidadus liu 

hosi pesoal saúde seluk.   

o Laiha tempu ne'ebé sufisiente – halo avaliasaun no responde ba abuzu potensialmente bele 

sai hanesan prosesu salva moris ida, no bele halo ho meius ne’ebé efisiente liu. Tanba 

violénsia afeita ba ema nia saúde, kompriende esperiensia violénsia bele fornese 

informasaun importante kona-ba pasiente nia saúde, no ita bele deskobre kauza prinsipál 

hosi problema ne'ebé aprezenta.  

 Esplika: Husu kona-ba problema 

• Se karik profisionál saúde nota sintoma no sinál fíziku ka hahalok 

ruma hosi violénsia ami aprende iha modulu 4, importante atu husu 

barak ba pasiente kona-ba problema ne'ebé sira enfrenta 

• Ida ne’e bele susar liu ba feto atu ko’alia sai kona-ba ninia problema, 

no mós ba profisionál saúde atu sente konfortavel hodi husu kona-ba 

problema, maibé sei sai fasil liu bainhira ita prátika hela de’it  

• Iha dalan di’ak balun atu husu, no buat balun ne’ebé tenke halo hodi 

ajuda feto sira atu ko’alia sai kona-ba violénsia  

• Fó nafatin atensaun ba ita boot nia komunikasaun naun-verbal no Ita 

so husu ba feto kona-ba nia problema wainhira nia mesak, kuandu nia 

ho ema ruma ita labele husu ba nia.  

• Ohin loron ita sei aprende kona-ba etapa tuir mai ne’e: 

o Hametin relasaun diak' ka konfiansa 

o Levanta asuntu ida 

o Husu tipu perguntas ida ne’ebe mak loos. 

 

 Atividade kontinua: Obstaklu ba profisionál saúde sira 

3. Exemplu balun ne’ebe mak bele ajuda ita boot hodi responde ba preukupasaun sira ne’e mak:  

o Taʼuk ofende kliente - Feto sira ne'ebé hetan ona efeitu hosi violénsia dala barak hein hela 

oportunidade ida atu koʼalia sai kona-ba aspetu balun ne’ebe mak sira liu. Evidensia hatudu 

katak feto sira la iha problema wainhira ita husu kona-ba abuzu wainhira ita husu ho dalan 

ne’ebe mak sensetivu no sem julgamentu, no sira mos apresia fornesedór saude sira nia 

espresaun. Ita boot nia pasiente bele fo fiar tebes ba ita boot wainhira sira hatene katak ita 

boot kuidadu ou fo atensaun ba nia saúde no seguransa 

o Feto mai hamutuk ho nia família, ka laiha fatin ne'ebé seguru hodi ko’alia – ita bele 

hanoin ho kreativu hodi garante privasidade. Haree se karik iha sala ida ne'ebé mak mamuk 

hela, buka razaun atu ezamina pasiente mesak 

o Kolega no funsionariu sira seluk ladún suporta – buka fali ajuda hosi parte seluk iha area 

ne’eba.  

o La hatene oinsá atu ajuda – ko’alia ho kliente kona-ba violénsia, ida ne’e hanesan fo apoiu 

ne’ebé mak importante, no ida ne’e bele sai hanesan etapa dahuluk ba kliente hodi realiza 

katak sira bele hetan ajuda. Diskusaun hirak ne’e bele sai fasil liu se: iha treinamentu, tempu 

no pratika. 

o Dala ruma ema bolu hodi fó testemuñu iha tribunal – dala ruma ema bolu kualkér 

fornesedór saúde nian hodi fó evidénsia iha tribunál. Hakerek nota klinikal ida ne’ebe mak 

diak kona-ba feto sira nia istória no kanek, no fó apoiu ba feto atu hetan ajuda sei garante 

katak ita boot toma duni ita boot nia responsabilidade nu'udar fornesedór saúde no hafasil 

liu tan ita boot hodi fó evidénsia.  

4. Dehan ba estudante sira katak kursu ida ne'e sei fó ba sira koñesimentu, abilidade no rekursu atu 

bele sente katak sira bele ajuda feto no labarik sira iha kualker situasaun. Kursu ida neʼe mós 

bele ajuda sira atu hatene oinsá atu kuidadu sira nia an no ba sira nia kolega.  

 Esplika: Hametin Relasaun Di’ak 

• Hametin relasaun diak signifika katak ita estabelese relasaun ida 

ne'ebé di’ak, ne'ebé ema iha koneksaun ba malu, ida-idak kompriende 

ida fali nia sentimentu, no komunikasaun la’o ho di’ak  

• Introdús ita-boot nia an, ko’alia halimar uitoan, bainhira foin hahú, 

labele husu kedas perguntas direita   

• Husu estudante sira saida mak sira sei koalia bainhira atu hahú 

konversa? Ezemplu balun mak: 

o “Saida mak halo ita boot ohin loron ita boot bele mai iha ne’e?” 

o “Ita boot hakarak atu ko’alia kona-ba saida?” 

o “Ita boot nia preokupasaun saida?” 

• Rona saida mak nia dehan no ajuda nia sente iha koneksaun ho ita 

• Hametin fiar – ema sente fasil liu atu ko’alia ba ema ne'ebé mak sira 

fiar 

• Hametin relasaun diak no konfiansa ne'e mós importante bainhira ita 

servisu ho labarik tamba sira dalaruma sente taʼuk, no sira dala barak 

sente susar atu ko'alia.  

• Ideia diak balun mak fó bola ida ba sira, halimar jogus hamutuk ho 

sira, oferese buat ruma ba sira atu han ka hemu  

• Fo tempu ba ita boot nia an – Ita boot presiza tempu barak hodi 

hametin relasaun diak ho labarik sira. 

•  

 Esplika: Levanta assuntu 

• Wainhira ita boot iha fatin privadu ida  no uza tempu balun hodi 

hametin relasaun, ita boot bele komesa levanta asuntu kona-ba 

problema ne’ebe mak dalaruma feto ne’e hasoru hela.  

• Deklarasaun fasil bele halo feto sira hatene katak sira la mesak, no 

bele ajuda sira atu ko’alia sai sirania esperiénsia rasik. Exemplu:  

o “Feto barak hetan esperiénsia kona-ba problema ho sira nia laʼen 

ka ema seluk ne’ebe mak hela hamutuk sira” 

o “Kuandu haʼu haree kanek hanesan neʼe haʼu fiar katak ema ruma 

mak hakanek ita boot.” 

• Husu pergunta nakloke hodi komesa konversa. Fó korajen ba feto no 

labarik sira atu hatán tuir sira nia maneira rasik. Exempu:  

o “Oinsá ita boot nia relasaun ho ita boot nia laʼen / namoradu?” 

o ”Saida mak akontese bainhira nia komesa hirus?” 

o “Ita boot iha preukupasaun ruma ne’ebe mak ita boot hakarak atu 

koalia?” 

 Esplika: Pergunta ne’ebe spesifiku 

• Deois de ita boot levanta assuntu no nia komesa nakloke nia 

problema ba ita boot, ita boot bele husu tan perguntas espesiku sira. 

• Pergunta espesífiku nudar pergunta direta, ne ' ebé nia resposta mak 

sim/lae 

o “Ita boot ta’uk ita boot nia la’en (ka parseiru)?” 

o “Ita boot nia la’en koko atu kontrola ita boot, ezemplu bandu ita 

boot atu kaer osan ka sai husi uma?” 

o “Iha ema ruma obriga ita boot hodi halo relasaun seksuál?” 

o “Ita boot ko’alia ona ho ema ruma kona-ba ida ne’e?” 

• Bainhira husu kona-ba violénsia, husu mos kona-ba asaun espesífiku 

sira hanesan “Iha ema ruma mak tata ita boot?" ka “Ita boot nia 

parseiru uza sasan kroat hodi ameasa ita boot?"  

• Labele husu kona-ba "ita boot mak vítima husi violénsia doméstika?" 

tanba feto sira la konsidera sira nia an hanesan vítima ida ka 

komprende termu violénsia doméstika  

• Labele husu pergunta lidera, pergunta ida ne’ebe mak orienta nia hodi 

fó resposta ruma. Exemplu, labele dehan: "saida mak akontese ba ita 

boot nia matan, ita boot soke odamatan ruma ka?"  

 Esplika: Se karik feto ida lakohi atu ko’alia sai kona-ba violénsia? 

• La bele fó presaun ba feto, fó tempu ba nia hodi deside saida mak nia 

hakarak atu ko’alia sai ba ita boot  

• Fiar nafatin ba feto ne’e. Nia dalaruma la’ós vítima ida  

• Fo tempu barak ba nia atu tur ho nia no koalia mos ho nia 

• Fo informasaun ba nia kona-ba asisténsia ne'ebé iha, se karik nia 

situasaun muda ka ema ruma ne'ebé nia koñese presiza asisténsia sir -

ne’e 

• Oferese informasaun kona-ba impaktu hosi violénsia ba feto nia saúde 

no labarik nia saúde  

• Oferese referál ne’ebé bele suporta nia, no vizita tuir-mai  

• Se kliente ne'e labarik ida, no ita boot fiar katak nia hetan abuzu halo 

konsultasaun ho MSS OPL (ofisiál protesaun ba Labarik), Unidade 

Polísia Vulneravel (VPU), Cása Vida ka Fatin Hakmatek  

 Video: Haree skenáriu iha video ne’e 

• Loke video no husu ba estudante sira atu hakerek nota kona-ba oinsa 

infermeira asegura privasidade, nia komunikasaun naun-verbal no 

perguntas saida mak nia husu 

• Ita mós bele haree video ne’e diretamente husi internet liuhosi 

Weblink ida-ne’e https://youtu.be/D5Pgnsw-xXs.  

• Loke seksaun husi tempu premeiru to tempu 4:54. 

 

https://youtu.be/D5Pgnsw-xXs

 Atividade: Haree skenáriu iha video ne’e 

Objetivu: Atu observa oinsá fornesedór saúde asegura privasidade no 

husu ho dalan ne’ebe mak sensitive kona-ba abuzu  

 

Tempu: Minutu 15 (Minutu 5 hodi haree video, minute 10 hodi halo 

diskusaun) 

 

Instrusaun:  

1. Lidera diskusaun no husu perguntas sira tuir mai ne’e 

2. Resposta ba pergunta sira: 

a. Tanbasá mak enfermeira fiar katak Maria nia kanek la’ós hetan 

husi asidente?  

o Tipu kanek, Maria nia hahalok, mudansa iha Maria nia 

istória, istória la hanesan ho kanek, Maria ta’uk atu fila ba 

uma 

b. Enfermeira uza estratejia saida hodi garante privasidade?  

o Nia lori Maria ba iha sala privadu ida, nia husu Maria nia 

kuñada atu hein iha liur, nia ko’alia ho nia xefi iha sala 

privadu, nia la fó sai pasiente nia naran 

c. Enfermeira uza perguntas nakloke saida de’it?  

o Perguntas nakloka exemplu “Dalaruma kanek hanesan ne’e 

tanba ema ruma mak hakanek ita boot, ida ne’e akontese ba 

ita boot?”, “Ita boot iha problema saúde sira seluk? Iha 

problema ruma iha uma?” 

d. Oinsá mak enfermeira hatudu komunikasaun naun-verbal ne'ebé 

di’ak?  

o Hein to’o kanek sira hetan suku hotu hafoin husu pergunta 

kona-ba violénsia, tu’ur besik Maria molok husu, kaer nia 

kabaas bainhira oferese suporta ba nia 

e. Enfermeiru hatudu pratika di’ak saida de’it bainhira Maria la 

ko’alia sai kona-ba violénsia?  

o Nia la fó presaun ba Maria hodi ko’alia sai kona-ba violénsia. 

Nia husu detalla kontaktu no arranja vizita tuir mai. Nia 

mensiona asisténsia ne'ebé disponivel no oferese atu kontaktu 

ba sira. Nia informa Maria katak nia sempre prontu atu ajuda 

 Atividade: Role play husu kona-ba violénsia 

Objetivu: Atu prátika husu kona-ba violénsia iha senáriu klinikal nian 

Tempu: Minutu 40 (Minutu 10 hodi lee senáriu no tama iha karakter, 

minute 25 hodi pratika, minute 5 hodi observa no fo feedback) 

Instrusaun: 

1. Husu ba estudante sira atu halo grupu, grupu ida iha ema nain 3 (ou 

ida ne’e bele mos halo hanesan aktor sira ba aprejenta iha grupa iha 

klase nia oin) 

2. Estudante ida nudar pasiente, ida hanesan fornesedor saude no ida 

seluk hanesan observador 

3. Fo ba pasiente ida-idak senáriu no husu ba sira atu lee uluk senáriu 

ne’e no labele fo sai senáriu ne’e ba grupu 

4. Wainhira Pasiente slee hela sira nia scenario, fornesedor saude no 

observador tenke lee handout kona-ba husu kona-ba problema 

5. Komesa ho role play, pasiente lee deit sintomas sira ba iha fornesedor 

saude. 

6. Fornesedór saúde fó kuidadu ne’ebe mak loos no husu pergunta 

ne’ebe relevante kona-ba violénsia se sira hanoin katak ida neʼe 

akontese duni 

7. Observadór sira nia knaar mak atu haree handout 'husu kona-ba 

violénsia' no fornese komentáriu kona-ba traballadór saúde nian 

servisu atu husu kona-ba violénsia  

8. Fasilitator/dosente tenke lao ba mai iha klase laran no sebele fo mos 

komentariu ba grupu sira.  

9. Se karik tempu sei iha, estudante idak-idak bele troka fali sira nia 

knar, estudante seluk sai fali pasiénsia, fornesedor saude no 

observadór no uza senáriu tolu ne’ebe diferente.  

 Esplika: Mensajen importante 

• Bele mos difisil atu husu kliente ida kona-ba sira-nia problema, maibé 

ida ne'e hanesan parte importante ida kona-ba kuidadu saúde nian  

• Ita boot tenke halo oin mamar no harii konfiansa ho ita boot kliente 

sira hotu, liuliu se sira sofre trauma  

• Hahú konversa liu husi levanta asuntu kona-ba violensia enjeral 

no husu kedas pergunta nakloke 

• Bainhira nia sente konfortavel atu koalia sai kona-ba nia problema ita 

boot bele husu pergunta espesífiku atu buka hatene liután kona-ba nia 

nesesidade  

• Tenke hanoin katak fornesidor saúde iha papél ne’ebe mak importante 

maske feto ne’e lakohi koalia sai nia problema – ita sei fó nafatin 

informasaun, hametin konfiansa liu hosi komunikasaun ne'ebé di'ak 

no halo planu ba follow-up nian 

• Atu sente konfortavel hodi husu kona-ba violénsia bele lori tempu. Ita 

boot nia kapasidade sei kontinua dezenvolve wainhira ita boot halo 

prátika hela deit. Uza ita boot nia handout atu kontinua prátika dalan 

ne'ebé di'ak kona-ba husu.  

• Lee Kapítulu 4 husi livru Violénsia Bazeia ba Jéneru no Asisténsia 

Saúde iha Timor-Leste – Identifikasaun (4.4, pj. 83-86). 

•  

Módulu 6 Surat tahan informasaun 

 

Surat tahan informasaun 

 

 Husu kona-ba problema 

 Senariu rola play – husu kona-ba violensia domestika 

Módulu 7 – Suporta linha-premeiru (Parte 1): Reasaun ho empatia, labele fo sala 

vitima, proteje segredu 

Objetivu Aprendizajen  Kompeténsia Relevante  

7.1 Oinsá atu rona no komunika empatiku 

ho kliente sira 

C. Pratika halo kuidadus ne’ebe mak prioritiza feto nia 

hakarak no nesesidade no bele komunika ho empatia 

7.2 Oinsá atu la halo aat no eveita halo 

vitima sira trauma fila fali kona-ba 

violénsia 

C. Pratika halo kuidadus ne’ebe mak prioritiza feto nia 

hakarak no nesesidade no bele komunika ho empatia 

D.Hatudu oinsá bele hasa'e feto nia seguransa no fó 

referál no apoiu kontínua 

7.3 Oinsá atu proteje pasiente ida nia 

konfidensialidade no esplika 

konfidensialidade nia limitasaun 

C. Pratika halo kuidadus ne’ebe mak prioritiza feto nia 

hakarak no nesesidade no bele komunika ho empatia 

D. Hatudu oinsá bele hasa'e feto nia seguransa no fó 

referál no apoiu kontínua 

 

Konteúdu no Modalidade  

Mode Aprendizajen Rekursu sira 

Sesaun nia durasaun 

 

 Oras 2  

Didátiku 

 

 Módulu 7 PowerPoint slides 

Atividade 

 

 Rona ho ativu 

 Responde ne’ebe mak diak 

 Responde ho empátia 

Surat tahan informasaun 

 

 Parteira sira responde ba feto sira ne’ebe mak esperiensia violensia 

 Komunikasaun Hahu Relasaun diak Senáriu Role play – responde ho 

empátia 

Leitura 

 

 Kapítulu 5 husi livru Violénsia Bazeia ba Jéneru no Asisténsia Saúde 

iha Timor-Leste (5.1-5.3, pj. 87-100) 

 

Vídeo  

 

 Video Brené Brown kona-ba empatia 

 Video role play (haree parte premeiru husi sena 4) 

Materiál  

 

 Fotokopia senariu role play – Responde ho empátia 

 Esplika: Módulu 7 Objetivu Aprendizajen 

Iha sesaun ida-ne'e nia rohan estudante sira mós bele ona hatudu sira nia 

koñesimentu kona-ba: 

• Oinsá atu rona no komunika ho empátia ba kliente sira 

• Oinsá atu la hakanek no eveita halo vítima sira trauma fali kona-ba 

violénsia 

• Oinsá atu proteje kliente nia konfidensialidade no esplika nia 

limitasaun 

 

 Esplika: Revizaun Hahu Relasaun diak 

• Le’e sai no explika ida por ida iha slide  

 

 Esplika: Responde ho empatia  

• Kuandu hatudu ita nia empatia no kompaixaun sei molda pasiente 

sir`a nia esperiénsia kona-ba kuidadu saúde 

• Peskiza hatudu ona katak bainhira fornesedor saúde hatudu sira nia 

empatia, pasiente sira satisfas tebes ho sira nia kuidadu, hamenua 

esperiénsia estres no iha rezultadu di'ak ba saúde 

• Ba vítima hosi violénsia no trauma ne'ebé mak kompleksu, responde 

ho emaptia mak dalan ida ne’ebe importante liu, hanesan fornesedór 

saúde bele halo 

• Iha aspetu prinsipál tolu ba empatia:  

o  Komprende ema ida nia situasaun no sentimentu husi sira nia 

perspetiva (imajina ita boot mak sira) 

o  Verefika ita boot nia komprensaun kona-ba saida mak nia koʼalia 

no reforsa nia valór  

o  Halo asaun bazeia ba informasaun tuir dalan ne’ebe mak util tebes  

 Esplika: Empátia 

• Empátia diferente ho simpátia  

• Simpátia mak sentimentu sofrementu ka hanoin ba susar ne’ebé mak 

ema seluk enfrenta 

• Konsidera katak empatia nudar komprende ema nia hanoin no 

sentimentu, halo nia sente nia an iha valor, no asaun hanesan nia 

rezultadu. 

• Husu estudante sira atu lee fraze tuir mai ne’e ba sira nia an – Hatete 

ba sira katak resposta iha kategoria ‘simpátia’ mak la empower ema, 

no iha tendénsia hodi ignora feto nia sentimentu. 

 

 

 Esplika: Revizaun Hahu Relasaun diak 

• Ohin loron ita sei aprende kona-ba etapa tolu iha klaran husi Hahu 

Relasaun 

• Halo revizaun ba etapa Hahu Relasaun diak nian 

 Esplika: Rona ho ativu 

• Parte importante husi responde ho empatia mak rona ho kuidadu 

saida mak feto sira koalia mai ita 

• Rona ho ativu signifika katak ita boot rona hoi ta boot nia:  

o Matan – fó ita boot nia atensaun másimu ba nia 

o Tilun – rona didi’ak ninia preokupasaun sira 

o Fuan – kuidadu no respeitu 

• Fó tempu ba nia, fó tempu ba nia atu fahe sira nia esperiénsia iha 

fatin ne’ebé privadu no seguru – ida ne’e importante ba nia 

rekoperasaun emosionál 

• Rona ho ativu mak permite ita boot atu aprende saida mak 

importante ba feto atu nune’e sira bele ajuda responde ba feto nia 

nesesidade  

• Rona ho ativu permite ita boot atu kompriende situasaun hosi feto 

nia perspetiva  

• Rona ho ativu inklui fó atensaun ba feto nia komunikasaun verbál 

no naun-verbál – nia postura, espresaun oin, tonisidade lian no ritmu 

ko’alia, nia liafuan no nia signifikadu, no saida mak nia la ko’alia 

sai 

 Esplika: Rona ho ativu 

• Rekoñese no refleta fila-fali oinsa ninia sentimentu – ezemplu 

o “Ida ne’e halo duni ita ta’uk tebes” 

o “ha’u hanoin ita boot sente hirus tebes” 

• Enkoraja nia hodi kontinua ko’alia, foku nafatin ba nia esperiensia 

o “ita-boot hakarak atu esplika kle’an liu-tan mai ha’u kona-

ba…?” 

o “no tuir-mai saida mak akontese?” 

• Permite silénsiu, fó tempu ba nia atu hanoin no konta rasik nia istória 

o “laiha buat ida, la presiza ansi lalais” 

• Ajuda nia identifika no espresa nia nesesidade 

o “tuir ita-nia hanoin saida mak di’ak liu atu ita halo?” 

o “oinsá ami bele ajuda?” 

• Sumariza saida mak nia espresa no respeitu nia hakarak  

o “Saida mak ohin ha’u rona, ita boot dehan katak…”  

 Video: Diferensia entre empatia no simpatia  

• Haree video animasaun kona-ba diferensia entre empatia no 

simpatia husi peskizador Amerikano Brené Brown 

• Video ida ne’e mos bele loke direita husi sita ida ne’e (iha lian 

Ingles) https://youtu.be/1Evwgu369Jw 

https://youtu.be/1Evwgu369Jw

 Atividade: Rona ho ativu  

Objetivu: atu pratika rona ho ativu no identifika elementu sira hosi rona 

ho di’ak  

 

Tempu: Minutu 15 (Minutu 5 ba kada ema ida atu fahe nia istoria, minute 

5 hodi halo diskusaun grupu) 

 

Instrusaun sira: 

1. Fahe ba grupu. Kada grupu ema na’in 2  

2. Husu ba estudante sira atu lembra fali situasaun ne’ebé mak defisil 

akontese ba sira foin lalais, ou bele mos situsaun ne’ebe mak sira 

sente hanesan sai vitima iha pasadu (laos ida triste liu ne’e), no konta 

istória ne’e ba sira nia kolega gurpu 

3. Ema ida ne’ebé rona sei hatudu uluk nia rona ho ativu no empátia, 

depois sira troka malu fali 

4. Bainhira sira ramata ona husu sira atu diskute pergunta sira tuir mai 

ne’e: 

o Oinsa ita boot nia sentiment wainhira koalia kona-ba ida ne’e? 

o Ema ne’ebé rona uza fiziku saida mak hatudu katak nia rona ita 

boot didi’ak? 

o Ema ne’ebé mak rona halo saida konaba nia verbal (ezemplu, liu 

hosi saida mak sira dehan) atu hatudu katak sira rona ita boot ho 

ativu? 

o Resposta saida mak halo ita boot sente hakarak atu koalia barak 

tan? 

o Oinsá ita boot nia sentimentu hafoin pratika atividade ne’e? 

 

 Esplika: Labele fo sala vitima 

• Ida ne’e importante katak pesoál saúde LABELE HAKANEK no evita 

halo vítima trauma liu tan  

• Fó sala ba vítima akontese bainhira vítima husi krime /halo buat sala 

ida tenke simu kulpa ba violasaun ne’ebé mak akontese ona ba nia  

• EVITA husu pergunta ne’ebé fó sala ba vítima 

o “tanbasá mak nia baku ita?” 

o “tanbasá ita la husik de’it ona nia?” 

o “ita istori malu ho nia molok violénsia akontese?” 

o “tansá mak ita bá mesak iha ne’ebá, ita boot lahatene katak iha 

ne’eba perigu los?” 

• Labele hateten ba nia katak ‘ba uma no labele provoka ita boot nia 

laen tamba ida ne’e ita fo sala ba nia duke halo suspeitu atu 

responsabiliza. 

• Labele haluha katak ema ne’ebé halo asaun violénsia mak komite 

krime 

 Esplika: Buat seluk ne’ebé tenke evita 

• Labele hateten ba nia saida mak nia tenke halo bazeia ba ita boot nia 

opiniaun ou valor. Ita boot nia papel mak atu fo informasaun ba nia no 

husik nia halo nia desijaun rasik. 

• La bele koko atu rezolve nia problema – husik nia mak halo rasik 

desizaun ba nia an 

• Minimiza distrasaun no interupsaun sira – hein to’o nia ramata ko’alia 

molok husu perguntas. Ezemplu la bele haree ba ita nia oras, labele 

ansi nia, la bele simu telefone ka hakerek bainhira nia sei ko’alia 

•  

 Esplika: Reforsa nia valór 

• Envezde fó sala ba vítima, informa ba nia katak violénsia nudar krimi 

ida  

• Fo hatene ba nia katak nia iha dereito atu moris sem violensia. Hateten 

mos ba nia katak “ita boot nia moris no ita boot nia saude mak 

importante” 

• Hateten ba nia “Laiha ema ida mak merese atu ema seluk hakanek ou 

sente tauk iha nia uma rasik” 

• Hateten ba nia “Ema hotu merese atu hetan seguru” 

• Fo hatene ba nia kona-ba violénsia nia posibilidade bele efeitu ba nia 

saúde no dehan mos ba nia katak ita boot sira kuidadu kona-ba nia 

moris diak. Fó hatene nia "Haʼu laran susar kona-ba efeitu ba ita boot 

nia saúde"  

• Hateten ba nia “ida ne’e laos ita boot nia sala”, “labele fo sala ba ita 

boot” 

• Responde ho empatia no sem julgamentu mak importante wainhira 

koʼalia ho labarik no adolexente sira. Ita boot tenke enkoraja sira 

katak ida ne’e laos sira nia sala wainhira abuzu ne’e akontese no sira 

halo ona buat neʼebé mak loos hodi fó hatene ema balun kona-ba sira 

nia problema.  

• La bele obriga nia hodi deskreve detalla sira ne’ebé halo nia sente moras los ka ta’uk tamba ida 

ne’e bele halo nia trauma hikas fali 

• Labele konvense nia atu husik ka hela nafatin iha relasaun violentu laran tamba deit labarik 

• Relasaun sira ne'ebé violentu sira dala barak perigozu ba labarik sira, imi sei nunka konvense 

feto ida atu hela nafatin iha relasaun ida ne ' ebé violentu tanba nia oan.  

• La bele kahur ita nia julgamentu ka atitude rasik – ezemplu, la’ós pesoál saúde nia papél atu 

deskonkorda se karik nia isin-rua ka seidauk kaben  

• La bele halo reasaun ho hakfodak ka hanoin liu, labele hateten ba nia saida mak nia tenke sente. 

Exemplu, Labele dehan “ita boot labele sente triste demais, ita boot tenke sente sorte tamba ita 

boot bele moris hela” 

• Importante liu mak labele obriga labarik ka adolexente sira atu responde ba pergunta sekuandu 

sira lakohi, no ida neʼe bele halo sira trauma tan ka kompromete sira nia seguransa  

• Husu ba estudante sira 'tansá mak ita labele halo buat sira neʼe?' (prinsípiu sira ne'ebé hodi halo 

diskusaun mak kona-ba kuidadus ne’ebe mak prioritiza feto nia hakarak no nesesidade, nia halo 

ninia desizaun rasik, la hakanek, minimiza trauma, la tau nia seguransa iha risku)  

 Esplika: Konsiderasaun bainhira atu responde ba labarik 

• Labarik ka adolexente nia kapasidade ne’ebe mak aumenta – 

kapasidade labarik nian atu komprende no halo opsaun involve ho sira 

nia idade no faze dezenvolvimentu.  

• Fó informasaun ne'ebé mak adekuadu ho idade – adapta informasaun, 

hili ita boot nia liafuan no uza visual sida (hanesan dezeñu ka boneka) 

ba labarik sira nia idade no sira nia abilidade atu kompriende 

informasaun. Pur ezemplu dalan ne'ebé ita boot uza hodi esplika kona-

ba teste STI ba labarik ho idade 14 diferente ho explikasaun ne’ebe 

mak ita boot fo ba labarik ho idade 4.  

 Atividade: Responde ne’ebé di’ak 

• Objetivu: atu hanoin kona-ba elementu hosi resposta ne’ebé di’ak ba 

feto ne’ebé mak hetan ona violénsia. 

• Tempu: Minutu 15 (Minutu 10 hodi lee sitasaun, minute 5 hodi halo 

diskusaun resposta)  

• Instrusaun: 

1. Fahe ba ema nain rua (ou ida ne’e bele halo ida grupu boot ne’ebe 

mak inklui ema hotu iha klase laran) 

 

• Buka konsentimentu – ne'e signifika ita fornese informasaun kona-ba saida mak akontese, tamba 

sa mak ita boot halo ida ne’e, ita boot haree sira komprende, no ita boot hetan sira nia 

konsentimentu. Konsentimentu presiza ba kuidadu klinikal nian no desizaun hotu-hotu no asaun 

ne’ebe atu foti. Idade legál konsentimentu ba intervensaun médiku iha Timor-Leste mak idade 

14. Se labarik kiʼik ho idade 13 ba kraik, ita boot sei hetan konsentimentu husi ema ida ne’ebe 

mak la halo abuzu ba labarik ne'e mak tenke fo. 

• Respeita kapasidade labarik sira nian atu halo desizaun ba sira nia an rasik– Respeitu ba sira nia 

hakarak, pur ezemplu labele obriga sira atu fó informasaun ka halo ezaminasaun. Ida ne'e 

presiza balansu ho nesesidade atu proteje sira nia interese ne’ebe mak diak liu no seguransa. Iha 

kazu barak ne’ebe mak sira nia hakarak la bele hetan prioridade, nia razaun tenke esplika ho 

kuidadu molok atu foti liu tan medida.  

• Fo opsaun – fó opsaun ba labarik sira durante iha kursu kuidadu médiku nian, exempulu, ema se 

mak marka prezensa iha sala laran, medida saida mak sei halo tuir mai no oinsá mak sira fo 

informasaun (exemplu, liu husi hakerek, dezenu ka hatudu ho modelu)  

• Imi ida bele fó mai haʼu ezemplu seluk kona-ba buat ne'ebé mak ita presiza atu konsidera 

wainhira atu koʼalia ho labarik sira? 

2. Lee sai liafuan sitasaun sira (kutipan) ne’ebé mak parteira sira dehan sai durante entrevista 

estudu Parteira Kontra Violénsia, iha 2016 

3. Hafoin lee hotu kada liafuan sitasaun (kutipan), halo diskusaun kona-ba pergunta tuir mai ho ita 

boot nia par: 

o Ida ne’e konsidera pratika ne’ebé di’ak ka lae? Tanbasá?  

o Oinsá mak parteira bele responde ho di’ak liu tan? 

4. Depois de ida ne’e husu ba grupu atu fo feedback kona-ba sira nia perguntas ida ou rua ba iha 

klase laran 

5. Kona-ba responde sira ne ' ebé mak ladiak (a, b, d, e, g) le'e sai responde ne’ebe mak di’ak husi 

ita boot nia surat tahan resposta nian iha handout.  

 Esplika: Segredu 

• Husu ba estudante sira ‘Ita boot sira balun bele dehan mai hau 

konfidensialidade nia signifika saida?’ 

• Iha Lei Timor-Leste, pesoál saúde presiza atu mantein 

konfidensialidade ho informasaun ne’ebé mak sira hatene liu hosi sira 

nia relasaun profisionál ho vítima bainhira sira tau matan ba vítima. 

• Atu proteje labarik sira nia privasidade no kuidadu hodi rekollano 

maneija sira nia informasaun, ida ne'e importante tebes atu mantein 

labarik sira nia seguransa  

• Konfidensialidade signifika katak la bele hato’o pasiente nia 

informasaun saúde, istória no dokumentu ba ema seluk  

• Konfidensialidade signifika katak bainhira husu ka ko’alia kona-ba 

violénsia, tenke halo iha sala privadu ida, bainhira feto ne’e mesak no 

la iha ema seluk mak rona imi ko’alia  

• Konfidensialidade signifika katak la bele fahe informasaun ida ne’e ho 

nia la’en / namoradu ka nia família, no la bele ko’alia kona-ba 

informasaun ne’e ho ita boot nia kolega ou koelga servisu ne’ebe la 

envolve diretamente iha asisténsia saúde ba feto ne’e 

• Importante tebes katak ita boot la koko no verifika ka cek istória lolos 

hodi husu ba nia laʼen, ninia família ka ema seluk. Ida ne'e sei viola 

konfidensialidade no sei tau nia iha perigu nia laran. Hanesan 

fornesedór saude nia servisu mak atu rona no fiar ba nia, ajuda nia atu 

dokumenta nia istória no nia kanek, no fó apoiu ba nia atu hetan ajuda 

liu tan 

• konfidensialidade signifika katak ita boot tenke rai vítima nia arkivu 

iha fatin ida ne’ebé seguru (ezemplu, armáriu ne’ebé xavi, iha 

komputadór ne’ebé protejidu ho password) 

• Husu lisensa husi vítima hodi fó informasaun ka halo referál ba 

serbisu / fatin ne’ebé apropriadu (serbisu advokasia, legál, polísia no 

sst) 

• Pesoál saúde tenke esplika ba feto saida mak konfidensialidade, katak 

pesoál saúde sei rai nia informasaun hodi ema seluk la bele haree. 

Pesoál saúde mós tenke esplika ba feto kona-ba tempu balun ne’ebé 

pesoál saúde la bele mantein konfidensialidade (sei diskute iha kraik 

ne’e) 

 Esplika: Konfidensialidade nia limitasaun 

• Iha limitasaun balun ba konfidensialidade no buat sira ne’e SEMPRE 

esplika uluk ba vitima sira.  

• Tuir Timor-Leste nia Lei Kontra Violénsia Doméstika, se karik pesoál 

saúde hatene katak violénsia doméstika, asaltu sexual ka abuzu ba 

labarik akontese, sira iha responsabilidade atu dokumenta faktu sira, 

no relata krime ne’e ba polísia ka autoridade kompetente sira. Ida ne’e 

importante liu se karik vítima ne’e mak labarik, ka se pesoál saúde fiar 

katak feto ne’e nia moris iha perigu nia laran 

• Pesoál saúde dalaruma bele hetan xamada atu halo testemuña se karik 

kazu ne’e lori ba tribunál, ka sira dalaruma tenke fornese informasaun 

sira seluk ba ajénsia sira ne’ebé aplika lei (hanesan polísia) 

• Pesoál saúde bele fahe informasaun ho staff sira seluk ne’ebé mak 

envolve diretamente iha asisténsia saúde ba vítima 

• Vítima nia hakarak no seguransa tenke sai prioridade bainhira diskute 

kona-ba bainhira no oinsá atu fahe informasaun (ezemplu, se karik 

autór violénsia mak membru polísia ida, ka se karik membru staff iha 

relasaun familiár ho vítima ka autór violénsia)  

• Se karik iha obrigasaun atu relata krime ida ka fahe informasaun ba 

ema seluk, pesoál saúde tenke esplika uluk ba vítima oinsá no bainhira 

mak ida ne’e sei akontese 

• Husu ba estudante sira ‘tamba sa mak importante atu esplika 

limitasaun husi konfidensialidade ba feto sira?’ (exemplu, ida ne’e 

parte husi halo kuidadus ne’ebe mak prioritiza feto nia hakarak no 

nesesidade no fo ba feto sira informasaun ne’ebe mak diak, ida ne’e 

mos importante ba feto nia seguransa – tau iha hanoin katak 

perpetrador sei hakanek feto ne’e se wainhira nia hakarak buka ajuda) 

 Video: Haree video role play 

• Hare video ne’e no hanoin kona-ba perguntas sira ne’e:  

a. Oinsa mak infermeira ne’e maneija ho konfidensialidade? 

b. Oinsa infermeira hatudu nia rona ho ativu no empatia? 

• Ita mós bele haree video ne’e diretamente husi internet liuhosi 

Weblink ida-ne’e https://youtu.be/D5Pgnsw-xXs.  

• Loke seksaun husi tempu 4:54-9:04. 

 

 

https://youtu.be/D5Pgnsw-xXs

 Ativadade: Video role play 

Objetivu: atu observa oinsa fornesedor saúde mantein feto sira nia 

konfidensialidade, no oinsa nia hatudu rona ho ativu no empátia 

 

Tempu: Minutu 15 (Minutu 5 hodi haree video, minute 10 hodi halo 

diskusaun) 

 

Instrusaun: 

1. Lidera diskusaun ho pergunta sira tuir mai ne’e: 

a. Oinsá mak enfermeira maneja konfidensialidade?  

o Nia garante katak la iha ema ida mak rona sira ko’alia. Nia 

dehan ba Maria katak nia sei la dehan sai kona-ba Maria nia 

problema ba ema sira iha komunidade, maibé nia iha 

obrigasaun atu relata krime hanesan violénsia doméstika ba 

polísia  

b. Oinsá enfermeira hatudu hahalok rona ho ativu no empátia? 

o Nia permite silénsiu, nia husik Maria konta nia istória neneik. 

Nia tuur hamutuk ho Maria no la interompe nia bainhira nia 

hahú tanis 

o Nia husu informasaun, no enkoraja nia hodi kontinua ko’alia. 

Nia husu “ida ne’e akontese ba tempu hira ona?” 

o Nia refleta fila-fali vítima nia sentimentu ba nia “Ha’u hanoin 

ida ne’e bele halo ita sente ta’uk tebes”, “ida-ne’e pasti halo 

ita-boot sira hotu estrés liu”  

o Nia la fó sala ba vítima “Loloos ne’e ema ida la bele obriga 

ema seluk halo buat ruma, no tua la’ós razaun ida atu halo 

ema moras. Mane bele hemu tua sein halo violénsia ba ema 

ne’ebé mak tuir loloos nia hadomi”, “ita boot hatene katak 

violénsia doméstika mak krime ida iha Timor-Leste, ne’e duni 

buat ne’ebé ita boot nia la’en halo ne’e sala tebes.” 

o Reforsa nia valór “ita boot hatene, ita boot merese atu hetan 

di’ak duké ida ne’e”, “ema hotu iha direitu atu sente seguru 

iha uma.” 

 Atividade: Responde ho empátia 

• Objetivu: atividade ida ne’e permite estudante sira pratika responde ho 

empátiku  

• Tempu: Minutu 20 (Minutu 5 hodi le estudu kazu, minute 5 ba kada 

fornesedor saude halo asaun, minute 5 fo feedback/komentariu) 

• Instrusaun sira: 

1. Husu estudante sira fahe ba grupu. Grupu ida iha ema na’in 2 (ou ida 

ne’e bele halo ida grupu boot ne’ebe mak inklui ema hotu iha klase 

laran) 

2. Estudante sira tenke troka malu sai nu’udar pesoál saúde no pasiente 

3. Kada grupu hetan skenáriu 2 (ema ida hetan skenáriu ida), no sira tenke 

lee skenáriu tomak ba sira nia an 

4. Pasiente nia papél mak atu deskreve tanbasá sira iha ne’ebá, ka sintoma 

saida mak halo sira buka asisténsia saúde. Sira mós tenke responde ba 

pergunta sira ne’ebé pesoál saúde husu  

5. Pesoál saúde nia serbisu mak atu husu pergunta no suporta feto ne’e, uza 

ideia no deklarasaun sira hosi handout ‘Hahú Relasaun’  

6. Hafoin kada ema prátika sai nu’udar pesoál saúde no mós pasiente, sira 

tenke ko’alia ba malu kona-ba pesoál saúde nia resposta. Pesoál saúde 

nia resposta halo sira sente hanesan saida? Husu sira atu fó feedback 

ne’ebé konstrutivu ba malu  

7. Dosente tenke la’o bá mai iha sala laran no observa interasaun sira, 

maneja tempu no fó feedback ba kada grupu no mós ba klase tomak 

 

 Esplika: Mensajen importante 

• Responde ho empatia nudar buat ne’ebe importante tebes ba ita boot atu 

halo. Ida neʼe envolve komprensaun kona-ba nia situasaun, halo nia sente 

valor no halo asaun ho dalan ne’ebe mak ajuda tebetebes  

• Sobrevivente violénsia sira dala barak liu nonok hosi perpetrador sira, 

membru familia no ema seluk iha komunidade. Rona ho kuidadu halo 

sobrevivente sira sente katak ema rona sira, no reprezenta pasu ba kura nian 

• Ita nunka duun vitima sira ba saida mak akontese on aba nia, tau iha hanoin 

katak autór sira komete krime 

• Hanesan fornesedór saúde, ita boot presiza atu mantein informasaun kliente 

sira nian ho konfidensiál no esplika ho klaru kona-ba ita boot nia 

responsabilidade atu fahe sira nia informasaun ho ema seluk. Tau iha 

hanoin katak mantein konfidensialidade importante tebes ba feto no 

labarik sira nia seguransa 

• Ajuda labarik sira ne'ebé mak hetan ona abuzu ida ne’e bele sai hanesan 

dezafiu ida, maibé ita iha responsabilidade espesífiku ida hodi garante sira 

nia seguransa, tanba dala barak sira la bele hetan asesu ba tulun seluk ruma 

• Halo photocopy ida hosi surat kona-ba Hahu Relasaun komunikasaun, tau 

iha imi-nia moru no dala barak hala'o knaar deklarasaun ne'e. Hanoin kona-

ba oinsá mak ita bele hato'o laran-sadiʼa, konfidensialidade no valór kliente 

nian iha ita-nia liafuan  

• Lee Kapítulu 5 husi livru Violénsia Bazeia ba Jéneru no Asisténsia Saúde 

iha Timor-Leste (5.1-5.3, pj. 87-100). 

Módulu 7 Surat tahan informasaun 

 

Surat tahan informasaun 

 

 Parteira sira responde ba feto sira ne’ebe mak esperiensia violensia 

 Komunikasaun Hahu Relasaun diak  

 Senariu role play – responde ho empátia 

Módulu 8 – Exame 

• Exame tenke dezenvolve husi dosente sira, bazeia ba kursu nia kontiudu  

 

Módulu 9 – Aumenta seguru: Halo avaliasaun ba perigu no planu seguransa  

Objetivu Aprendizajen  Kompeténsia Relevante  

9.1 Oinsá atu avalia nivel perigu ba feto 

ida no nia oan sira 

C. Pratika halo kuidadus ne’ebe mak prioritiza feto nia 

hakarak no nesesidade no bele komunika ho empatia 

D. Hatudu oinsá bele hasa'e feto nia seguransa no fó 

referál no apoiu kontínua 

9.2 Oinsá bele halo planu seguransa D. Hatudu oinsá bele hasa'e feto nia seguransa no fó 

referál no apoiu kontínua 

9.3 Oinsa atu responde ba autor violensia  D. Hatudu oinsa hametin feto nia seguransa no fornese 

referral no kontinua suporta 

E. Pratika kuidadu-an no kolabora ho kolega servisu sira 

 

Konteúdu no Modalidade  

Mode Aprendizajen Rekursu sira 

Sesaun nia durasaun 

 

 Oras 2 

Didátiku 

 

 Módulu 9 PowerPoint slides 

Atividade 

 

 Avalia nivel perigu 

 Role play planu seguransa 

 

Surat tahan informasaun 

 

 Avaliasaun nivel perigu no planu seguransa 

 Estudu kazu avalia nivel perigu 

 Role play planu seguransa 

 

Leitura 

 

 Kapítulu 5 husi livru Violénsia Bazeia ba Jéneru no Asisténsia Saúde 

iha Timor-Leste (5.4, pj. 101-104) 

 

Vídeo  

 

 Vídeo role play (haree sena 4) 

Materiál  

 Esplika: Módulu 9 Objetivu aprendizajen 

Iha sesaun ida-ne'e nia rohan estudante sira mós bele ona hatudu sira nia 

koñesimentu kona-ba: 

• Oinsá mak atu avalia nivel perigu ne'ebé mak feto ida no nia oan sira 

hetan 

• Oinsá atu halo planu seguransa 

• Oinsa atu responde ba autor violensia 

 

 Esplika: Revizaun Hahu Relasaun di’ak 

• Husu ba estudante sira “imi balun bele dehan mai hau kona-ba pasu 

ida-idak husi Hahu Relasaun?” Fo parabens ou gava estudante ne’ebe 

mak bele hanoin hetan. 

• Revizaun Hahu Relasaun diak – ida ne’e mak elementu prátika ne’ebe 

di'ak bainhira atu responde ba vítima husi violénsia   

• Hatudu katak iha modulu ikus ita aprende kona-ba konfidensialidade 

no ida neʼe sai elementu ne’ebe importante tebes ba seguransa 

pasiente ida nian 

 

 Esplika: Aumenta seguru  

• Objetivu mak atu hatudu ba nia katak ita bele komprende no fiar ba 

nia – asegura ba nia katak la'os atu fo sala ba nia   

• Ajuda avalia nia situasaun no halo planu ba nia seguransa iha futuru.   

• Feto barak ne'ebé mak submete ona ba violénsia, sira tauk kona-ba 

sira nia seguransa rasik  

• Feto balun dalaruma la hanoin katak sira presiza planu seguransa 

tanba sira la esspera katak violénsia sei mosu fila fali. Pesoal saúde 

bele esplika katak violénsia doméstika la bele para rasik, nia sei 

kontinua no dalaruma bele sai aat liu tan no sei akontese bebeik 

• Halo avaliasaun no planu seguransa nee hanesan prosesu kontinusaun 

ida – ida ne'e laos konversa dala ida deit 

 

 Esplika: Avaliasaun perigu 

• Feto balun sei hatene bainhira sira iha perigu laran hela no sira taʼuk 

atu fila ba sira uma. Se feto ida laran-taridu kona-ba nia seguransa, 

hare nia ho seriamente (ho serius). Ita bele bolu polísia ka refere nia 

ba uma mahon ida, ka nia bele hela kalan ida iha ospitál ka ho nia 

família balun. Ita sei koʼalia tan kona-ba espesífiko servisu sistema 

referral nian iha semana oin mai 

• Feto balun dalaruma presiza ita nia ajuda barak hodi hanoin kona-ba 

sira nia risku imediatu 

• Iha pergunta espesífiku sira ne'ebé mak ita bele husu atu avalia se nia 

sente laseguru wainhira nia atu fila fali ba nia uma – importante atu 

buka hatene se iha risku imediatu husi kanek ne’ebe seriu 

 Esplika: Perguntas atu avalia risku imediatu husi violénsia 

• Se feto sira hatán 'sin' ba pelumenus pergunta 3 tuir mai ne'e sira nia 

moris dalaruma iha perigu imediatu: 

1. Violénsia fíziku akontese bebeik ou sai at liu durante fulan 6 ikus 

ne’e? 

2. Nia uza ona sasan kroat ou ameasa ita boot ho sasan kroat? 

3. Nia koko atu buti ita boot nia kakorok makas? 

4. Ita boot fiar katak nia bele oho ita boot? 

5. Nia baku ita boot wainhira ita boot isin-rua? 

6. Nia halo brutu no laran moras hela deit ba ita boot?  

7. Nia halo violénsia hasoru ita boot nia oan sira? 

8. Nia halo violensia hasoru ita boot iha labarik sira nia oin? 

 Atividade: Avaliasaun ba perigu 

Objetivu: komprensaun komún kona-ba fator risku no avaliasaun ba nivel 

perigozu ba feto ida, no nia oan.  

 

Tempu: Minutu 15 (Minutu 10 hodi halo diskusaun, minute 5 hodi fo 

feedback) 

 

Instrusaun:  

1. Fahe ba grupu  

2. Lee estudu kazu kona-ba Natalia no Gerson  

3. Diskuti kona-ba pergunta tuir mai ne'e  

a. Tuir ita boot nia hanoin Natalia nia moris iha perigu nia laran? 

b. Kriteria saida mak ita boot uza hodi deside Natalia nia moris iha 

perigu nia laran ka lae? 

c. Fatór risku saida mak ita boot bele identifika iha estudu kazu ne’e? 

4. Grupu ida-idak tenke mai ho hanoin ida ne'ebé aseita katak Natalia nia 

moris iha perigu nia laran no iha deklarasaun ida ne'ebé apoia sira nia 

avaliasaun hodi fó komentariu fali ba grupu boot.  

 Esplika: Livru Padraun Klinku OMS Nian 

• Avaliasaun perigu no pergunta planu seguransa ne'ebé mak 

dezenvolve tiha ona hosi Organijasaun Mundial Saude (OMS) no 

ne’ebe bazeia ba peskiza iha tinan barak nia laran ho vítima hosi 

violénsia iha mundu tomak.  

• Sira ne’e mós disponivel iha livru padraun klinika Organijasaun 

Mundial Saude (OMS) nian.  

 Esplika: Karik iha perigu imediatu ruma 

• Se karik risku imediatu ita boot bele hatete ba nia katak "haʼu 

preokupa tebes kona-ba ita boot nia seguransa. Mai ita koalia kona-ba 

saida mak atu halo atu nuneʼe, ita boot sei la hetan kanek ruma".  

Dalaruma la seguru ba nia atu fila ba nia uma  

• Fó informasaun kona-ba opsaun, hanesan kontaktu ba polísia ka halo 

arranju atu hela iha uma mahon ida  

• Se karik laiha posibilidade, serviso hamutuk ho nia atu identifika fatin 

seguru, nia atu bele bá fatin sira hanesan nia kolega nia uma, ninia 

família nia uma, igreja, ka hela kalan ida iha ospitál  

• Ajuda nia atu halo planu seguransa nian 

 Esplika: Planu seguransa 

• Maske feto ne'ebé mak la hasoru risku boot ne'ebé imediatu bele mos 

hetan benefisia hosi planu seguransa nian. Se nia iha planu ida, nia sei 

sai di'ak liu hodi hasoru situasaun bainhira violénsia mosu derrepente 

deʼit ba nia.  

• Ajuda feto ida/ labarik feto ida atu:  

o Rekoñese violénsia/impaktu ba saúde no moris-di'ak  

o Klarifika prioridade ba seguransa (ezemplu: labarik sira, iha 

rekursu, sentimentu ba parseiru sira, stigma/privasidade)  

o Identifika oinsá atu hetan apoiu ba prioridade sira  

 Video: Haree skenáriu iha video 

• Wainhira hare sena 4 husi video role play hanoin kona-ba perguntas 

tuir mai ne’e: 

a. Oinsa mak infermeiro levanta ona topiku konaba hametik 

seguransa? 

b. Oinsa mak infermeira hato’o nia respeita ba Maria nia desijaun? 

c. Oinsa mak infermeira ajuda Maria halo planu seguransa? 

• Video ne’e bele loke diretamente husi internet liuhosi Weblink ida-

ne’e https://youtu.be/D5Pgnsw-xXs.  

• Loke seksaun husi tempu 7:33-12:22. 
 

 Esplika: Planu seguransa 

• Iha ita boot sira nia matadalan estudu nian, ita boot sira sei hetan surat 

tahan (handout) ida kona-ba avaliasaun perigu no pergunta 

planeamentu seguransa, no mós sujestaun seluk atu aumenta 

seguransa 

• Pergunta sira ne'e mak ita boot tenke husu, no nia resposta sira ita 

tenke diskuti atu ajuda feto ida hodi halo planu segururansa nian.  

• Iha buat seluk tan ne’ebe ita boot bele husu iha kontestu Timor-Leste? 

• Hatudu katak prioridade ba seguransa bele muda, diskuti kona-ba 

asaun revizaun seguransa ho ema ida ne'ebé ita fiar ba 

• RESPEITO FETO NIA DESIJAUN 

https://youtu.be/D5Pgnsw-xXs

 Atividade: Video role play 

Objetivu: Atu observa fornesedór saúde koʼalia kona-ba seguransa no 

respeita pasiente sira nia desizaun  

 

Tempu: Minutu 15 (minutu 5 hodi haree video, minutu 10 hodi halo 

diskusaun) 

 

Instrusaun: 

1. Depois haree tiha video halo diskusaun ba iha perguntas tuir mai ho 

ita boot sira nia grupu.  

a. Oinsá infermeira introdús tópiku konaba hametin seguransa?  

o Husu konaba violénsia akontese dala hira, ida neʼe akontese 

dala hira, se nia mos halo violénsia ba labarik sira, "Ha'u 

preokupa tebes kona-ba ita boot nia seguransa no oinsá mak 

ida ne'e afeta ita boot nia saúde", husu mos se nia iha hanoin 

kona-ba atu estraga nia an.  

b. Oinsá infermeira expresa nia respeitu ba Maria nia desizaun? 

o Wainhira Maria lakohi atu relata ba polísia tanba nia hanoin 

katak nia sei tau nia seguransa iha risku nia laran entaun 

infermeira husu ba nia "saida mak ita boot hakarak atu 

halo?". Wainhira Maria hakarak atu fila ba uma, enfermeira 

dehan "Diak maibé haʼu hakarak atu ko’alia kona-ba ita boot 

nia seguransa. Ne'e labuat ida ka?", husu "Diak, saida mak ita 

boot hakarak halo kona-ba keisa ba polisia?" no respeita ba 

nia nesidade ba tempu atu halo planu ida ho ninia família.   

c. Oinsá infermeira ajuda Maria atu halo planu seguransa?  

o Enfermeira husu se nia sente seguru atu fila ba nia uma, se 

nia iha fatin ida seguru nia bele bá, saida mak sei akontese ho 

labarik sira, transporte, tulun hosi viziñu sira ka ema ne'ebé 

mak nia tau konfiansa ba, iha pasta ida ne'ebé enxe de'it ho 

sasan importante sira, fó polísia nia númeru telefone ba.  

 Atividade: Role play kona-ba planu seguransa 

Objetivu: Prátika avalia perigu no halo planu seguransa 

 

Tempu: Minutu 20 (minutu 5 hodi lee estudu kazu, minute 5 ida-idak atu 

prátika planu seguransa, minute 5 hodi fo feedback) 

 

Instrusaun:  

1. Fahe ba grupu, ema nain rua, ema ida sei sai hanesan pasiénte, Merita, 

no ema ida sei sai hanesan pesoal saúde  

2. Lee estudu kazu no troka malu fali sai hanesan Merita no pessoal 

saúde 

3. Nu'udar pessoal saúde, uza surat tahan (handout) kona-ba avaliasaun 

perigu no planu seguransa nian' atu identifika Merita kona-ba nia 

nivel perigu ne’ebe iha no asisti nia hodi dezenvolve nia planu 

seguransa nian  

4. Lidera diskusaun ho grupu boot: 

a. Hanesan Merita, pergunta saida deʼit mak ita boot sente ajuda 

tebes ou la ajuda tebes?  

b. Realistiku oinsá tuir ita boot nia hanoin kona-ba planu 

segururansa ne’e? 

c. Nu'udar pessoal saúde, saida mak difisil liu iha ezersísiu ne’e?  

d. Nu'udar pessoal saúde, oinsá ita boot nia sentementu iha 

diskusaun ikus ho Merita?  
 

 Explika: Envolve ho mane ne’ebe mak uza violensia 

• Ida ne'e la rekomenda ba fornesedór saúde ida atu fó konselhu ba feto 

no mane kona-ba violénsia doméstika, ka kona-ba sira nia relasaun 

• Karik fornesedór saúde mak haree sira nain rua hanesan pasiente ida, 

mane neʼe tenke refere ba haree fornesedor saúde seluk.  

• Mane barak ne'ebé mak uza violénsia sira laran-susar ba feto neʼe sei 

fó-hatene ema seluk kona-ba neʼe. Karik fornesedór saúde mak haree  

mane no feto ne’e hamutuk ida ne'ebé sei perigu, sira bele 

asidentalmente fó sai informasaun kona-ba feto ne’e no mane ne’e 

bele halo reasaun hasoru feto ne’e.  

• Mane mós bele persuasif iha nega ka fó justifikasaun ba sira nia 

violénsia, enkuantu fo sala ba feto neʼe no minimiza sira nia 

responsabilidade kona-ba sira nia hahalok rasik. Ida ne‟e importante 

tebes ba fornesedór saúde atu rona feto nia istória, atu nune, sira 

labele hetan influénsia husi mane ne’e.  

 Esplika: Exemplu kazu: konfidensialidade  

• Lee exemplu kazu ha kraik, iha ne’ebe hatudu katak tamba sa mak 

konfidensialidade importante tebes no tamba saida mak ita boot 

labele kedas koalia ba autor violensia ou feto nia familia kona-ba 

informasaun ne’ebe mak nia dehan ba ita boot. 

 
Doutora Ana serbisu iha CHC iha sub-distritu ida. Nia fornese tratamentu ba 

kaben-na’in sira, Maria no Antonio, dalaruma nia fo tratamentu ba kaben nain 

feto deit no dalaruma nia fo tratamentu mane no feto hamutuk. Iha loron ida 

Dra Ana hasoru ho kaben nain par ida. Dra Ana hanoin katak sira nain rua 

triste tebes tanba sira husi distritu ida ne'ebé mak diferente, no la iha família 

mak atu ajuda sira. Dra Ana mos hanoin katak nia iha relasaun di'ak ho kaben-

naʼin ne’e, no sira ko'alia kona- ba sira nia oan. Maria suku ropa furak ida 

bainhira Dra Ana foin mak partus bebe ida. Iha loron ida, Maria mai mesak 

hodi hasoru Dra Ana no nia mai ho bubu metan balun. Bainhira Dra Ana husu 

kona-ba bubu metan neʼe, Maria koalia sai katak nia hetan abuzu ne’ebe mak 

seriu husi nia laen Antonio kleur ona. Dra Ana oferese ba nia konsolamentu 

balun maibe Dra Ana la fohatene buat ida kona-ba saida mak nia bele dehan 

ba nia laen Antonio. Bainhira nia Antonio mai iha klinik atu foti aimoruk, Dra 

Ana husu perguntas oituan kona-ba nia hirus. Antonio hatene kedas katak 

Maria fo hatene ona ba Dotora. Nia hamrik, no dehan ‘hau nia fen fohatene 

ona ba o, los ka lae!’ no nia dehan tan katak ‘o sei lahasoru tan ami!’ Dra Ana 

sente triste tebes no koko hela deit atu telephone Maria atu koalia ho nia kona-

ba saida mak akontese no atu fo atensaun ba nia. Maibe wainhira simu 

telephone, Antonio mak simu fali no taka tiha telephone. Dra Ana triste tebes, 

no nia realiza katak nia seidauk koalia ba Maria kona-ba saida mak nia atu 

koalia ba Antonio. Nia hatene katak Maria lahatene saida mak Doutora ne’e 

koko koalia ba nia nia laen – no halakon nia konfidensialidade – no tau nia iha 

situasaun perigu nia laran atu halo nia laen baku tan nia. Dra Ana lahare tan 

kaben nain, nain rua ne’e. Maria lakon ona asesu ba doutora ne’ebe mak gosta 

tau matan no lakleur kaben nain rua ne’e muda ba hela fali iha distritu seluk.  

• Fo hanoin estudante sira:  

o Nungka halakon konfidensialidade 

o Sempre deskuti saida mak ita boot tenke halo no husu lisensa husi 

feto  

o Nia hatene diak liu kona-ba nia seguransa. 

 Esplika: Mensajen importante 

• Halo avaliasaun perigu bele ajuda atu komprende kona-ba feto nia risku 

imidiata no seguransa ne’ebe preseija.  

• Hanoin hetan nafatin katak fiar ba ita boot nia kliente se nia sente katak 

nia iha perigu nia laran no ajuda nia atu nia bele asesu ba uma mahon.  

• Halo planu seguransa nian bele ajuda feto sira atu rekoñese kona-ba 

violénsia no ninia impaktu, klarifika perioridade sira no oinsá mak sira 

bele hetan ajuda ba prioridade sira ne’e  

• Sai empátiku, rona no komunika ho diak sei ajuda bainhira husu pergunta 

iha avaliasaun perigu no planu seguransa nian 

• Ita  nunka fó konselhu ba  mane no feto hamutuk kona-ba violénsia 

doméstika no nunka fo sai/hatudu nia informasaun sem hetan lisensa husi 

nia nain. 

• Refere autór violénsia ba ida fornesedór saúde ida ne’ebe mak diferente 

ne ' ebé bele dehan katak violénsia ne'e aseitavel, fó korajen ba nia atu 
toma responsabilidade no refere mane ne ba iha servisu sira ne ' ebé mak 

bele ajuda nia atu muda nia hahalok 

• Tenke lembra katak – aprende oinsá atu responde ba violénsia doméstika, 

ásaltu no abuzu ba labarik bele sai difisil. Se ita boot sira esperiensia 

hetan susar ruma, ita bele mai no koʼalia ba haʼu depois klase ka ita bele 

kontakta servisu referal ne’ebe mak define ona iha handout.   

• Lee Kapítulu 5 husi livru Violénsia Bazeia ba Jéneru no Asisténsia Saúde 

iha Timor-Leste (5.4, pj. 101-104) 

 

 Esplika: Fornese kuidadu saude ba mane ne’ebe mak uza violensia  

• Se ita boot identifika mane ida mak uza violénsia ita boot tenke halo tuir 

mai ne’e hanesan adisional kuidadu médiku: 

• Halo avaliasaun saúde nian ida, no foti istória – espesialmente ba suisidiu, 

abuzu substansia, saúde mental, kualkér esperiénsia ladiak wainhira sei 

labarik no nain sasan kroat.  

• Hato'o katak abuzu no violénsia ne’e ladiak – kondena ba nia hahalok, 

laʼós ema  

• Hametin seguransa ba feto no labarik - seguransa ne ' ebé Imediatu kona-ba 

parseiru no ba kualker labarik tenke sai preokupasaun prinsipál ba 

fornesedór saúde bainhira identifika ona ema ida ne ' ebé uza violénsia 

doméstika. 

• Enkoraja halo mudansa iha attitude – ajuda mane ne’e atu responsabilidade 

ba nia hahalok no enkoraja foti referral ativu. 

• Refere ba programa muda mane nia hahalok nudar opsaun ida ne’ebe mak 

diak tebes. Programa sira ne’e balun agora dadaun dezenvolve ona iha 

Timor tan neʼe, husu kona-ba saida mak disponível iha ita boot nia área. Se 

nia iha moras saúde mentál ka problema alkool/droga, haree saida mak 

desponivel iha servisu referál sira. 

• Keisa insidensia abuzu ba iha polísia – liu-liu se violénsia ne’e grave, 

asaltu seksual ka abuzu ba labarik, entaun ita iha responsabilidade atu 

hato’o kazu ne’e ba polísia.  

Módulu 9 Surat tahan informasaun 

 

Surat tahan informasaun 

 

 Avaliasaun nivel perigu no planu seguransa 

 Estudu kazu avalia nivel perigu 

 Role play planu seguransa 

Módulu 10 – Dokumenta violénsia doméstika, asaltu seksuál no abuzu ba labarik 

Objetivu Aprendizajen  Kompeténsia Relevante  

10.1 Oinsá bele dokumenta informasaun 

kona-ba violénsia doméstika, asaltu 

seksuál no abuzu ba labarik ho kuidadu no 

konfidensiál 

D. Hatudu oinsá bele hasa'e feto nia seguransa no fó 

referál no apoiu kontínua 

10.2 Bainhira no oinsá halo referál ba 

ezame médiku forensik 

D. Hatudu oinsá bele hasa'e feto nia seguransa no fó 

referál no apoiu kontínua 

E. Tau matan ba ita-boot nia an rasik no serbisu hamutuk 

ho kolega sira 

 

Konteúdu no Modalidade  

Mode Aprendizajen Rekursu sira 

Sesaun nia durasaun 

 

 Oras 2  

Didátiku 

 

 Módulu 10 PowerPoint slides 

Atividade 

 

 Dokumentasaun violensia domestika no seksual  

Surat tahan informasaun 

 

 Senariu role play – dokumenta violensia domestika no seksual 

 Sampel istoria no formulariu examinasaun  

Leitura 

 

 Protokolu Médiku Forensik 

 Kapítulu 8 husi livru Violénsia Bazeia ba Jéneru no Asisténsia Saúde 

iha Timor-Leste (8.1-8.2, pj. 165-178) 

 

Vídeo  

 

 Video role play (haree sena 4-6) 

Materiál  

 

 Fotokopia senariu role play – dokumentasaun violensia domestika no 

seksual  

 Esplika: Módulu 10 Objetivu Aprendizajen 

Sessaun ida ne’e remata estudante sira iha ona koñesementu kona-ba: 

• Oinsá atu dokumenta informasaun kona-ba violénsia doméstika, 

violénsia seksuál no abuzu ba labarik sira ho kuidadu no segredu 

• Bainhira no oinsá atu refere hodi halo ezaminasaun médiku forensik 

 Esplika: Dokumentasaun ba violénsia doméstika, asaltu seksual 

no abuzu ba labarik 

• Dokumentasaun mak parte husi knaar fornesedór saúde nian  

• Fornesedor saúde tenke dokumenta informasaun bázika hanesan parte 

rotina tratamentu klinika nian. Ida ne'e inklui: 

o istória 

o problema saúde no kanek 

o avaliasaun ba seguransa  

o planu halo follow-up / visita 

• Sampel istória no formulariu iklui iha handout. Ida ne'e husi Manuál 

OMS nian. Bainhira estudante sira gradua tenke cek hela deit 

formulariu saida mak uza iha matadalan Nasionál no iha sentru saúde 

sira.   

 Esplika: Tansá mak dokumentasaun ne'e importante? 

• Tansá mak dokumentasaun ne'e importante? 

• Ida neʼe fó hanoin ita ka fornesedór sira seluk iha vizita tuir, atu hare 

hikas fali ba violénsia doméstika ka asaltu seksual no sintoma ne’ebe 

sei iha ka problema saúde ho pasiente 

• Ida ne'e fornese evidénsia kona-ba kanek no kondisaun saúde sira 

seluk ne'ebé mak bele uza ba prosesu judisiál krime nian 

• Evidénsia husi abuzu ne’ebe mak repete signifika katak perpetrador 

sira bele hetan sansaun ne'ebé boot bazeia ba Lei 

• Rezultadu sei ladiak ba feto sira nia seguransa, saúde no justisa se ita 

viola feto sira nia konfidensialidade 

• Dokumentasaun ne’ebe diʼak bele ajuda jestores no polítika 

nain sira hodi atu monitoriza kualidade programa no hadi'a prestasaun 

servisu 

 Esplika: Molok ita halo dokumentasaun 

• Garante seguransa, privasidade no emosional nia bem-estar husi 

kliente sira durante hala'o konsultasaun  

• Esplika katak ita boot sei rai ninia informasaun ho konfidensiál, ida 

ne’e signifika katak ita boot sei la fahe nia informasaun ba pasiente 

sira seluk ka ema ruma iha komunidade, maibé informasaun neʼe bele 

haree hosi profisionál saúde sira seluk hodi fórnese tratamentu no bele 

uza atu hato'o informasaun ba polísia 

• Hateten ba nia, saida mak ita boot hakarak atu hakerek no tanbasá 

• Husu ninia konsentimentu atu dokumenta istoria no examinasaun, no 

halo tuir nia hakarak 

• Se iha buat ruma ne'ebé mak nia la gosta atu dokumenta, la bele 

hakerek ida neʼe iha formatu asesmentu / medical record 

 Esplika: Saida mak tenke dokumenta 

• Foti informasaun detallu kona-ba asaltu, uza ninia liafuan iha 

qoutasaun "hau nia laʼen, Manuel, baku hau no halo violasaun sexual 

ba hau ohin dader" 

• Problema saúde, sintoma ka sinál sira, inklui iha kanek se karik nia 

hato’o 

• Ezaminasaun fíziku husi ulun to ain kukun: rezultadu seluk ne'ebé 

hetan inklui kondisaun mentál no kanek, uza dejeñu 

• Avaliasaun perigu no planu seguransa  

• Planu follow-up ba saúde fízika no mentál, inklui mós detallu kona-ba 

referé ba organizasaun sira seluk 

 Esplika: Dokumentasaun ba kanek 

• Tipu husi kanek (ko’a, kanek nakles (luka memar) iha sinal (luka 

lecet) fraktur no seluk) 

• Diskrisaun kanek (nia naruk, klean, karakterístika seluk) 

• Parte isin-lolon  

• Kauza (tudik, tata fatin, ai-tonka) 

• Konsekuénsia: fíziku no psikolójiku, imediatu no tempu naruk 

• Fornese tratamentu  

• Bainhira asaltu seksual, violasaun seksuál ka violénsia 

fíziku sei hala'o, dala ruma  laresulta kanek ne’ebe mak ema bele 

haree. Importante atu dokumenta detalle kona-ba asaltu, kondisaun 

emosional no impaktu psikolojia     

 Esplika: Prezerva konfidensialidade 

• Husu ba estudante sira ‘konfidensialidade nia signifika saida ba ita 

boot sira?’  

• La bele hakerek buat ida iha fatin ne’ebe mak bele hare husi ema 

seluk ne’ebe mak lapresija atu hatene. Ezemplu: rejistu pré-natal, 

gráfiku toba fatin, surat tahan hodi tau ray-x 

• Tenke kuidadu didiak ho saida mak ita boot hakerek no ita boot atu rai 

dokumentus sira ne’e ne’ebe. 

• Halo kópia ida husi ninia file hodi hato’o relatorio ba autoridade sira 

no rai didiak nia dokumentus sira iha armari ida savi metin.  

 

 Video: Haree skenáriu iha video 

• Hare video no hanoin kona-ba perguntas sira ne’e: 

a. Informasaun saida mak infermeira dokumenta kona-ba Maria? 

b. Tamba sa mak infermeira refere Maria ba iha doutor 

examinasaun forensic? 

c. Oinsa mak infermeira maneija konfidensialidade konaba Maria 

nia file? 

• Video ne’e bele hare diretamente husi internet liuhosi Weblink ida-

ne’e https://youtu.be/D5Pgnsw-xXs.  

• Loke seksaun husi tempu 11:55-17:43. 

 Esplika: Protokolu Médiku Forensik 

• Ida ne'e di'ak liu se asaltu ne'ebé foin akontese dokumenta husi 

examinador médiku forensik ne'ebé hetan ona sertikadu. PRADET fo 

formasaun no INS fó sertifikadu nu’udar examinador médiku forensik 

nian ne’ebé treinadu ona iha protokolu médiku forensiku nian.  

Examinador médiku forensiku ne'e disponivel iha ospitál munisipál 9 

iha Timor-Leste. 

• Protokolu Médiku Forensik (PMF):  

o Ida ne'e formulariu ida ne'ebé hodi arkivu informasaun ho detalle 

kona-ba asaltu no ezaminasaun fíziku husi ulun to ain kukun.  

o PMF ne'e kobre vítima hosi violénsia doméstika, asaltu seksual no 

abuzu ba labarik, mane no feto, labarik mane no feto 

o Ezemplu kona-ba formulariu iha ita boot sira nia handout. Ida neʼe 

bele fó ba polísia no uza hanesan evidénsia akuzasaun ba krime.  

• Maske Examinedor Médiku forensiku tenke prenxe formatu Protokolu 

Médiku Forensiku ne’e, dalaruma iha situasaun ida ne'ebé vitima 

rejeita atu referé, sira presiza tratamentu médiku ne'ebé imediatu ka 

sira sente la seguru atu ba, fornesedór saúde sira bele halo 

dokumentasaun detallu liu.  

• Se ita boot sira ladun hatene lolo’os ka hakarak hatene informasaun 

liu tan, halo konsultasaun ho Fatin Hakmatek ou vítima sira bele 

koalia diretamente ho sira 

https://youtu.be/D5Pgnsw-xXs

 Atividade: Skenáriu iha video 

Objetivu: Atu observa oinsá fornesedór saúde dokumenta pasiente nia 

istória no kanek no halo referral 

 

Tempu: Minutu 15 (minutu 5 hodi haree video, minutu 10 hodi halo 

diskusaun) 

 

Instrusaun: 

1. Halo diskusaun ba iha perguntas sira tuir mai ne’e:  

a. Enfermeira ne’e hanerek ona informasaun saida kona-ba Maria? 

Ninia kanek, istória kona-ba oinsá nia sente moras no halo nia 

triste, abuzu pasadu, labarik sira seguransa, infromasaun 

kontaktu, asaltu seksual, kontrasepsaun, sintoma STI no halo 

referal 

b. Tanbasá mak enfermeira refere Maria ba examinador médiku 

forensik? 

Ezaminasaun médiku kompletu husi ulun to’o ain, hala'o 

ezaminasaun ba labarik sira, hodi uza hanesan evidénsia ba 

polísia no tribunál 

c. Oinsá mak infermeira trata dokumentu sira ne’e ho 

konfidensialidade? 

Husu lisensa atu hakerek, hateten ba Maria katak doutór no jestor 

mós sei bele hetan asesu ba dokumentus sira ne’e, maibé laos ema 

seluk, dokumentu sira ne’e rai iha gaveta no xave metin.  

 Esplika: Mensajen importante 

• Tratamentu no kuidadu sei depende ba istória ne'ebé fó sai hosi vitima 

sira. Tan neʼe, hakerek istória ne'e importante tebes.  

• Informasaun konsentimentu presiza atu hakerek molok hakerek istória 

médiku, no molok halo ezamaminasaun. Tenke esplika 

konfidensialidade nia limitasaun hanesan parte prosesu konsentimentu 

nian.  

• Esplika kona-ba parte hotu ezaminasaun no dokumentasaun tenke 

halo iha fatin privadu ida no vitima sira lapresiza atu hatán pergunta 

sira lalais. 

• Kualidade dokumentasaun istória, tratamentu no referrals mak 

importante tebes tamba vitima sira bele uza dokumentasaun médiku 

hanesan evidénsia ba nia kazu legál  

• Jestór saúde, examinar médiku forensik ka Fatin Hakmatek bele mos 

halo konsulta prátika di'ak kona-ba halo rejistu ba dokumentasaun 

médiku   

• Preparasaun ba iha modulu tuir mai – Favor ida haree iha MSS nia 

matadalan referral (liuliu, etapa kona-ba fornesidor saúde iha pájina 

18-20)  

• Kapítulu 8 husi livru Violénsia Bazeia ba Jéneru no Asisténsia Saúde 

iha Timor-Leste (8.1-8.2, pj. 165-178) 
 

 Atividade: Dokumentasaun violensia domestika no seksual  

Objetivu: Atu pratika kona-ba foti kliente sira nia istoria no dokumenta 

sira nia kanek.  

Tempu: menutu 55 (menutu 5 hodi le estudu kazu, menutu 20 ba kada 

ema ida atu halo asaun hanesan fornesedor saude, menutu 10 hodi fo 

komentariu) 

Instrusaun: 

1. Husu ba estudante sira atu fahe ba grupu 2 (ida ne'e mos bele halo ho 

'atór' rua no aprezenta ba grupu boot)  

2. Estudante sira tenke troka malu hodi sai nu'udar fornesedór saúde no 

pasiénsia  

3. Grupu ida-idak hetan senáriu 2 ne’ebe mak ita boot foto copy ona 

(ema 1 hetan 1) no sira tenke lee hotu senáriu ba sira nia an  

4. Pasiente nia knar mak atu esplika tansá sira iha neba ka  sintoma saida 

mak halo sira ba konsulta no responde ba pergunta sira ne'ebé husu 

husi fornesedor saúde  

5. Fornesedór saúde nia servisu  mak atu husu pergunta no 

dokumenta sira nia istória no kanek, uza exemplu formulariu nian ne ' 

ebé mak fornese iha ihahandout. Sesaun hotu sei la relevante ba kazu 

ida. Prienxe halo didiak.    

6. Bainhira ema ida-idak hetan hetan ona oportunidade sai hanesan 

pasiente no fornesedor saude, sira tenke ko'alia kona-

ba oinsá sira sentimentu no fó komentáriu konstrutivu ba malu  

7. Fasilitador tenke la'o haleu iha sala laran no halo observasaun ba iha 

interasaun no formolariu, jere tempu no fó komentáriu ba iha kada 

grupo, no mós ba grupu boot 

Módulu 10 Surat tahan informasaun 

 

Surat tahan informasaun 

 

 Senariu role play – dokumenta violensia domestika no seksual  

 Exemplu istoria no formulariu examinasaun  

Módulu 11 – Servisu referal: Suporta formal no non-formal ba sobrevivente 

violensia  

Objetivu Aprendizajen   Kompeténsia Relevante 

11.1 Nesesidade oioin husi feto no labarik 

ne'ebé hetan violénsia 

C. Pratika halo kuidadus ne’ebe mak prioritiza feto nia 

hakarak no nesesidade no bele komunika ho empatia 

D. Hatudu oinsá bele hasa'e feto nia seguransa no fó 

referál no apoiu kontínua 

11.2 Servisu sosiál no fontes seluk kona-

ba apoiu iha komunidade 

D. Hatudu oinsá bele hasa'e feto nia seguransa no fó 

referál no apoiu kontínua 

 

11.3 Oinsá atu harii relasaun ida ho 

servisu referral sira no hametin rede referal 

D. Hatudu oinsá bele hasa'e feto nia seguransa no fó 

referál no apoiu kontínua 

 

 

Konteúdu no Modalidade  

Mode Aprendizajen Rekursu sira 

Sesaun nia durasaun 

 

 Oras 2  

Didátiku 

 

 Módulu 11 PowerPoint slides 

Atividade 

 

 Diskusaun: Servisu defisiensia  

Surat tahan informasaun 

 

 Poster referál difesiensia nian 

Leitura 

 

 Kapítulu 5 husi livru Violénsia Bazeia ba Jéneru no Asisténsia Saúde 

iha Timor-Leste (5.5, pj. 110-114) 

 MSS nia Prosedimentos Operasionais Padrão (pajina 18-20) 

 

Vídeo  

 

 

Materiál  

 Esplika: Módulu 11 Objetivu Aprendizajen 

Sesaun ne’e remata estudante sira iha ona koñesementu kona-ba:  

• Nesesidade oi-oin hosi feto no labarik sira ne'ebé hetan violénsia  

• Servisu sosiál no fontes seluk kona-ba apoiu iha komunidade  

• Oinsá atu harii relasaun ida ho servisu referral sira no hametin rede 

referal 

 Esplika: Revee Hahu Relasaun di’ak 

• Husu ba estudante sira ‘imi balun bele dehan mai hau kona-ba pasu 

ida-idak husi Hahu Relasaun diak?’ Fo parabens ou gava estudante 

ne’ebe mak bele hanoin hetan. 

• Revizaun Hahu Relasaun diak – ida ne’e mak elementu prátika ne’ebe 

di'ak bainhira atu responde ba vítima husi violénsia   

• Ohin loron ita sei aprende kona-ba oinsá mak ita bele kontinua fó 

suporta ba feto sira liuhosi servisu referral iha komunidade. 

• Module tuir mai ita sei halo vizita ba servisu balun no aprende oinsá 

atu halo referal ida ne'ebé mak di'ak.  

 

 Esplika: Ajuda saida mak feto sira karik presiza?   

• Feto ne'ebé esperiénsia violénsia iha nesesidade ne’ebe barak aliende 

mos kuidadu saúde nian  

• Ita boot bele hateten mai hau servisu sosiais seluk tan ne’ebe mak feto 

sira ne'ebé esperiénsia violénsia bele presiza?  

• Importante tebes ba pessoal saúde atu hatene kona-ba rekursu ne'ebé 

disponivel no servisu sosiais no hatene oinsá atu refere feto sira atu 

hetan ajuda ne'ebé mak sira presiza: 

o Polísia – VPU, Polísia komunitária 

o Uma mahon 

o Fatin hakmatek 

o Asisténsia legál 

o Ajuda finanseira 

o Suporta grupu 

o kounseling 

o Kuidadu ba saúde mental 

o Asistensia ba difisiente 

• Servisu hirak ne'e bele fo benefisu ba feto sira seluk ne’ebe mak 

vulneravel, maske karik sira laiha esperiensia violensia, hanesan ema 

ho defisiénsia, problema saúde mentál ka sira neʼebé mak abandona 

husi sira nia parseiru ka família   

• Hare surat tahan kona-ba servisu referal nian. Informasaun ida ne'e ho 

numeru telefone ne'ebe mak foun ne'ebe disponivel iha site internet 

www.hamahon.tl favor ida haree bebeik sita internet ne'e hodi haree 

nia mudansa. 

http://www.hamahon.tl/?fbclid=IwAR0bW57aMyTKVQRqpbJ61NJmL6hDYsV-LnrEqeNruOvv2yKWFyOKZanMjw8

 Esplika: Sistema nasionál atu tulun vítima sira hosi violénsia 

• Iha ona sistema nasionál ida iha Timor-Leste ne'ebé fó apoiu ba vítima 

hosi violénsia, husi lei nasionál ba iha polísia, uma mahon, formasaun 

ba lider lokal sira, no sistema saúde responsivu  

 

 Esplika: Governu 

• Husu ba estudante sira saida mak sira nia hanoin konaba papél 

governu nian ne'ebé mak relasiona ho violensia kontra feto no 

labarik?  

• Governu TL iha obrigasaun:   

o Atu fornese asisténsia ba vítima sira  

o Prosesa kazu sira  

o Prevene violénsia doméstika   

•  Polítika nasionál no internasionál asisti sira atu halo ida neʼe: 

o Signatário ba CEDAW no Konvensaun kona-ba Direitu labarik 

(2002)  

o Lei Kontra Violénsia Doméstika (2010), kódigu Penál kona-ba 

Espozu no  abuzu ba labarik (2009)  

• Husu konaba saida maka sira nia hanoin konaba papél departamentu 

idak-idak nian? Verifika tok sira kobre:  

o MSSI (Ministeriu Solidariedade Sosiál no Inkluzaun) – ajuda 

direta ba vítima sira, ai-han, osan. Sorumutu mensál prestadór 

servisu iha distritu hotu-hotu atu diskuti kona-ba kazu ne'ebe 

kompleksu, hadi'ak koordenasaun ong sira.  

o MSSI OPL (Ajénsia Protesaun ba Labarik) – presiza atu fosai 

kona-ba labarik sira ne'ebé mak sai vítima hosi violénsia (idade 18 

ba kraik). Serbisu hamutuk ho Ministeriu Publiku bainhira labarik 

sira presiza atu hasai husi sira nia família no tau iha uma 

mahon ida 

o SEII (Sekretária Estadu ba Igualdade no Inkluzaun) – 

koordenasaun knaar, Planu Asaun Nasionál kona-ba Violénsia 

bazeia ba Jéneru.  

o Ministériu Saúde – responsabiliza ba fornesimentu asisténsia 

médiku no follow-up ba vítima, preservasaun ba evidénsia, hato’o 

Keisa ba polísia, prokuradór no autoridade kompetente sira seluk, 

refere ba uma mahon no servisu sosiais sira seluk ne’ebe mak 

permite  

o Ministériu Justisa – responsável ba tribunal no PCIC  

o Ministériu Edukasaun - responsável ba ajuda feto no labarik sir-

ne'ebé sai ona vítima ba violénsia doméstika no para sira nia 

eskola atu bele kontinua fali 

 Esplika: Polisia 

• Tenke intervén iha kazu sira ne'ebé hato'o hosi vítima, ema seluk, 

servisu saúde nian ka organizasaun sira seluk  

• Polísia tenke prepara keixa kriminal no evidénsia sira no ida ne'e 

presiza hatama ba ministériu públiku labele liu husi loron 5 konta husi 

tempo keixa nian   

• Polisia VPU – Unidade Ema Vulneravel servisu espesifikamente ho 

vítima hosi violénsia no ema vulneravel sira seluk, ne'ebé mak iha 

de'it nível munisípiu  

• Polísia komunitária – Iha nivel suku, bele halo referral ba iha nivel 

munisipiu 

 Esplika: Justisa 

• ALFeLa - fó konselhu jurídiku no asisténsia legal ba feto no labarik 

sira, fó konselhu kona-ba progresu husi kazu  

• Ministériu Públiku – ne'ebé reprezenta povu Timor-Leste iha 

julgamentu ba krime sira 

• Defensór Públiku – ne'ebé reprezenta povu Timór-Leste iha akuzasaun 

kontra lei 

• Tribunal – determina kazu sira no deside kona-ba kondenasaun nian 

• JSMP – Programa monitorizasaun sistema judisiál ne'ebé halo 

observasaun no relatóriu kona-ba desizaun ne'ebé halo iha tribunál atu 

hadi'a sistema judisiál no lejislativu iha Timor-Leste  

 

 Esplika: Fatin Hakmatek 

• ONG PRADET hari Fatin Hakmatek, liga ho hospital referral 5 iha 

distritu 

• Fatin hakmatek hodi vítima violénsia doméstika, asaltu seksual, abuzu 

ba labarik, abandona no trafiku umanu 

• Fornese seguransa, kuidadu no tratamentu - Servisu, inklui 

akonsellamentu ba trauma, tratamentu médiku, ezame médiku no 

dokumentasaun, máximu loron 3 hela iha uma emerjénsia nian, 

presizu báziku sira mak hanesan transporte, ai-han no roupa, referral 

ba servisu sociais seluk ne’ebe mak relevante, follow-up ba 

tratamentu médiku no vizita uma 

• Sira lokaliza iha terreno ospitál nian 

o Dili (Kobre Dili, Liquisa, Aileu, Manatutu, Ermera) 

o Baucau (Kobre Baucau, Lospalos, Viqueque) 

o Suai (Kobre Ainaro, Manufahi) 

o Maliana (Kobre Bobonaro) 

o Oekussi (Kobre Oekussi)  

• Iha mos formasaun ba médiku no parteira iha CSI iha Lospalos no 

Viqueque ne'ebé bele tulun vítima sira ho halo ezaminamsaun médiku 

forensic no akonsellamentu/kaunseling  

 Esplika: Uma Mahon 

• Husu ba estudante sira karik sira rona ona kona-ba Uma Mahon? 

• Fatin seguru no protejida ba feto no labarik sira ne’ebe mak vítima 

hosi violénsia hodi hela  

• Simu referral hosi polisia VPU, servisu saúde no organizasaun sira 

seluk iha rede referral nian  

• Fornesse akomodasaun (durante loron 3 to fulan 3 nia laran ou bele 

liu tan), ai-han, mediasaun, advokasia, ligasaun ho servisu sociais no 

reintegrasaun ba iha komunidade 

• Examplu sira mak Fokupers (Dili), Uma Pas (Baucau), Maria Tapo 

(Maliana), Uma Mahon Esperansa (Viqueque), Uma Mahon Luzerio 

(Lospalos), Uma Mahon Forum Peduli Wanita (Oecusse) 

• Uma mahon ba inan sira ne'ebé mak sei joven no ba labarik sira – 

Casa Vida (Dili), Forum Comunicação e Juventude (FCJ), Uma 

Mahon Salele (Suai) 

 Esplika: Servisu difisiensia  

• Ema ho difisiensia iha risku ne’ebe mak barak ba violensia 

• Sira dalaruma presija ajuda husi servisu adisional sira atu hetan saida 

mak sira presija.  

• Iha organizasaun barak ne’ebe mak bele servisu ho seitor saude atu 

ajuda ema ho defisiensia ne’ebe mak diferente 

• Refere ba iha handout iha seisaun ida ne’e. Poster ida ne’e husi 

Ministeriu Saude no suporta fundus husi Guvernu Australia liu husi 

Parseria ba Dezenvolvimentu Umanu (PHD). Ida ne’e sai hanesan 

duadores hodi hatudu organizasaun sira ne’ebe mak servisu iha area 

difesiensia.  

 Atividade: Servisu defisiensia  

Objetivu: Atu deskuti presija ne’ebe mak diferente husi ema ho 

defisiensia sira no hatene servisu ne’ebe mak bele fo tulun sira.   

 

Tempu: Menutu 15 halo deskusaun  

 

Instrusaun: 

1. Husu ba estudante sira ‘ita boot hatene ema ruma ho defisiensia?’ 

2. Dezafiu saida mak sira hasoru iha sira nia moris loron-loron?  

3. Sira hetan asistensia ruma husi servisu sira?  

o Se sim, servisu ne’e lista ona iha handout ka lae (se laiha, 

hakerek hela ba)? 

o Se karik lae, servisu saida mak iha handout ne’ebe bele ajuda 

sira?  

 

• Halo sumariu katak ida ne’e ita nia servisu nudar fornesedor saude ida 

hodi asisti ema ho defisiensia sira no liga sira ho apoiu ne’ebe mak 

sira presija husi servisu sira seluk iha komunidade 

 Esplika: Organizasaun sira seluk 

• Ita boot bele dehan mai hau, tipu husi serviso saida deit mak 

organijasaun sira seluk fornesse?  

• PRADET – Rekuperasaun psikososiál no akonsellamentu saúde 

mental, programa sosio-ekonómiku ba vítima sira, halo formasaun 

(examinador médiku forensik, rekoñese no responde ba kanek naun-

accidental, uzu no abuzu alkohol, relasaun saudável, kombate trafiku 

umanu) no mos loke fatin hakmatek iha distritu 5  

• Marie Stopes - Counselling no halo tratamentu ba infeksaun transmite 

seksual no espásu família  

• Empreza diak – hakbiit ekonomia feto 

• RHTO – Tulun ema ho defisiénsia 

• Fundasaun Alola – hakbiit ekonomia feto, pakote kuidadus nian ba 

bebe nebe mak foin moris  

• FOKUPERS – advokasia ba violénsia doméstika no mos iha fatin 

seguru 

• Ita boot bele hanoin kona-ba servisu sosiais seluk ne'ebé mak bele 

tulun vítima sira husi violénsia? 

 Esplika: Grupu naun-formál 

• Fatin ida-idak iha rekursu ne'ebé mak lahanesan. Wainhira ita boot sira 

ba fatin foun atu halo estajiu buka hatene suporta saida mak disponivel 

ba feto no labarik sira iha área ne'e. Ida ne'e importante tebes iha área 

rurál.  

• Ema iha komunidade no família boot mak importante atu mantein feto 

no labarik seguru, no husu autor krimi atu responsável, abuzu nunka 

atu subar! – "komunidade bele sai hanesan matan no tilun hodi proteje 

feto no labarik sira"  

• Ajuda adisionál husi ema sira ne'ebé mak di'ak: iha area: 

o Xefe suco 

o Xefe aldeia 

o Lia na’in 

o Familia 

o Igreja (madre, padre) 

o Ita boot bele hanoin tan kona-ba ema ruma iha komunidade ne’ebe 

ajuda tebes?  

• Lei hatete katak ita la bele refere kazu violénsia doméstika ba lider 

komunitária sira atu rezolve. Maibé, ba feto balu, lider komunitária 

bele sai fonte ida ne'ebé di’ak ba apoiu adisionál.  

• Ida neʼe benefisiu tebes atu halo diskusaun ho feto sira ne'ebé mak 

hela besik ho ema ne’ebe mak suporta sira no oinsá mak sira bele atu 

ajuda feto ne’e  

• Tenke kuidadu tamba dezigualdade jéneru no toman, feto sira bele la 

simu justisa, iha sistema justisa formál ka tradisionál. Se nia 

nesesidade seidauk hetan husi partikular grupu ida, refere nia ba 

organizasaun advokasia feto seluk ne’ebe hakerek ona iha handout 

kona-ba servisu referral.  

 Esplika: Ida neʼe signifika saida atu "hatene" rekursu ida 

• Mais ou menus hatene netik ema ida ne’ebe iha serviso sociais  

o Bele refere sira uza sira nia naran no iha diskusaun ho kliente sira  

o Hatene oinsa atu kontaktu sira, hatene sira iha ne’ebe no update 

sira nia numeru telefone 

• Kompriende saida mak sira oferese no oinsa para ita bele dehan ba 

kliente sira  

• Informasaun ne’ebe hakerek bele uza hodi fo hanoin ba ita nia an no 

mos fo ba iha kliente sira 

 Esplika: Haforti Redi 

• Mantein relasaun ho servisu sira seluk liu hosi: 

o Tuir eventu sira  

o Trans-formasaun hamutuk 

o Fahe Informasaun ba malu 

• Asegura katak ita boot iha numeru telefone ne’ebe ativu kona-ba 

servisu sosiais iha ita boot nia area 

• Lee sitasaun iha slide powerpoint, ida ne’e husi traballadór Sosiál ida 

husi Baucau ko'alia kona-ba harii relasaun ho polisia komunitaria no 

oinsá ida neʼe importante atu promove seguransa ba nia kliente no 

funisionariu sira  

 Esplika: Etapa atu responde 

• Ida neʼe mak tabela husi MMS nia Padraun Operative Prosedimentu 

(SOP) nian ba vítima violénsia domestika no seksual      

• Tabela ne’e hatudu katak etapa sira ne'ebé profesional saúde nian 

tenke foti hodi responde ba vítima sira  

• Ita boot sira iha kópia SOP, iha lista leitura nian. Ita boot bele lee 

kona-ba responde mediku nian (pajina 18-20) no mós 

responsabilidade fornesedór sira seluk hanesan polísia, servisu 

jurídiku no organizasaun governu sira seluk ne’ebe serbisu hamutuk 

no maneija kazu sira  

 Atividade: Servisu referal 

Objetivu: Modulu tuir mai, husu ba estudante sira atu vizita servisu 

referal ba feto no labarik sira ne'ebé submete ba violénsia, husu pergunta 

balun no dezenvolve aprezentasaun atu fahe ba klase laran (haree handout 

iha modulu 12 iha matadalan estudante nian)  

 

Tempu: Minutu 30 (prepara ba trabalu ida ne’e) 

 

Instrusaun: 

1. Forma grupu 3 ou 4 (iha grupu laran sei iha estudante 2-7 depende ba 

estudante hira maka iha klase laran) 

2. Deside servisu ida ne’ebe maka grupu sira sei ba visita atu nune labele 

dubla (exemplu, ALFeLa, Polisia VPU, PRADET, Fatin Hakmatek, 

Fokupers, Casa Vida, MSSI Protesaun ba Labarik, Fundasaun Alola, 

RHTO, organjizasaun difesiente sira nian no seluk-seluk tan) 

3. Grupu tenke organiza tempu hodi ba vizita organizasaun iha semana 

oin mai no buka hatene informasaun kona-ba:  

a. Servisu ne’ebe mak fornese ba feto no labarik sira ne’ebe mak 

hetan violensia, ou ema vulneravel seluk 

b. Sira nia servisu iha distritu ne’ebe deit? 

c. Numeru kontaktu no informasaun ne’ebe mak hakerek ona 

(exemplu, brosur) atu fahe to kolega sira iha klase laran 

d. Oinsa fornesedor saude ida halo referal ba iha servisu ne’e 

(fornesedor saude sira tenke telephone, ou sira tenke hakerek karta 

referral ida?) 

e. Dezafiu boot ne’ebe mak sira hasoru iha sira nia servisu 

f. Oportunidade hodi servisu hamutuk ho fornesedor saude no 

servisu sira seluk hodi ajuda vitima sira iha futuru 

4. Dezenvolve aprezentasaun minutu 5 kona-ba servisu ida ne’e (bele 

uza brosur, poster, powerpoint, video) no aprezenta fila fali ba iha 

klase laran iha módulu 13 

 

Nota: 

• Ita boot presija kontaktu organizasaun ne'e molok komesa hanorin atu 

asegura katak estudante sira bele kontaktu sira ka lae. Organizasaun 

balu karik presiza karta husi ita boot nia instituisaun. Karta nia 

exemplu anexu iha manual ida ne’e nia rohan.  

• Se estudante sira la bele vizita servisu referal ita boot bele konvida 

oradór bainaka husi organizasaun ida ne'ebé relevante hodi aprezenta 

iha modulu tuir mai. Husu ba estudante sira atu hanoin kona-ba 

pergunta ida, hodi husu ba sira.  

 Esplika: Mensajen importante 

• Iha servisu barak mak disponivel iha komunidade, distritu no nivel 

nasionál atu ajuda ema sira ne'ebé mak hetan abuzu  

• Fornesidor saúde iha responsabilidade atu hatene kona-ba servisu sira 

ne'ebé mak disponivel no prosedimentu sira ne’ebe mak tenke tuir 

• Hanoin katak, rede referal ida ne'ebé mak forte no prátika referal 

ne'ebé di'ak sei ajuda feto sira bele asesu ba tratamentu ne'ebé sira 

presiza 

• Iha modulu tuir mai estudante sira sei vizita servisu referal (garante 

katak ita boot kontaktu uluk ona servisu referral sira, karta nia 

ezemplu aneksu iha manual ne’e nia rohan). 

• Lee Kapítulu 5 husi livru Violénsia Bazeia ba Jéneru no Asisténsia 

Saúde iha Timor-Leste (5.5, pj. 110-114). 

Módulu 11 Surat tahan informasaun 

 

Surat tahan informasaun 

 

 Poster referál difesiensia nian 

Módulu 12 – Estudu tour: Vizita ba servisu referal 

 Atividade: Estudante sira vizita servisu referal (Instrusaun hare iha handout) 

Nota: se karik estudante sira la bele ba vizita servisu referral ruma buka fali orador bainaka ida ka rua 

atu prenxe fali tempu ida ne'e (haree ideia Konvida Bainaka iha sesaun abertura husi manual ida ne’e) 

 

 

Módulu 12 Surat tahan informasaun 

 

Surat tahan informasaun 

 

 Estudante sira vizita servisu referal  

Módulu 13 – Nafatin tau matan: Saude mental no referal ne’ebe mak di’ak  

Objetivu Aprendizajen   Kompeténsia Relevante 

13.1 Oinsa fo apoiu ba saude mental no 

estrategia enfrentamentu positivu  

C. Pratika halo kuidadus ne’ebe mak prioritiza feto nia 

hakarak no nesesidade no bele komunika ho empatia 

D. Hatudu oinsá bele hasa'e feto nia seguransa no fó 

referál no apoiu kontínua 

13.2 Oinsá bele liga kliente ho apoiu no fó 

referál 

D. Hatudu oinsá bele hasa'e feto nia seguransa no fó 

referál no apoiu kontínua 

E. Tau matan ba ita-boot nia an rasik no serbisu hamutuk 

ho kolega sira 

 

Konteúdu no Modalidade  

Mode Aprendizajen Rekursu sira 

Sesaun nia durasaun 

 

 Oras 2  

Didátiku 

 

 Módulu 13 PowerPoint slides 

Atividade 

 

 Estudante sira halo aprezentasaun kona-ba servisu referral 

 Estratéjia infrenta ne’ebe pozitiva  

 Role play kona-ba referál ne’ebe mak diak 

 

Surat tahan informasaun 

 

 Apoiu saúde mentál  

 Senariu role play – referál ne’ebe mak diak 

 Informasaun referral 

 

Leitura 

 

 Kapítulu 5 husi livru Violénsia Bazeia ba Jéneru no Asisténsia Saúde 

iha Timor-Leste (5.5-5.6, pj. 105-124) 

 Kapítulu 6 husi livru Violénsia Bazeia ba Jéneru no Asisténsia Saúde 

iha Timor-Leste (6.1-6.3, pj. 125-150) 

 

Vídeo  

 

 Video role play (haree sena final) 

Materiál  

 

 Fotokopia senariu role play – referál ne’ebe mak diak 

 Esplika: Módulu 13 Objetivu Aprendizajen 

Sesaun ne’e remata estudante sira iha ona koñesementu kona-ba:  

• Oinsa fo apoiu ba saude mental no estrategia enfrentamentu positivu 

• Oinsá bele liga kliente ho apoiu no fornese referral ne’ebe mak diak 

 Esplika: Revee Hahu Relasaun di’ak 

• Loron ida ohin ita sei aprende kona-ba kontinuasaun suporta, etapa 

ikus kona-ba responde ho diak, iha ne’ebe inklui suporta psikolojia no 

referal. 

• Lee sai no esplika kada etapa iha slide powerpoin nian 

 Atividade: Aprezentasaun 

Objetivu: Atu fahe rezultadu husi estudante sira-nia vizita ba servisu sira 

referénsia nian, no aumenta sira nia komprensaun kona-ba servisu ne'ebé 

disponivel ba vítima sira  

Tempu: Minutu 20 (minutu 5 fo ba kada grupu atu halo aprezentasaun) 

Instrusaun: 

1. Grupu ida-idak aprezenta hatán ba pergunta sira ne'ebé sira husu 

durante sira halo vizita ba servisu referral 

2. Sira bele uza PowerPoint, fó brochure ka handout ka koʼalia 

deʼit iha klase laran. Kada grupu tenke aprezenta minutu 5. 

 Esplika: Sokorru Primeiru Psikolójiku 

• Vítima ne’ebe hetan asaltu seksual no violensia domestika presiza 

tebes atu hetan apoiu emosionál hodi halakon estres. Ida ne’e hanaran 

suporta psikolojiku no hanesan parte ida husi premeiru sekoru 

psikolojiku nian.  

• Sira iha reasaun negativu barak no emosaun hafoin hetan 

akontesimentu asaltu seksual. Reasaun em jeral inklui hirus, tauk, 

laran-susar, moras, lahatene-an (responde ba trauma), la bele toba ka 

han, moe, sente kulpadu, depresaun, difikuldade atu kontinua hikas 

moris hanesan normal 

• Importante tebes atu fiar vítima sira no lafo sala ba sira kona-ba 

asaltu. Fo sala ba feto tamba mane sira halo violénsia ne’e bain bain 

akontese iha Timor-Leste, ita boot sira tenke hatete ba nia, no ema 

seluk katak ida neʼe laos vítima sira nia sala, ida neʼe autór (ema 

ne’ebe mak halo violensia) mak sala  

• Apoiu psikososiál envolve iha ajuda feto sira ne'ebé identifika apoiu 

sosiál ne’ebe sira iha disponivel no fó informasaun kona-ba estratéjia 

enfrentamentu no maneija estres 

 Esplika: Estratéjia atu infrenta 

• Fó korajen ba nia atu dezenvolve nia kbit no abelidade. Husu ba nia 

saida mak agora lao diak hela no oinsa mak nia infrenta situasaun 

susar ne’e iha pasadu 

• Kontinua ho atividade normál sira, liu-liu ida ne'ebé uluk interesante 

no halo nia sente haksolok tebes 

• Envolve iha atividade fízika regulár no atividade relax atu hamenus 

laran-susar no tensaun 

• Mantein tabela toba regulár ida no evita labele toba barak liu 

• Evita hemu aimoruk ne'ebé sosa rasik, evita hemu tua ka aimoruk 

ilegál  

• Husu ba estudante sira atu hare iha handout kona-ba estratejiu 

enfrenta pozitivu no koneksaun ho apoiu social. Iha mos esersisiu 

redus estres sei pratika iha modulu ne nia rohan.  
 

 Esplika: Apoiu sosial  

• Apoiu sosiál ne'ebé di'ak mai husi kolega no familia sira  hanesan 

protesaun ne'ebé importante liu ba feto ida ne'ebé sofre hosi violensia 

no stress relasiona ho problema.  

• Husu ba feto ne’e: 

o “Bainhira ita sente la dun diak, ita gosta hamutuk ho se?” 

o “Ba sé mak ita atu husu nia konselhu?” 

o “Sé mak ita sente konfortavel liu atu fahe ita nia problema?” 

• Fó-hatene ba nia katak se karik nia lakohi atu fahe saida mak akontese 

ho sira, nia bele halo koneksaun ho familia no kolega sira no tenke 

partisipa iha atividade sira ne'ebé halo nia kontente 

• . 

 Atividade: Estratéjia infrenta ne’ebé pozitivu 

Objetivu: Atu kadi kakutak kona-ba dalan neʼebé ita bele uza atu hamenus 

ita nia stress no estratéjia saida mak ita bele sujere ba kliente sira 

Tempu: Minutu 10 

Instrusaun: 

1. Husu ba estudante sira: 

a. Saida mak ita boot sira halo hodi hamenus estress?  

b. Atividade hirak ne'e disponivel ba feto hotu-hotu iha Timor (pur 

exemplo iha área rurál, feto klosan no feto ferik sira, feto ho 

labarik ka ne’ebe laiha oan, feto ho defisiente) ? 

c. Ezemplu saida mak ita boot bele sujere ba kliente sira? 

2. Halo lista ida kona-ba sira nia sujestaun iha kuadru ou iha surat tahan 

boot ida    

 Esplika: Avalia ba hakanek-an 

• Fornesidor saúde hotu-hotu tenke hatene oinsá mak atu fornese apoiu 

báziku psikososiál / emosional no estratéjia hodi enfrenta maibé feto 

balun bele iha kondisaun saúde mental ne’ebe mak grave, hanesan 

depresaun grave, pós-traumátiku stress desorder (PTSD) ka hanoin atu 

estraga-an ka oho an 

• Feto sira-ne'e sei presiza ajuda husi espesialista saúde mental, hanesan 

konsellor, psikologus no psiquiatras no mos imi tenke liga nia ho 

servisu hirak ne'e 

• Husu oinsá nia sentimentu no ninia emosaun sira. Pergunta sira ne'ebé 

ita bele husu mak: 

o “Oinsá ita boot nia sentimentu?” 

o “Ita boot iha difikuldade ruma neebe infrenta iha ita boot nia moris 

loron-loron?” 

o “Ita boot iha hanoin atu hakanek ita boot nia-an?” 

• Se nia iha ona hanoin atu estraga an rasik iha fulan kotuk ka iha 

hahalok atu estraga an iha tinan kotuk, iha risku imediata atu estraga 

an rasik ka oho-an 

• Hare se nia agora hirus tebes, violénto, laran-susar ka la koalia. Se 

nuneʼe, iha mós risku imediatu atu estraga an rasik ka oho-an  

• Se nia hatudu sinal sira ne’e ita labele husik nia mesak. Ita tenke 

refere nia kedas ba apoiu saúde mentál emerjénsia (infermeiru saúde 

mentál iha CHC, servisu social saude mental iha nivel distritu ka 

konseilores PRADET) 

 Esplika: Identifika ninia nesesidade no fornese informasaun 

• Kuandu feto ida hetan ona violénsia, fó konselhu laos responde ne’ebe 

mak di'ak. 

• Maibé, imi tenke ajuda feto neʼe atu identifika nia problema no ajuda 

saida mak nia hakarak.  

• Diskuti kona-ba feto nia nesesidade imediatu no prazu naruk nian.   

o Exemplu seguransa, protesaun, ekonómiku, abitasaun, empregu, 

ai-han, apoiu sosiál, alkool/droga, saúde mentál 

• Fahe informasaun kona-ba assistensia serviso ne'ebé mak bele ajuda 

nesesidade sira, nune'e mós ba fonte sira seluk kona-ba tulun ne'ebé 

bele sai disponivel.  

• Ita nia objetivu hanesan fornesedór saúde ida mak atu fó apoiu ba feto 

sira atu iha ligasaun ho rekursu sira seluk ba nia saúde, seguransa, no 

apoiu sosiál.   

• Feto sira nia nesesidade sira jeralmente liu saida mak ita bele fornese 

iha klíniku. Ita boot nia lian mak sai importante tebes hodi fó aten-

brani ba nia atu buka apoiu. 

 

 Esplika: Referal ne’ebe mak diak 

• Referal ne’ebe mak diak signifika katak ita boot ativamente tulun feto 

sira hodi kontaktu assistensia servisu. Halo referral ida sei hamenus 

bareira ba feto sira ne'ebé hetan asesu ba assistensia servisu no hasa'e 

oportunidade ba feto atu buka tulun.  

• Explika konaba saida mak asistensia servisu sira fornese, sira nia fatin 

iha ne’ebe no tanbasá mak ida neʼe bele ajuda teb-tebes ba feto sira 

nia presiza nee’be espesífiku 

• Esplika ba sira saida mak akontese bainhira ita telefone – Se’e mak 

sei simu ita nia telefone (exemplo devér husi traballadór/triagem?) no 

informasaun saida mak sira sei presiza atu hatene  

• Husu nia se nia pronto ona atu telefone 

o Oferesse nia atu telefone rasik 

o Oferesse atu telefone hamutuk ho nia  

o Oferesse atu komesa telefone no depois fó fali ba nia 

o Oferese espasu eskritóriu privadu ida ba nia atu nia bele telefone 

mesak 

 Esplika: Liga nia ho suporta 

• Tenke hanoin katak feto sira ne'ebé mak hasoru difikuldade barak sira 

sempre buka apoiu   

• Se diak liu ajuda feto ida telefone asistesia serviso wainhira nia iha 

ne’e, ida ne’e mak bolu ‘Referal ne’ebe mak diak’  

• Ita boot bele dehan mai hau tamba sa mak ita boot ajuda feto ida hodi 

telefone maibe lafo nia numeru telefone hodi nia telefone rasik?  
o nia dalaruma laiha telefone ou pulsa 

o dalaruma ladun seguru atu telefone iha fatin seluk 

o nia dalaruma laiha koragen atu telefone mesak 

o nia dalaruma ladun hanoin hetan konaba informasaun 

o dalaruma mos ladun seguru atu nia lori informasaun eskrita ba uma  

 Esplika: Follow-up 

• Marka tempu ba feto atu fila fali mai atu halo tan tratamentu ou mai 

halo kontrola check-up   

• Koko atu garante katak nia hasoru fornesedór saude iha kada tempu   

• Halo perguntas (bainhira prezerva konfidensialidade kona-ba 

violénsia) se nia la atende apointmentu tuir mai   

• Telefone ajénsia ne’ebe ita boot refere nia ba, atu asegura katak nia 

diak hela ka lae  

• Halo follow-up dalaruma bele difisil liu iha sentru saude boot sira ka 

ospitál – ida ne'e bainhira dokumentasaun ne'ebé di’ak mak sai 

importante tebes  

 Esplika: Saida mak akontese se nia lakohi halo referral?  

• Labele fo presaun ba nia, fó tempu ba nia atu deside saida mak nia 

hakarak atu halo – feto sira ne'ebé mak iha situasaun violénsia 

doméstika karik presiza tempu atu hanoin kona-ba saida mak sira atu 

halo, no halo planu ba tempu ne'ebé seguru no dalan atu asesu ba 

asistensia servisu 

• Fo hatene ba nia kona-ba nia direitu, no ita boot nia responsabilidade 

halo keisa ba polísia kona-ba krime grave, no abuzu ba labarik. 

• Halo planu siguransa nian 

• Fó hatene nia kona-ba servisu ne'ebé mak disponivel no oinsa nia bele 

asesu ba se karik nia presiza 

• Oferese informasaun kona ba efeitu husi violénsia ba feto sira nia 

saúde no saúde labarik nian 

• Marka tempu ba visita kontinuasaun (follow-up) 

 Video: Haree skenáriu iha video 

• Haree video role play no hanoin kona-ba perguntas sira ne’e:  

a. Tipu problema saida Mak Maria presija ajuda? 

b. Organizasaun saida mak infermeira mensiona bele fornese 

ajuda? 

c. Saida mak infermeira halo wainhira Maria seidauk prontu ba 

iha referral?  

• Video ne’e bele loke diretamente husi internet liuhosi Weblink ida-

ne’e https://youtu.be/D5Pgnsw-xXs.  

• Loke seksaun husi tempu 17:12 ba fin. 

https://youtu.be/D5Pgnsw-xXs

 Atividade: Referal ne’ebe mak diak 

Objetivu: Prátika halo referral ne’ebe mak diak 

 

Tempu: Minutu 20 (minutu 5 hodi desidi knar no lee kona-ba estudu kazu, 

minute 10 hodi halo pratika, minute 5 fo ba observador hodi fo nia 

feedback) 

 

Instrusaun:  

1. Fahe ba grupu 3 no fo skenáriu ida ba iha kada grupu 

2. Ema ida sai hanesan pasiénte, ida sai fornesedór saúde, ida seluk sai 

observadór  

3. Pasiente lee estudu kazu no esplika sira nia situasaun ba fornesedór 

saúde 

4. Fornesedór saúde rona pasiénte, oferese apoiu, fo tratamentu no 

informasaun kona-ba asistensia ne’ebe apropriadu  

5. Fornesedór saúde tenke offerese referral ne’ebe mak diak bazeia ba 

saida mak pasiente hakarak atu halo  

6. Ba observadór fornese komentáriu (feedback) ba pesoal saúde bazeia 

ba Hahu Relasaun, haree notas husi sesaun ida ne'e kona-ba refere ho 

diak no follow-up, no lista kona-ba serviso referral iha surat tahan 

(handout)  

 

 Atividade: Skenáriu iha video 

Objetivu: atu komprende kona-ba nesesidade ne’ebe kompleksu husi feto 

sira ne’ebe mak esperiensia violensia no oinsa atu halo referral oin-oin 

husi fornesedor. 

 

Tempu: Minutu 15 (minutu 5 haree video, minute 10 halo diskusaun) 

 

Instrusaun: 

1. Haree sena 4 husi video role play  

2. Halo diskusaun ba perguntas tuir mai ho ita boot nia grupu:  

a. Tipu problema saida mak halo Maria presiza ajuda?  

o Seguransa ne'ebé imediatu, konselhu jurídiku, asisténsia 

ekonómika, uma, utrapasa ho presaun, ajuda ba laʼen ne’ebe 

hemu tua dor, follow-up kuidadu médiku no dokumentasaun 

kona-ba impaktu husi violénsia ba Maria, no labarik sira  

b. Organizasaun ne’ebe mak infermeira mentiona ona konaba bele 

fornesse ajuda?  

o PRADET, ALFeLa, MSSI, Fundasaun Alola, Uma Mahon, 

Polisia VPU, Examinasaun Mediku Forensik /Fatin Hakmatek 

c. Saida mak infermeira halo bainhira Maria seidauk prontu atu halo 

referral?  

o Halo planu ba asaun tuir mai (follow up), fó informasaun 

eskrita, telefone nia kunhada ne’ebe nia tau konfiasa ba, 

ko'alia ba chefi/manejer, fornese referral ne’ebe mak di’ak  

 Esplika: Mensajen importante 

 Premeiru sekoru psikolojika mak importante tebes ba vitima hosi 

violensia sira nia moris diak no rekoperasaun.  

 Apoiu psikososiál envolve ajuda feto sira ne'ebé identifika apoiu 

sosiál sira ne’ebe mak disponivel iha sira nia família no komunidade 

no fó informasaun ba sira kona-ba estratéjia atu infrenta no maneija 

estres.  

 Refere feto sira ba organijasaun professional sira mos importante no 

tenke komesa ho identifika feto sira nia presija no deseju.  

 Ita boot tenke halo referral ida ne’ebe mak diak, ida ne’e signifika 

katak ita boot ativamente ajuda feto ou labarik ida hodi kontaktu ba 

servisu referral liu husi telefone ba sira no aranja transporte.  

 Lee Kapítulu 5 husi livru Violénsia Bazeia ba Jéneru no Asisténsia 

Saúde iha Timor-Leste (5.5-5.6, pj. 105-124) 

 Lee Kapítulu 6 husi livru Violénsia Bazeia ba Jéneru no Asisténsia 

Saúde iha Timor-Leste (6.1-6.3, pj. 125-150) 

Módulu 13 Surat tahan informasaun 

 

Surat tahan informasaun 

 

 Apoiu saúde mentál  

 Senariu role play – referál ne’ebe mak diak 

 Informasaun referál 

Módulu 14 – Kuidadu klínikal ba asaltu seksuál: Halo prevensaun ba  STIs, HIV 

no isin rua la ho hakarak 

Objetivu Aprendizajen  Kompeténsia Relevante  

14.1 Oinsa atu halo prevensaun ba moras 

HIV liu husi profilaxia pos-expozisaun 

C. Pratika halo kuidadus ne’ebe mak prioritiza feto nia 

hakarak no nesesidade no bele komunika ho empatia 

D. Hatudu oinsá bele hasa'e feto nia seguransa no fó 

referál no apoiu kontínua 

14.2 Bainhira no oinsa atu fornese 

kontrasepsaun emerjensia  

C. Pratika halo kuidadus ne’ebe mak prioritiza feto nia 

hakarak no nesesidade no bele komunika ho empatia 

D. Hatudu oinsá bele hasa'e feto nia seguransa no fó 

referál no apoiu kontínua 

14.3 Halo prevensaun no tratamentu ba 

infeksaun hadaet husi relasaun sexual 

(STI)  

C. Pratika halo kuidadus ne’ebe mak prioritiza feto nia 

hakarak no nesesidade no bele komunika ho empatia 

D. Hatudu oinsá bele hasa'e feto nia seguransa no fó 

referál no apoiu kontínua 

 

Konteúdu no Modalidade  

Mode Aprendizajen Rekursu sira 

Sesaun nia durasaun 

 

 Oras 2 

Didátiku 

 

 Módulu 14 PowerPoint slides 

Atividade 

 

 Tratamentu ba asaltu seksuál  

 Apoiu ba labarik sira 

 

Surat tahan informasaun 

 

 Kuidadu klíniku ba asaltu seksuál 

 Estudu kazu kona-ba tratamentu ba asaltu seksuál  
 Estudu kazu kona-ba apoiu ba labarik sira 

Leitura 

 

 Kapítulu 7 husi livru Violénsia Bazeia ba Jéneru no Asisténsia Saúde 

iha Timor-Leste (7.1-7.4, pj. 151-164) 
 

Vídeo  

 

 

Materiál  

 

 Surat-tahan mutin boot 

 Espidol markadór 

 Esplika: Módulu 14 Objetivu Aprendizajen 

Sessaun ida ne’e remata estudante sira iha ona koñesementu kona-ba: 

• Oinsa atu halo prevensaun ba moras HIV liu husi profilaxia pos-

expozisaun  

• Bainhira no oinsa atu fornese kontrasepsaun emerjensia  

• Halo prevensaun no tratamentu ba infeksaun hadaet husi relasaun 

sexual (STI) 

 Esplika: Rekomendasaun kuidadu klinikal ba kliente sira ho 

asaltu seksual 

• Dada estudante sira nia hanoin ba iha handout kona-ba pathway 

clinical ba vitima asaltu seksual  

• Hatete katak responde ba asaltu seksuál hanesan ho violensia 

domestika – fornese suporta liña primeiru 

• Fasilita resposta ne’ebe suportivu (ReLaSAuN)  

• Tratamentu ba kanek fíziku ka refere ba nivel tau matan ne’ebe as liu  

• Halo avaliasaun ba nesesidade HIV PEP (iha loron 3)  

• Halo avaliasaun ba emerjénsia kontraseptivu ne’ebe presiju no fornese 

ka refere ba Marie Stopes (iha loron 5)  

• Fornese prophylaxis STI/ tratamentu karik presiza (ka refere se la bele 

fornese)  

• Fornese apoiu saúde mentál no refere ba asistensia seluk ne'ebé karik 

nia presiza  

• Follow up ho nia liu husi halo apontamentu kona-ba kontinuasaun 

tratamentu no fo apoiu  

 Esplika: Tratamentu kanek fíziku ka refere 

• Refere imediata pasiente sira ne'ebé iha ameasa ba sira nia moris ka 

kondisaun grave ba tratamentu emerjénsia  

• Husu ba estudante saida mak sira sei haree nuʼudar kondisaun seriu 

ka ameasa moris nian? Tuir mai nee iha sinal balun hosi 

komplikásaun ne'ebé presija hetan tratamentu urjente iha ospital: 

o Kanek ne'ebé luan (liu-liu iha area jenital, ulun, fuan, kabun) 

o Defisiente ho neurologis (ezemplu : la bele koʼalia, problema 

ho laʼo) 

o Problema respiratóriu (Ezemplu: susar dada i‘is) 

o Bubu iha fukun sorin ida husi isin-lolon (sepsis, arthritis)  

• Asaltu ikus (fízika ka seksuál) tenke dokumenta hosi ezamindor 

mediku forensik ne’ebe akreditadu (disponivel iha ospitál distritu 9) 

sekarik iha posibilidade. Se la iha posibilidade fornesedór saúde tenke 

hakerek istoria ho detalle no dokumenta kanek sira 

 Esplika: Prevene HIV: Post-Exposure Prophylaxis (PEP) 

• Aumenta risku ba HIV ne'ebé hetan asaltu seksual maka :  

o Obriga seksu iha anus 

o Trauma iha vagina ka anus 

o Ejakulasaun iha isin lolon 

o Perpetrador barak 

o Perpetrador vizita fatin prostituisaun 

o Perpetrador mai husi nasaun ida ho prevalensia HIV a’as (ezemplu 

Áfrika, Kamboja, Tailándia, PNG, Myanmar, Índia, Caraíbas, 

Ukrania, Estonia, Latvia) 

• Prevensaun medikamentu tenke hahú iha loron 3 (oras 72) depois 

asaltu  

• Se karik iha risku HIV, importante tebes atu hetan prophylaxis liu husi 

refere nia ba doutór HIV ka pontu fokál HIV (Iha Ospital Nasional, 

Klinika VCT iha ospital distritu, Klinika Bairo Pite ka Marie Stopes) 

 Esplika: Prevene isin-rua laho hakarak – Kontráseptivu 

emerjénsia 

• Kontráseptivu emerjénsia halo atraza ovulasaun, no prevene isin-rua 

ne’ebe lahakarak kauza husi asaltu seksual 

• Bele fasilita medikamentu ne’e iha loron 5 nia laran, efetivu liu tan 

hemu aimoruk imidiata depois de asaltu  

• Tuir loos fornese ba feto sira ne’ebe mak seidauk hatene sira isin rua 

ona ka seidauk 

• Se feto ne’e isin rua ona (embryo moris ona iha oan fatin), ida ne’e 

sei la halo abortus ou hapara isin-rua ne’ebe mak existe ona ka la 

halo a’at ba embryo ida ne'ebé dezenvolve hela.  

• Avaliasaun tenke konsidera se feto uza kontráseptivu ona, se 

perpetrador uza kontráseptivu hanesan kondom durante asaltu ka 

ejakulasaun iha vagina laran  

• Se kontráseptivu emerjénsia la disponivel iha sentru saude, refere 

pasiénte ba iha PRADET nia Fatin Hakmatek iha Dili ka distrito, 

hospital municipio, ka Marie Stopes 

 Esplika: Prevensaun no tratamentu ba STI 

• Infeksaun hadaet seksual (HIS/STI) ne’e komum – Chlamydia, 

Gonorrhea ho Trichomoniasis 

• Hadaet liu husi vagina, anus ka oral relasaun seksuál ho ema ida 

ne'ebé infektadu ona   

• Sintoma inklui moras ka senti manas durante mi’i, nia kor kinur ka 

matak, katar, mean, ka sente moras iha parte geniltalia no iis dois 

ne’ebe la normal  

• Feto barak laiha sintoma no la hatene sira infektadu ona  

• Se sintoma akontese, normalmente kman no bele mosu fali semana 1-

3 depois infektadu ona  

• Antibiotika bele fó ba tratamentu preventiva no tratamentu syndromic 

ba STIs. Hatoman ita boot nia an ho matadalan klinikal bainhira ita 

boot komesa atu servisu  

• Bele hasai ran hodi analiza ba Hepatitis B, Syphilis no HIV no repete 

beibeik iha fulan 3 

• Tratamentu disponivel iha CHC maibé se infesaun ne’e boot ka 

aimoruk laiha, refere ba ospitál iha munisipiu (ka telefone Marie 

Stopes ka PRADET nia Fatin Hakmatek)  
 

 Esplika: Fornese servisu sira ne’e mak importante ba feto sira nia 

moris 

• Depois de asaltu seksual, infesaun HIV, STI no isin-rua la ho hakarak 

nudar grave tebes no muda feto sira nia moris 

• Prevene rezultadu hirak ne'e importante tebes ba feto sira nia moris, 

sira nia saúde mentál no sira nia futuru moris diak nian 

• Bainhira ita boot komesa serbisu asegura katak ita boot hatene kona-

ba saida mak HIV, Infeksaun, no aimoruk atu prevene isin-rua 

disponivel iha ita boot nia servisu, ka iha fatin neʼebé sira bele hetan 

asesu ba  

• Kada distritu iha traballadór saúde mentál ida no iha CHC balun iha 

enfermeira saúde mentál ida. Ita boot bele refere feto sira atu ba iha 

servisu prinsipál ida ne'e, ka diretamente ba kounselor ne'ebé servisu 

iha PRADET. Bainhira ita boot hahú servisu, buka hatene sé mak ema 

sira neʼe no oinsá mak ita boot sira bele servisu hamutuk atu ajuda 

feto no labarik sira ne'ebé hetan ona asaltu sexual ka abuzu.  

 Esplika: Suporta ninia saúde mental no rekuperasaun 

• Importante atu fiar nia istoria no la fo sala ou julga nia. Tau iha hanoin 

katak ida ne’e perpetrador mak komete ou halo krime.    

• Esplika katak hafoin hetan asaltu seksual bainbain sente emosiaun 

ne’ebe mak forte tebes hanesan moe, sala, laran-susar, tauk, hirus no 

triste iha loron tuir oin mai no fulan. 

• Husu ba nia oinsa mak nia enfrenta. Se nia sente estres los, labele 

husik nia mesak. Kontaktu enfermeiro saude mental ou PRADET  

• Husu nia atu identifika ema sira ne’ebe mak nia tau fiar, ema ne’ebe 

nia sente konfortavel, no ida ne’ebe mak suporta nia.  

• Fo korajen ba nia atu halo atividade bainbain no explika ba nia katak 

nia sei sente diak tuir tempu  

• Fo korajen ba nia atu mai fali se nia sente katak nia seidauk bele atu 

enfrenta 
 

 Esplika: Seguransa no referral 

• Husu ba nia se nia sente seguru atu fila ba uma. Se  nia presija halo 

assessment perigu no planu seguransa . 

• Fo informasaun katak asaltu seksual nudar krime ida no ita boot bele 

halo keisa ba polisia 

• Fo informasaun kona-ba orgnaizasaun diferente sira ne’ebe mak bele 

ajuda  (refere ba iha handout referal iha modulu 1 no modulu 13)  

• Halo referal ida ne’ebe mak diak liu husi oferese ita boot nia telefone 

no ajuda nia asesu ba organizasaun ne’ebe mak nia presija  

• Organiza apoitmentu follow-up no kontinua suporta  

 Atividade: Tratamentu ba asaltu seksual  
Objetivu: atu pratika klinikal foti desijaun nian kona-ba tratamentu ba 

sobrevivente violensia seksual/asaltu seksual  

 

Tempu: Menutu 30 (Menutu 20 minutes ba halo diskusaun, minutu 10 fo 

komentariu) 

 

Introdusaun: 

1. Fahe ba grupo ema nain 3-5 (ou ida ne’e bele halo hamutuk iha grupo 

boot ida) 

2. Lee estudu kazu iha handout  

3. Hanesan grupu ida, halo diskusaun kona-ba tratamentu saida mak 

tenke fo no hakerek tamba sa iha kaixa ne’ebe mak prepara ona  

4. Kada grupo tenke fo komentariu ida ka rua husi sira nia resposta ba 

iha klase (Hare nia perguntas iha handout fasilitador nian)  

 Atividade: Apoiu ba labarik sira 

• Objetivu: halo revizaun ba kazu asaltu seksual ba labarik no examina 

kona-ba oinsá atu fó apoiu ba labarik sira ne’ebe mak sai vítima  

• Tempu: minutu 30 (minutu 20 hodi halo diskusaun, minute 10 fo 

feedback) 

• Instructions: 

1. Fahe ba grupu, iha grupu ida ema nain 3-5 (ou atividade ida ne’e 

bele halo hamutuk iha grupu boot ida) 

2. Lee istoria kazu Julia nian 

3. Iha grupu laran, responde hamutuk perguntas sira tuir mai ne’e: 

a. Trabalhador saude iha direito atu dehan krimi husi abuzu 

sexual ba labarik komete tiha ona? 

b. Saida mak trabalhador saude sei halo tuir mai? 

c.  Trabalhador saude tenke keisa situasaun ida ne’e ba iha 

polisia se inan aman lakohi atu keisa ba polisia? 

d. Se Julia la koalia sai kona-ba nia tio ba iha trabalhador 

saude, saida mak trabalhador saude tenke halo? 

e. Oinsa atu suporta Julia? 

f. Oinsa Julia nia inan bele suporta Julia? 

g. Mensajen importante 2 saida mak ita boot sira hetan husi 

istoria kazu ida ne’e? 

4.  Fo ita boot sira nia feedback ba iha kolega sira hotu  

 

 Esplika: Tau matan ba labarik sira ne’ebe mak hetan asaltu 

seksual  

• Tau matan ba labarik no adolexente sira ne ' ebé mak hetan ona asaltu 

seksual hanesan iha leten, maibe iha konsiderasaun adisionál bainhira 

fornese informasaun, tratamentu no apoiu. 

• Labarik sira neʼebé mak iha ona esperiénsia abuzu seksuál iha 

defikuldade barak atu hetan ajuda no asesu ba kuidadu, sira bele sai 

taʼuk tebetebes, sira nia seguransa bele iha risku nia laran, no sira 

hasoru diskriminasaun ne'ebé signifikativu no stigma kontinua 

• Lori tempu atu hametin relasaun diak no husu kona-ba sira nia 

preokupasaun ka hatán ba perguntas hotu, garantia ba sira katak ita 

boot iha neʼe atu ajuda sira   

• Ita boot tenke fó informasaun kona-ba idade ne’ebe mak adekuadu  

ba labarik no ema ne’ebe mak tau matan ba sira no la ofensivu kona-

ba investigasaun saida mak sei halo, tratamentu saida mak bele 

oferese no prosesu kona-ba rekolla informasaun no relatoriu ba 

autoridade sira   

• Minimiza nesesidade ba labarik sira atu ba hasoru fornesedór ne’ebe 

mak diferente hodi tau matan ou fo tratamentu no asegura sira 

tenke hetan akompaña hosi ema ne’ebe mak tau matan ba sira iha 

fasilidade saúde nian 

• Ida ne’e nudar obrigatóriu atu hato'o keixa kona-ba abuzu seksuál ba 

labarik iha Timor-Leste no ida ne'e tenke esplika ho kuidadu ba 

labarik no naun-ofende tau matan sira, enkuantu dehan ba sira katak 

sira nia seguransa mak sei sai prioridade liu 

 Esplika: Mensajen importante 

• Se karik ema ruma hetan asaltu seksual, sira presija lalais kuidadu 

mediku no suporta saude mental nian.  

• Fornesedor saude sira tenke hatene oinsa atu prevene HIV, STI no isin 

rua la ho hakarak hafoin hetan asaltu seksual tamba ida ne’e iha 

impaktu ne’ebe mak boot tebes ba iha feto nia moris. 

• Vitima asaltu seksual presija kontinuasaun apoiu emosional. Fo 

korajen ba nia atu  forsa liu tan no liga nia redi suporta lokal. 

• Labarik sira no ema ne’ebe mak tau matan ba sira presija ajuda liu tan, 

tau atensaun ba sira nia seguransa no kontinia suporta ba sira nia moris 

diak.  

• Se karik vitima labarik ida no nia familia lakohi halo referral, ita boot 

tenke kontaktu MSSI OPL, polisia VPU ou fatin hakmatek 

• Tau iha hanoin - Aprende oinsa atu responde ba violensia domestika, 

aslatu seksual no abuzu ba labarik ne’e difisil tebes, maibe ida ne’e sei 

sai fasil tuir nia tempu. Se karik ita boot sira  esperiensia estress ruma 

mai koalia ho hau depois de klase ne’e remata ou ita boot bele 

kontaktu servisu sira ne’ebe mak lista ona iha referal handout.  

• Favór kompleta leitura nu'udar preparasaun ba módulu oin mai 

Sumariu Exekutivu Relatoriu ‘Parteira Kontra Violensia’ ne'ebé hetan 

iha ita boot sira nia lista leitura. 

• Lee Kapítulu 7 husi livru Violénsia Bazeia ba Jéneru no Asisténsia 

Saúde iha Timor-Leste (7.1-7.4, pj. 151-164) 

Módulu 14 Surat tahan informasaun 

 

Surat tahan informasaun 

 

 Kuidadu klíniku ba asaltu seksuál 

 Estudu kazu kona-ba tratamentu ba asaltu seksuál  

 Estudu kazu kona-ba apoiu ba labarik sira 

Módulu 15 – Kuidadu-an no kria sistema saude ne’ebe mak fo apoiu  

Objetivu Aprendizajen  Kompeténsia Relevante  

15.1 Oinsá bele haree rasik ita boot nia 

saúde fízika no emosionál, no mós ita boot 

nia an no kolega sira nia seguransa 

E. Tau matan ba ita boot nia an rasik no serbisu hamutuk 

ho kolega sira 

15.2 Fatór sira iha sistema saúde ne'ebé 

kontribui ba prátika di'ak no seguransa ba 

kliente no funsionariu sira 

D. Hatudu oinsá bele hasa'e feto sira nia seguransa no fó 

referál no apoiu kontínua 

E. Tau matan ba ita boot nia an rasik no serbisu hamutuk 

ho kolega sira 

 

Konteúdu no Modalidade  

Mode Aprendizajen Rekursu sira 

Sesaun nia durasaun 

 

 Oras 2  

Didátiku 

 

 Módulu 15 PowerPoint slides 

Atividade 

 

 Tekniku relaksaun 

 Pasiente no funsiunariu nia seguransa 

 Halo diskusaun kona-ba seguransa pessoal 

 Tau matan ba kolega servisu 

 Halo revizaun ba xave aprendizajen 

 

Surat tahan informasaun 

 

 Tekniku relaksaun 

 Estudu kazu – pasiente no funsiunariu sira nia seguransa 

 Poster – Fornesedor saude iha ne’e atu ajuda 

 Poster – Etapa Hahu Relasaun  

 Estudu kazu – Tau matan kolega servisu  

 Kestionáriu pos-treinamentu 

 

Leitura 

 

 Sumariu exekutivu relatoriu Parteira Kontra Violensia 

 Kapítulu 9 husi livru Violénsia Bazeia ba Jéneru no Asisténsia Saúde 

iha Timor-Leste (9.1-9.2, pj. 179-190) 
 

Vídeo  

 

 Video OMS Violensia hasoru feto: Haforsa sistema saude hodi 

responde 

Materiál  

 

 Surat tahan boot 

 Espidol markador 

 Fotokopia Kestionáriu-pos treinamentu 

 Esplika: Módulu 15 Objetivu Aprendizajen 

Sesaun ne’e remata estudante sira iha ona koñesementu kona-ba:  

• Oinsá atu tau matan ba sira nia saúde fíziku no emosionál, no 

seguransa ba sira nia an no kolega sira  

• Fatór sira iha sistema saúde nian ne'ebé kontribui ba prátika di'ak no 

seguransa ba kliente no funsionáriu sira 

• Husu ba estudante saida mak sira hanoin kona-ba kuidau-an no tansá 

mak importante? 

•  

 Esplika: Tanbasá mak kuidau-an nee importante 

• Husu bara kona-ba violénsia sei halo nia koalia sai barak 

• Trauma vikáriu (trauma ne’ebe bele muda hela deit) bele akontese 

kuandu ema rona kona-ba ou tulun ema ho esperiénsia traumátiku. 

Parteira sira iha peskiza Parteira Kontra Violensia hateten katak ida 

ne'e mak difisil liu-liu iha kazu abuzu ba labarik sira. Trauma vikáriu 

bele fó impaktu negativu ba seguransa, saúde no moris di'ak ba 

fornesidor saúde sira. 

• Ida neʼe bele lori ita ba sentimentu ne'ebé negativu hanesan 

vulnerabilidade, lakon kontrola, la hetan ajuda, iha hanoin ne'ebé 

negativu kona-ba mundu 

• Bele kria memoria ou emosaun kuandu ajuda naʼin mós iha esperensia 

kona-ba abuzu 

• Ita mós tenke sai ema diak atu bele ajuda ema seluk. Ita la bele ajuda 

ema se ita la tau matan ba ita nia nesesidade rasik. 

• Kuidadu-an fó ezemplu ida ne'ebé di'ak ba kolega sira no pasiente sira 

no bele enkoraza sira atu tau matan ba sira nia an ho diak 

 Esplika: Tau matan ba ita-nia an 

• Servisu, deskansa, halimar ho balansu 

• Ezersísiu regulár no toba  

• Han diʼak  

• Passa tempu ho kolega sira 

• Distraksaun no lao sai 

• Meditasaun/relaksaun/ezersisiu dada iis 

• Reza  

• Ko'alia ho kolega no manajer sira ne'ebé ita tau fiar ba  

 Atividade: Relaksaun 

Objetivu: Atu hatudu kona-ba téknika relaksaun 

 

Tempu: Minutu 5 ba kada ezersísiu  

 

Tekniku dada iis neneik  

1. Tuur no lolo ain halo loos iha rai. Tau ita boot nia liman iha hitin leten. 

Depois ita aprende kona-ba oinsá atu halo ezersisiu, halo ezersisiu ne’e 

ho matan taka. Sira neʼe sei ajuda ita atu sente hakmatek no rileks. Ita 

bele halo iha tempu saida deit kuandu ita sente stress ou hanoin barak 

ka la bele toba. 

2. Primeiru, halo ita nia isin rileks. Doko ita nia liman no ain, no husik 

sira atu sai namkore. Dulas ita nia kabaas ba kotuk no muda ita nia 

ulun hosi parte ida ba parte sorin. 

3. Tau ita nia liman ba iha ita nia kabun. Hanoin kona-ba ita nia iis. 

4. Dada sai iis neineik liu husi ita nia ibun, no sente ita nia kabun rata. 

Agora, dada iis neineik fali no dada is profunda liu husi ita nia inus, no 

sente ba ita nia kabun nakonu hanesan balaun ida. 

5. Dada iis profunda/klean no neineik. Ita bele sura 1-2-3 iha momentu 

dada iis no 1-2-3 iha momentu husik iis. 

6. Kontinua dada iis hanesan neʼe, maizumenus iha minutu rua nia laran. 

Iha momentu ita dada iis, ita sente tensaun sai husi ita nia isin. 

 

Téknika halo relaksaun muskulu ho progresiva  

1. Iha ezersísiu ne'e ita aperta ita nia an no depois rileks fali. Hahú husi 

ita-nia ain fuan. 

2. Halo ita nia ain fuan kleuk, no kaer metin ita nia muskulu. Ida neʼe 

karik sente moras uitoan. Dada iis profundu/klean no konta to 3, no 

kaer metin ita nia muskulu ain nian. Tuir mai, rileks ita nia ain fuan, 

no hasai ita nia iis. Dada iis ho normal no sente rileks iha ita nia ain 

fuan sira 

3. Halo mós nuneʼe ba ita nia parte ida-idak isin-lolon nian ho troka 

malu. Kada tempu, dada iis ho profundu/klean iha momentu ita istika 

muskulu, sura to 3, no tuir mai rileks no dada iis neineik. 

o Kaer muskulus ain nia no kelen metmetin… 

o Kaer ita nia kabun halo metin… 

o Halo tinju ho ita nia liman… 

o Silu ita nia liman mai iha sikun ne'e no kaer metin ita nia liman…. 

o Hamamar ita nia kabas rua ne’e… 

o Foti ita nia kabas aas se ita bele… 

o Hametin muskulu hotu-hotu iha ita nia oin… 

4. Agora, hamonu ita nia kexu neineik ba ita nia hirus matan. Iha 

momentu ita dada iis, neineik ho kuidadu muda ita nia ulun iha sírkulu 

ba liman loos, no depois dada iis sai (hasai iis) iha momentu ita muda 

fali ita nia ulun baiha karuk, no ba kotuk e fila fali ba ita nia hirus 

matan. Halo ida ne'e dala 3. Agora, bá fali dalan seluk...dada iis ba 

karuk no ba kotuk no hasai iis ba loos no ba kraik. Halo ida ne'e dala 3 

5. Agora foti sai ita nia ulun halo loos. Observa ita sente kalma oinsa. 

 Esplika: Funsionáriu sira nia seguransa 

• Ida nee ita-nia direitu umanu atu la hetan asalta  

• Jestaun saúde tenke dezenvolve planu jestaun risku iha klinika ou área 

responsabilidade sira-nia ne'ebe ho detalle prosedimentu atu proteje 

seguransa funsionáriu nian  

• Jestór saúde presiza atu hatene kona-ba stress iha sira-nia funsionáriu 

sira no asegura ba suporta mekanizmu no rekursu sira disponivel.  

• Profisionál saúde nian tenke tau matan ba malu no harii kultura fatin 

servisu ne'ebé fó apoiu ba fornesedór sira atu responde ba vítima 

violénsia 

• Interogasaun rotina ba kazu dezafia sira ho fo fiar kolega sira bele sai 

dalan di'ak ida atu promove seguransa no fó apoiu ba malu. Bele mós 

influênsia kualidade di'ak ba resposta iha futuru 

 Atividade: Pasiente no funsionáriu nia seguransa 

Objetivu: Atu koʼalia kona-ba seguransa ne’ebé presiza husi pasiente no 

funsionáriu sira iha kliniku 

 

Tempu: Minutu 15 (Minutu 10 hodi halo diskusaun, minute 5 fo feedback 

ba iha grupu) 

 

Instrusaun: 

• Le estudu kazu iha surat tahan informasaun, no halo diskusaun kona-

ba perguntas sira tuir mai ne’e: 

1. Medida saida mak ita tenke foti atu garante seguransa ba ita nia 

pasiente no mos ba ita nia funsionáriu sira seluk? 

2. Servisu saida mak ita presiza atu halo rasik ou funsionáriu sira 

seluk presija halo? 

3. Iha buat ruma ne'ebé mak ita bele halo diferente iha tempu oin mai 

ho pasiente ida ne'ebé sofre kanek hosi violénsia, mai iha ita nia 

klíniku? 

4. Saida mak bele halo hodi fó apoiu ba ita no funsiunariu sira seluk? 

• Haruka kada grupu fo falo feedback/komentariu kona-ba sira nia 

resposta ba iha perguntas ida.  

• Sujestaun resposta iha handout matadalan ba fasilitador.  

 Atividade: Diskusaun kona-ba seguransa pesoál 

Objetivu: Atu hanoin kona-ba estratejia sira ne’ebe bele mantein 

seguransa fornesedor saude sira nian, liu-liu ba fornesedor ne’ebe mak 

servisu mesak ou iha are rural 

 

Tempu: Minutu 5 

 

Instrusaun: 

1. Husu ba estudante sira ‘se ita boot servisu iha area rural, ou servisu 

mesak deit, saida deit mak ita boot bele halo hodi mantein ita boot nia 

an seguru?’ 

2. Sujestaun balu atu aumenta ba sira nia lista: 

o Hatene polísia komunitária  

o Hanoin kona-ba sé mak iha podér iha suku no se mak ita bele husu 

ajuda 

o Sempre iha telefone ida ne’ebé mak nia batria nakonu hela deit no 

mos iha pulsa 

o Tau númeru ema nian iha ita boot nia telefone atu bolu sira lalais 

se ita boot presiza  

o Konkorda sinal emerjénsia ho ita boot nia kolega no viziñu sira  

o Labele servisu iha fatin ne'ebé deit mak la seguru ba ita boot 

o Funsionáriu saúde la bele moris mesak 

o Iha odamatan ida ne'ebé bele xave 

o Hatene oinsá mak ita boot bele halai sai  husi sala laran (iha 

odamatan sai ka janela) 

o Hakiak asu ida  

 Esplika: Sé maka responsavel ba ita-nia seguransa? 

• Husu ba estudante sira, tuir sira nia hanoin se mak responsável ba sira 

nia seguransa bainhira sira komesa servisu hanesan infermeiru/a ka 

parteira? 

• Sujestaun balu kona-ba knaar atu diskuti mak:  

o Ministériu saúde  

o Administradór saúde distritu nian  

o Diretór ospitál / diretór sentru saúde  

o Polísi 

o Xefe suku / xefe aldeia 

 Esplika: Serbisu hamutuk atu hapara 

violensia kontra feto no labarik 

• Hanoin-hetan katak ita boot labele 

servisu mesak 

• Ho formasaun ne'ebé di'ak, sistema 

saúde ne’ebe suporta no sei iha mudansa 

ba violénsia iha ita nia komunidade – ita 

bele servisu hamutuk atu hapara 

violensia kontra feto no labarik 

 

 Esplika: Rekursu sira 

• Iha poster rua iha handout ne’ebe mak bele tau iha sentru saude:  

a. Poster premeiru hodi tau iha sintina fatin ou iha fatin pasinete sira 

hein atu tama ba konsulta. Poster ne’e hatudu ba kliente sira katak 

fornesedor saude sir abele ajuda sira. 

b. Poster segundu hatudu etapa iha Hahu Relasaun Di’ak no bele tau 

iha sala konsulta nian hodi ajuda ita boot hanoin hetan oinsa atu 

responde  

• Versaun hodi print poster sira ne’e bele hare iha: 

www.latrobe.edu.au/reducing-violence 

 Atividade: Buka kolega servisu 

Objetivu: Atu komprende oinsa atu suporta kolega servisu no kolega 

ne’ebe mak hetan violensia 

 

Tempu: Minutu 15 (minutu 10 halo diskusaun ho par, minute 5 fo 

feedback) 

 

Instrusaun:  

1. Forma grupu ema nain rua 

2. Lee estudu kazu iha handout 

3. Halo diskusaun saida mak infermeira Domingas tenke halo  

4. Hakerek iha surat tahan no fo feedback ba iha klase 

5. Husu ba grupu ida atu fo feedback uluk, depois husu fali grupu seluk 

atu fo sira nia feedback karik iha buat balun ne’ebe mak falta.  

 

Sujestaun balun ba iha diskusaun: 

• Konvida Dra. Ana ba hemu cha ou lao halimar ho nia 

• Hateten ba nia saida mak ita boot nia preukupasaun kona-ba nia 

• Husu nia wainhira nia mesak  

• Uza etapa iha Hahu Relasaun ho kolega servisu wainhira ita boot ho 

pasiente 

• Responde ho empatia, labele fo sala nia 

• Asegura nia kona-ba konfedensialidade, katak ita boot sei la fohatene 

ba ema ida kona-ba nia problema 

• Fo hatene ba nia kona-ba asistensia no suporta ne’ebe mak disponivel 

 Video: Violensia hasoru feto: Hoforsa responde ba sistema saúde 

• Video ida ne’e halo husi Organizasaun Mundial Saúde no hatudu 

kona-ba oinsa importante atu iha Sistema saúde ne’ebe mak diak hodi 

responde ba vitima husi violensia  

• Video ida ne’e bele haree direita husi internet liu husi Weblink ida 

ne’e: https://youtu.be/1lJNTUY-Kas 

 

 

https://youtu.be/1lJNTUY-Kas

 Fahe kestionariu pós formasaun no husu ba estudante sira atu kompleta no ida ne’ebe mak hotu 

ona lori ba tau iha meza oin. Sira nia resposta sei uza hodi informa no hadi'a formasaun iha futuru. 

 Atividade: Halo revizaun ba xave aprendizajen nian 

Objetivu: Atu halo revizaun ba xave aprendizajen husi kursu ne’e  

 

Tempu: Minutu 15 (minutu 5 hodi hakerek save husi aprendizajen, minute 

5 ba perguntas) 

 

Instrusaun: 

1. Husu ba estudante sira atu hakerek kona-ba buat prinsipál sira ne'ebé 

sira aprende ona iha kursu ne’e 

2. Estudante idak-idak tenke fahe xave ida ne'ebé aprende ho maluk sira 

seluk, maibé sira la fó lisensa atu repete saida mak ema seluk hatete 

ona, so sira tenke mai ho buat foun ida  

3. Haree fila fali objetivu aprendizajen husi modulu 1–15 no hatán ba 

pergunta ruma ne'ebé estudante sira iha.  

 Esplika: Mensajen importante 

• Ajuda vitima husi violensia nudar servisu ne’ebe mak difisil, tan ne’e 

ita presija atu fo tempu atu kuidadu ita nia an rasik  

• Ita boot, ita boot nia kolega servisu, jestor no komunidade hotu iha 

papel importante hodi tau matan ba malu no mantein ita boot nia an no 

ita boot nia kliente nia seguru.  

• Hamutuk ita bele hari sistema saude ida ne’ebe mak forte no ajuda 

prevene violensia iha komunidade. 

• Lee Kapítulu 9 husi livru Violénsia Bazeia ba Jéneru no Asisténsia 

Saúde iha Timor-Leste (9.1-9.2, pj. 179-190) 

Módulu 15 Surat tahan informasaun 

 

Surat tahan informasaun 

 

 Tekniku relaksaun 

 Estudu kazu – pasiente no funsiunariu sira nia seguransa 

 Poster – Fornesedor saude iha ne’e atu ajuda 

 Poster – Etapa Hahu Relasaun  

 Estudu kazu – Tau matan ba kolega servisu 

 Kestionáriu pos-treinamentu (haree intrumentu avaliasaun nian iha 

dokumentu ida ne'e nia rohan) 

Módulu 16 – Exame final 

• Perguntas ba Assesmentu ou exame tenke dezenvolve husi dosente, bazeia ba kursu nia konteudu. . 

 

 

Exemplu karta  

 

Exemplu karta 

 

 Karta hodi konvida orador sira  

 Karta ba estudante sira atu vizita organizasaun sira 

Instrumentu avaliasaun nian 
 

Instrumentu avaliasaun nian 

 

 Kestionáriu pré-kursu ba estudante sira 

 Kestionáriu pós-kursu ba estudante sira 

 Kestionáriu nia resposta 

 Instrumentu observasaun estruturada ba avaliasaun kursu 

 Deklarasaun informasuan partisipante  

 Formulário konsentimentu 

 Pergunta ba intervista 

